
नई दिल्ली| आम ग्राहक एक दिन में 
अधिकतम 200 लीटर ही डीजल 
खरीद पाएंगे। इस डीजल को दोबारा 
बेचने पर पूरी तरह रोक रहेगी। अब 
फैक्ट्रियों और कॉमर्शियल यूजर्स 
को रिटेल आउटलेट से ईंधन नहीं 
मिलेगा। केंद्र सरकार ने 11 जून 
2026 को इसे लेकर आदेश जारी 
किया है। अब इन बड़े उपभोक्ताओं 
को केवल बल्क सेल पॉइंट्स से ही 
ईंधन खरीदना होगा। सरकार ने यह 
कदम देश के कुछ हिस्सों में रिटेल 
पंपों पर अचानक बढ़ी असामान्य 
बिक्री को देखते हुए उठाया है। यह 
पाबंदी शुरुआती तौर पर 90 दिनों 
के लिए लागू की गई है। सरकार का 
कहना है कि इस फैसले से आम 
उपभोक्ताओं के लिए ईंधन की 
किल्लत नहीं होगी।

नई दिल्ली| केंद्रीय गृह मंत्री अमित 
शाह ने शुक्रवार को नई दिल्ली में 
अमरनाथ यात्रा की तैयारियों की 
समीक्षा के लिए हाई लेवल मीटिंग 
की अध्यक्षता की। बैठक में राष्ट्रीय 
सुरक्षा सलाहकार, जम्मू-कश्मीर के 
उपराज्यपाल, गृह सचिव, आईबी 
निदेशक, सेना प्रमुख, सीआरपीएफ, 
बीएसएफ, सीआईएसएफ, 
आईटीबीपी और एसएसबी के 
महानिदेशक सहित अन्य अधिकारी 
शामिल हुए। 57 दिनों तक चलने 
वाली यह पवित्र यात्रा हिमालय में 
समुद्र तल से लगभग 3,880 मीटर 
की ऊंचाई पर स्थित बाबा बर्फानी 
की पवित्र गुफा तक पहुंचती है। 

एक ग्राहक को 200 
ली. से ज्यादा डीजल नहीं

कॉमनवेल्थ गेम्स में जीते थे 9 गोल्ड, एशियन गेम्स में लगातार 4 स्वर्ण पदक

अमरनाथ यात्रा की 
तैयारियों पर मीटिंग

चले गए िनशानेबाजी के द्रोणाचार्य...
पूर्व स्टार भारतीय शूटर जसपाल राणा नहीं रहे... ओलिंपियन मनु भाकर के कोच थे; जर्मनी से लौटते हुए तबीयत बिगड़ी , भारतीय शूटिंग के एक युग का अंत  

जज्बा ऐसा कि... वर्ल्ड चैंपियनशिप में दर्द से कराहते हुए जीता था गोल्ड
अभिनव बिंद्रा ने लिखा- जसपाल का जाना दुखद

एजेंसी | नई दिल्ली

भारत के दिग्गज शूटर व भारतीय िनशानेबाजी 
के द्रोणाचार्य कहे जाने वाले जसपाल राणा का 
शुक्रवार को निधन हो गया। 1 जून को जर्मनी 
से लौटते समय फ्लाइट में 49 साल के राणा 

की तबीयत बिगड़ी थी। दिल्ली पहुंचने पर उन्हें 
एक निजी अस्पताल में भर्ती कराया गया था, जहां 
उनके हार्ट में स्टेंट डाला गया था। नेशनल राइफल 
एसोसिएशन ऑफ इंडिया के प्रेसिडेंट कालीकेश 
नारायण सिंह देव ने उनके निधन की पुष्टि की। 
जसपाल राणा ने कॉमनवेल्थ गेम्स में 9 बार गोल्ड 

मेडल जीते थे। एशियन गेम्स में वे लगातार 4 बार 
गोल्ड मेडलिस्ट रहे थे। राणा पेरिस ओलिंपिक में 
डबल ओलिंपिक मेडल जीतने वाली शूटर मनु 
भाकर के कोच भी थे। उन्हें फरवरी 2025 में 25 
मीटर पिस्टल के लिए भारतीय जूनियर टीम का 
हाई परफार्मेंस कोच बनाया गया था।

जसपाल राणा ने कॉमनवेल्थ और एशियन गेम्स को मिलाकर कुल 23 
मेडल अपने नाम किए थे। इनमें एशियन गेम्स में 4 गोल्ड, 2 सिल्वर 
और 2 ब्रॉन्ज मिलाकर कुल 8 मेडल थे। वहीं, कॉमनवेल्थ गेम्स में 9 
गोल्ड, 4 सिल्वर और 2 ब्रॉन्ज को मिलाकर कुल 15 मेडल जीते थे। 
उन्हें 18 साल की उम्र में अर्जुन अवॉर्ड से सम्मानित किया गया था।

जसपाल राणा ने कई इंटरनेशनल इवेंट्स में मेडल जीते, लेकिन 1994 में 
मिलान वर्ल्ड शूटिंग चैंपियनशिप में उनकी जीत यादगार रही। प्रतियोगिता 
से एक दिन पहले उनके घुटने में फोड़ा हो गया था। डॉक्टरों ने उन्हें सर्जरी 
की सलाह दी और अस्पताल से छुट्टी देने से इन्कार कर दिया था। डॉक्टरों 
की सलाह के उलट जसपाल और उनके कोच सनी थॉमस ने प्रतियोगिता 
में हिस्सा लेने का फैसला किया, लेकिन अस्पताल से निकलने के बाद 

उसी रात फोड़ा फूट गया, जिससे उनका दर्द बढ़ गया। वे अपनी जींस 
तक नहीं उतार पा रहे थे। ऐसे में उन्होंने जींस को फाड़कर हाफ पैंट बनाई 
और उसे पहनकर ही अगली सुबह प्रतियोगिता में उतरे। राणा ने असहनीय 
दर्द के साथ कराहते हुए मैच खेला और जूनियर कैटगरी में वर्ल्ड रिकॉर्ड 
स्कोर के साथ अपना पहला इंटरनेशनल गोल्ड मेडल जीता। इसी साल 
उन्होंने हिरोशिमा एशियन गेम्स में भी गोल्ड मेडल जीता।

2008 ओलिंपिक में भारत को शूटिंग का पहला गोल्ड मेडल दिलाने वाले अभिनव 
बिंद्रा ने जसपाल राणा के निधन पर शोक जताया है। उन्होंने सोशल प्लेटफॉर्म 
एक्स पर लिखा- 'जसपाल के निधन की खबर सुनकर दुखी हूं। वे मेरे टीम मेट 
रहे हैं और भारतीय निशानेबाजी को नई ऊंचाइयों तक पहुंचाने वाली पीढ़ी के 
अहम सदस्य थे। वह बेहद प्रतिभाशाली और जुनूनी खिलाड़ी थे, जो हर बार रेंज 
पर उतरते समय देश का गौरव अपने साथ लेकर चलते थे। मेरी संवेदनाएं उनके 
परिवार, दोस्तों, शिष्यों और उन सभी लोगों के साथ हैं।

प्री मानसून ने बरपाया कहर, पंजाब-हरियाणा समेत 22 राज्यों में भारी बारिश की चेतावनी पहली पत्नी के रहते दूसरा विवाह शून्य

एजेंसी | चंडीगढ़/नई दिल्ली

देश में मानसून के आगे बढ़ने का 
सिलसिला जारी है। अगले 3 दिन 
में मानसून के झारखंड, छत्तीसगढ़, 
ओडिशा और उत्तर प्रदेश में एंट्री 
करने की संभावना है। मानसून 8 
दिन में 17 राज्यों तक पहुंच चुका है।
दिल्ली-एनसीआर और हरियाणा में 
गुरुवार रात कई इलाकों में 70 से 
80 किलोमीटर प्रतिघंटा की रफ्तार 
से हवाएं चलीं। इससे तेज गर्मी से 
राहत मिली। बिहार के 12 जिलों में 
आंधी-बारिश हुई। बिजली गिरने से 
10 लोगों की मौत हो गई। गुजरात 
को छोड़कर बाकी सभी राज्यों में 
प्री-मानसून एक्टिव है। अमृतसर 
में भी 80 किलोमीटर प्रतिघंटा की 
रफ्तार से आंधी चली। इसके बाद 
कई जगह बिजली के खंभे और पेड़ 
उखड़ गए। उखड़े पेड़ के नीचे से 
लोग बचकर निकलते दिखे।
  मौसम विभाग ने पंजाब, हरियाणा, 
मध्य प्रदेश, छत्तीसगढ़, झारखंड, 
जम्मू-कश्मीर, उत्तराखंड, हिमाचल 
प्रदेश समेत 22 राज्यों में आंधी-
बारिश का ऑरेंज अलर्ट जारी किया 
है। राजस्थान में धूल भरी आंधी 
चल सकती है। महाराष्ट्र से लगे 
कोंकण और गोवा में मौसम उमस 
भरा रहेगा। कर्नाटक और केरलम में 
समुद्र की तरफ से तेज हवाएं चल 
सकती हैं। वहीं तेलंगाना, विदर्भ 
और आंध्र प्रदेश के समुद्री जिलों में 
हीटवेव का अलर्ट है। यहां पारा 40 
से 45° डिग्री के बीच रह सकता है।

समर न्यूज | चंडीगढ़

पहली पत्नी के जीवित रहते दूसरी 
शादी करने वाली महिला को मृत 
सरकारी कर्मचारी की फैमिली पेंशन 
का अधिकार नहीं मिल सकता। 
पंजाब एंड हरियाणा हाईकोर्ट ने 
एक फैसले में स्पष्ट किया है कि 
यदि दूसरा विवाह नियमों और 
कानून के विपरीत किया गया है तो 
ऐसी महिला को मृत कर्मचारी की 
‘विधवा’ नहीं माना जा सकता और 
वह राज्य से पारिवारिक पेंशन की 
मांग भी नहीं कर सकती।
  जस्टिस अश्विनी कुमार मिश्रा 
और जस्टिस रोहित कपूर की 
खंडपीठ ने मोहाली निवासी प्रिया 
की ओर से दायर अपील एलपीए 
को खारिज करते हुए यह टिप्पणी 
की। अदालत ने कहा कि केंद्रीय 
सिविल सेवा (पेंशन) नियम, 
1972 के तहत दूसरी शादी तभी 
मान्य हो सकती है जब वह कानूनन 
वैध हो। पहली पत्नी के जीवित 
रहते किया गया दूसरा विवाह शून्य 
माना जाएगा और उससे किसी 
प्रकार का पेंशन संबंधी अधिकार 
पैदा नहीं होता।
  {सेवानिवृत्ति लाभों को लेकर 
शुरू हुआ विवाद: मामले के 
अनुसार, मेजर हरि सिंह की मृत्यु 
के बाद उनकी पहली पत्नी मोहिंदर 
कौर और प्रिया के बीच सेवानिवृत्ति 
लाभों तथा अन्य अधिकारों को 
लेकर विवाद शुरू हुआ था। 
मोहिंदर कौर ने दीवानी अदालत में 
मुकदमा दायर कर खुद को मेजर 

हरि सिंह की वैध पत्नी बताते हुए 
सेवानिवृत्ति लाभों पर अधिकार 
मांगा था। ट्रायल कोर्ट ने उनके 
पक्ष में फैसला सुनाया और उन्हें 
कानूनी पत्नी माना। हालांकि, बाद 
में अपीलीय अदालत ने विवाह 
संबंधी साक्ष्यों और एक वसीयत के 
आधार पर प्रिया को कानूनी पत्नी 
मान लिया था। इस फैसले को 
चुनौती देते हुए मामला पंजाब एवं 
हरियाणा हाई कोर्ट पहुंचा। हाईकोर्ट 
ने अपीलीय अदालत का फैसला 
पलटते हुए फिर से मोहिंदर कौर 
को ही मेजर हरि सिंह की वैध पत्नी 
घोषित कर दिया था। इसके बाद 
प्रिया ने सुप्रीम कोर्ट का दरवाजा 
खटखटाया, लेकिन वहां भी उन्हें 
राहत नहीं मिली और वर्ष 2006 में 
उनकी अपील खारिज कर दी गई।
  {फैमिली पेंशन में हिस्सेदारी 
की मांग: इसके बावजूद प्रिया 
ने एक नया तर्क देते हुए फैमिली 
पेंशन में हिस्सेदारी की मांग की। 
उनका कहना था कि भले ही उन्हें 
कानूनी पत्नी का दर्जा न मिला 
हो, लेकिन केंद्रीय सिविल सेवा 
(पेंशन) नियमों के नियम 54(7) 
के तहत उन्हें सह-विधवा मानकर 
पारिवारिक पेंशन का हिस्सा दिया 
जाना चाहिए।

पंजाब में अलर्ट, बिहार में 10 की मौत

पंजाब-चंडीगढ़ में प्री-मानसून की एंट्री

गर्मी से राहत नहीं, 11 राज्यों में पारा अब भी 40 पार

अमेरिकी एजेंसी ने की अल नीनो शुरू होने की पुष्टि

फाजिल्का में लड़की पर गिरा शेड, मौत

पंजाब और चंडीगढ़ में प्री-मानसून की एंट्री हो गई है। रात में कई जगह तेज 
आंधी के साथ बारिश हुई। वहीं आज भी मौसम विभाग ने बारिश के साथ 
ओले गिरने और आंधी का ऑरेंज अलर्ट जारी किया है। 40 किमी प्रति घंटे 
की रफ्तार से हवाएं चलेंगी। 17 जून तक मौसम खराब रहने की संभावना 
है। चंडीगढ़ मौसम विज्ञान केंद्र के मुताबिक वैसे तो पूरे राज्य में बारिश 
और आंधी की संभावना है। इस दौरान छह जिलों पठानकोट, गुरदासपुर, 
अमृतसर, होशियारपुर, बठिंडा और मानसा में ओलावृष्टि की संभावना है। 
इस दौरान हल्की से मध्यम बारिश की भी संभावना है।

बारिश के बावजूद यूपी, दिल्ली, राजस्थान, एमपी, महाराष्ट्र, गुजरात, 
पंजाब, छत्तीसगढ़, ओडिशा, तेलंगाना और हरियाणा के कई शहरों में पारा 
40 डिग्री से ज्यादा रहा। देश में सबसे ज्यादा पारा पंजाब के बठिंडा में दर्ज 
किया गया। यहां पारा 46.2 डिग्री रहा। वहीं राजस्थान के श्रीगंगानगर में 
पारा 44.6 डिग्री, यूपी के झांसी में 43.4 डिग्री, महाराष्ट्र के वर्धा में 44.5 
डिग्री और एमपी के खजुराहो में 43 डिग्री दर्ज किया गया।

अमेरिकी नेशनल ओशनिक एंड एटमॉस्फेरिक एडमिनिस्ट्रेशन ने 
अल नीनो शुरू होने की पुष्टि कर दी है। वैज्ञानिकों के मुताबिक 
गर्म होते प्रशात महासागर में अल नीनो बन गया है। अनुमान है 
कि यह 1997 में शुरू हुए उस रिकॉर्ड अल नीनो के बराबर या 
उससे भी ज्यादा शक्तिशाली होगा। इस बात की 63% संभावना 
है कि अल नीनो इस साल क ेआखिर में इतना तेज हो जाएगा 
कि यह 1950 के बाद से दर्ज किए गए सबसे बड़े अल नीनो 
घटनाक्रमों में शामिल हो जाएगा।

फाजिल्का के सीमावर्ती गांव झंगड़ भैणी में तूफान ने कहर बरपाया। 
आंधी-तूफान के कारण रसोई का सीमेंट का शेड उड़कर एक लड़की 
पर गिर गया, जिससे उसकी गर्दन में गंभीर चोट लग गई। घायल 
लड़की को इलाज के लिए फाजिल्का के एक निजी अस्पताल ले जाया 
गया, जहां डॉक्टरों ने उसे मृत घोषित कर दिया। बताया जा रहा है कि 
दो महीने पहले ही लड़की के पिता का निधन हुआ था। 

हाईकोर्ट- वैध पत्नी को 
फैमिली पेंशन अधिकार

ट्रम्प बोले- ईरान के साथ जंग खत्म हुई 
वे कभी परमाणु हथियार नहीं बनाएंगे

सिटीजन रिपोर्टर
अब आप भी बन सकते हैं समर 
एक्सप्रेस के सिटीजन रिपोर्टर। 
अपने इलाके की कोई भी 
समस्या, आयोजन, जानकारी 
या खबर हमें भेजें। आपके नाम 
के साथ प्रकाशित की जाएगी। 
अपनी खबर इस फोन नंबर 
8699221114 या ईमेल  
infosummerexpress@
gmail.com पर भेजें।

आज अमृतसर पहुंचेंगे फाउंडर दीपके
दिल्ली के बाद पंजाब में भी सीजेपी की एंट्री

ईरान बोला- शांति समझौते पर अभी कोई आखिरी फैसला नहीं लिया 

पेज 1 एंकर स्टोरी

समर न्यूज | चंडीगढ़

दिल्ली के बाद अब पंजाब में भी 
काकरोच जनता पार्टी की एंट्री होने 
जा रही है। पार्टी की ओर से 13 जून 
को अमृतसर में प्रदर्शन की तैयारी 
की गई है। इसका एलान पार्टी के 
संस्थापक अभिजीत दीपके ने किया 
है। वह इसके लिए पंजाब आ रहे हैं। 
उन्होंने कहा कि अमृतसर में कल 
शांतिपूर्ण प्रदर्शन किया जाएगा। 
उन्होंने सभी युवाओं को इसमें 
शामिल होने का न्योता दिया है।
  दीपके ने सोशल मीडिया 
प्लेटफॉर्म एक्स पर एक पोस्ट साझा 
कर इसकी जानकारी दी। पोस्ट की 
शुरुआत उन्होंने पंजाबी में सत श्री 
अकाल कहकर की। उन्होंने बताया 
कि वे 13 जून को शाम 4 बजे 
अमृतसर पहुंचेंगे। छात्रों व युवाओं 
से अपील की कि वे अमृतसर गेट 
पर एकत्र हों।

समर न्यूज |  अमृतसर

खेमकरण के नजदीकी सीमावर्ती गांव 
महिंदीपुर के रहने वाले एक युवक 
की इंग्लैंड में हत्या कर दी गई। यह 
घटना इंग्लैंड के साउथॉल शहर में 
हुई। परिवार को इसकी सूचना अन्य 
पंजाबी युवकों के माध्यम से मिली, 
जिसके बाद गांव में शोक का माहौल 
है। साउथॉल पुलिस मामले की जांच 
कर रही है। मृतक गुरभेज सिंह (26 
साल) करीब चार वर्ष पहले रोजगार 
के लिए इंग्लैंड गया था। वह वहां 
अपने गांव और अन्य पंजाबी युवकों 
के साथ काम कर रहा था। 
  बुधवार को साउथॉल में 
किसी अज्ञात व्यक्ति ने तेजधार 
हथियार से उस पर हमला कर 
दिया, जिससे उनकी मौत हो गई।  
  {3 बहनों का इकलौता भाई 
था: गुरभेज सिंह का शव स्थानीय 
अस्पताल में रखा गया है। गुरभेज 
सिंह अपनी तीन बहनों का इकलौता 
भाई था। गांव महिंदीपुर में गमगीन 
माहौल है।

एजेंसी |  तेल अवीव/तेहरान/
वॉशिंगटन डीसी

अमेरिकी राष्ट्रपति डोनाल्ड ट्रम्प ने 
शुक्रवार को दावा किया कि अमेरिका 
ने ईरान के साथ युद्ध खत्म कर दिया 
है। एक वर्चुअल रैली में ट्रम्प ने 
अपने समर्थकों से यह बात कही। 
उन्होंने यह भी दावा किया कि ईरान 
कभी परमाणु हथियार नहीं बनाएगा। 
ईरान ने ट्रम्प के इस दावे को खारिज 
कर दिया है। 
    विदेश मंत्रालय के प्रवक्ता इस्माइल 
बघई ने कहा कि शांति समझौते पर 
अभी कोई आखिरी फैसला नहीं 
लिया गया है। इससे पहले ट्रम्प ने 
व्हाइट हाउस में पत्रकारों से कहा था 
कि सुप्रीम लीडर मुजतबा खामेनेई 
ने नई डील को मंजूरी कर लिया है। 
उन्होंने यह भी कहा कि ईरान के 

साथ शांति समझौते पर इसी सप्ताह 
यूरोप में साइन हो सकता है। अगर 
सब कुछ ठीक रहा तो उपराष्ट्रपति 
जेडी वेंस भी इसमें शामिल होंगे। 
इससे पहले ट्रम्प ने ईरान के तेल 
ठिकानों पर कब्जा करने की धमकी 
दी थी। उन्होंने सोशल मीडिया पर 
लिखा था कि वे आज रात ईरान पर 
सबसे बड़ा हमला करेंगे। 
  ट्रम्प ने 5 घंटे बाद सोशल मीडिया 
पोस्ट में कहा कि ईरान के खिलाफ 
नए हवाई हमले करने का फैसला रद्द 
कर दिया है। उनकी ईरानी लीडरशिप 
से बातचीत काफी आगे बढ़ गई है। 
इससे पहले अमेरिकी सेना ने 10 
जून को ओमान तट के पास भारतीय 
क्रू मेंबर वाले सेटेबेलो जहाज पर 
हमला किया। गुरुवार को 3 भारतीय 
नाविकों की मौत की पुष्टि हुई। 
अमेरिकी सेना ने मैरीवेक्स, सेटेबेलो 

और जलवीर नाम के जहाज पर 
हमला किया। इन जहाजों पर 
करीब 70 भारतीय क्रू मेंबर सवार 
थे। भारतीय क्रू वाले जहाज एमटी 
जलवीर पर हमले के बाद भारत ने 
अमेरिकी राजदूत को तलब किया 
और जहाजों पर हमले तुरंत रोकने 
की मांग की।
  {ईरान पर हमले से 3 घंटे पहले 
ट्रम्प ने फैसला बदला...
अमेरिकी सेना ईरान पर नए हमले 
शुरू करने से करीब 3 घंटे दूर 
थी, तभी राष्ट्रपति डोनाल्ड ट्रम्प ने 
कार्रवाई रोकने का आदेश दे दिया। 
अमेरिकी नौसेना ने भी ऑपरेशन 
की तैयारी पूरी कर ली थी और 
हथियार तैनात कर दिए गए थे। ट्रम्प 
के अचानक फैसला बदलने से 
अमेरिकी सैन्य अधिकारियों में भ्रम 
की स्थिति पैदा हो गई।

शिक्षा मंत्री के इस्तीफे की मांग पर शांतिपूर्ण प्रदर्शन
इस दौरान केंद्रीय शिक्षा मंत्री धर्मेंद्र प्रधान के इस्तीफे की मांग को लेकर 
शांतिपूर्ण प्रदर्शन किया जाएगा। उन्होंने कहा कि यदि सभी मिलकर आवाज 
उठाएं तो नीट-सीबीएसई छात्रों को न्याय मिल सकता है।

तरनतारन के युवक 
की इंग्लैंड में हत्या

न्यूज ब्रीफ

एजेंसी | कानपुर

फिरोजाबाद में संघ प्रमुख मोहन 
भागवत की ट्रेन पर गुरुवार शाम 
को पथराव हुआ। पत्थर सीधे उसी 
बोगी पर लगा, जिसमें वह बैठे 
थे। इससे खिड़की का शीशा टूट 
गया। भागवत कानपुर से शताब्दी 
एक्सप्रेस से नई दिल्ली जा रहे थे।
   भागवत एग्जीक्यूटिव क्लास 
के ई-1 कोच में थे। ट्रेन जब 
मक्खनपुर-फिरोजाबाद के बीच से 
गुजर रही थी, तभी अचानक बोगी 
को निशाना बनाकर पत्थर फेंका 
गया। गनीमत रही कि इस पथराव 
में संघ प्रमुख सुरक्षित रहे।
  सुरक्षा को देखते हुए ट्रेन को बीच 
रास्ते में कहीं भी नहीं रोका गया। 
घटना की सूचना मिलते ही टूंडला 
जंक्शन पर रेलवे सुरक्षा बल और 
राजकीय रेलवे पुलिस के आला 

अधिकारी भारी फोर्स के साथ 
मुस्तैद हो गए। शाम 7:34 बजे 
जैसे ही शताब्दी एक्सप्रेस टूंडला 
जंक्शन के प्लेटफॉर्म पर आकर 
रुकी, सुरक्षा घेरा बेहद सख्त कर 
दिया गया। 
   टूंडला जंक्शन पर सुरक्षा जांच 
करने के बाद ट्रेन को शाम 7:41 
बजे दिल्ली रवाना कर दिया गया। 
वहीं, आरपीएफ और जीआरपी 
की संयुक्त टीमों ने मक्खनपुर-
फिरोजाबाद रेल खंड के आसपास 
के इलाकों में सर्च ऑपरेशन शुरू 
कर दिया।

एजेंसी | लखनऊ

कॉकरोच जनता पार्टी (सीजेपी) 
लखनऊ के इको गार्डन में आज, 
शुक्रवार को प्रदर्शन कर रही है। 
सैकड़ों छात्र और समर्थक पोस्टर-
बैनर लेकर पहंुचे हैं और शिक्षा 
मंत्री धर्मेंद्र प्रधान के इस्तीफे की 
मांग कर रहे हैं। गार्डन में आरएएफ 
(रैपिड एक्शन फोर्स), पीएसी 
और लोकल पुलिस के जवान भारी 
संख्या में तैनात हैं।
  कॉकरोच जनता पार्टी के चीफ 
अभिजीत दीपके गुरुवार रात 2:20 
बजे ही लखनऊ पहंुच गए थे। 
उन्होंने टीम इंडिया की टी-शर्ट 
पहन रखी थी। अमौसी एयरपोर्ट 
पर दैनिक भास्कर से दीपके ने 
कहा- हम दिल्ली और पुणे की 
तरह ही शांतिपूर्ण प्रदर्शन करेंगे। 
हम कहीं से कुछ भी गलत नहीं कर 

रहे हैं। बस लोकतंत्र में अपनी बात 
रख रहे हैं, जो हमारा संवैधानिक 
अधिकार है। लखनऊ पुलिस ने 
सुबह 10 बजे से शाम 4 बजे 
तक प्रदर्शन करने की अनुमति दी 
है। इस प्रदर्शन को ऑल इंडिया 
स्टूडेंट्स एसोसिएशन ऑर्गनाइज 
कर रही है। इससे पहले सीजेपी ने 
6 जून को दिल्ली के जंतर-मंतर 
और 11 जून को पुणे में प्रदर्शन 
किया था।

दिल्ली के तुगलकाबाद में बिल्डिंग 
में आग, तीन की मौत, छह झुलसे

मोहन भागवत की बोगी को 
निशाना बना ट्रेन पर पथराव

कॉकरोच पार्टी चीफ टीम इंडिया 
की टीशर्ट पहनकर लखनऊ पहुंचे

समर न्यूज | मोहाली

पंजाब सरकार ने चार हजार 
से अधिक सरकारी डॉक्टरों 
(पीसीएमएस कैडर) को बड़ी 
राहत दी है। पंजाब मेडिकल 
काउंसिल (पीएमसी) ने राज्य 
में होने वाली सभी सरकारी ट्रेनिंग 
और वर्कशॉप के लिए क्रेडिट 
ऑवर्स की फीस को पूरी तरह से 
माफ कर दिया है। 
  अब डॉक्टरों को रजिस्ट्रेशन 
रिन्यू कराने के लिए अलग से 
मोटी फीस देकर प्राइवेट सेमिनार 
या कोर्स करने की जरूरत नहीं 
होगी। पीसीएमएसए के मुताबिक 
इस पूरी प्रक्रिया को लागू करने के 
लिए विस्तृत एसओपी जल्द ही 
जारी की जाएगी, ताकि डॉक्टरों 
को क्रेडिट ऑवर्स क्लेम करने 
में कोई परेशानी न हो। स्वास्थ्य 
विभाग की तरफ से आयोजित 

होने वाली सभी स्टेट ट्रेनिग और 
वर्कशॉप अब पीएमसी क्रेडिट 
ऑवर्स के लिए एलिजिबल होंगी, 
वो भी बिल्कुल मुफ्त। पीएमसी 
रजिस्ट्रेशन रिन्यू कराने के लिए 
5 साल में 50 क्रेडिट ऑवर्स की 
जरूरत होती है। अब डॉक्टर इस 
शर्त को सरकारी ट्रेनिग के जरिए 
ही पूरा कर सकेंगे। इस फैसले से 
स्वास्थ्य विभाग द्वारा आयोजित 
की जाने वाली ट्रेनिग, वर्कशॉप 
और कैपेसिटी बिल्डिंग प्रोग्राम को 
सही पहचान और मान्यता मिलेगी।
   इस फैसले पर पंजाब सिविल 
मेडिकल सर्विसेज एसोसिएशन 
(पीसीएमएसए) ने खुशी जाहिर 
की है। एसोसिएशन ने स्वास्थ्य 
विभाग के नेतृत्व, स्वास्थ्य मंत्री, 
प्रमुख सचिव स्वास्थ्य और 
डायरेक्टर हेल्थ सर्विसेज का इस 
मामले को लगातार उठाने के लिए 
दिल से धन्यवाद किया है। 

समर न्यूज |अबोहर

अबोहर में बस स्टैंड के पास 
पुराने स्टेडियम में शुक्रवार सुबह 
एक युवक की लाश पड़ी मिली। 
युवक के सिर और प्राइवेट पार्ट 
पर चोटों के निशान पाए गए हैं, 
जिससे हत्या की आशंका जताई 
जा रही है। 
   थाना नंबर-1 की पुलिस मौके 
पर पहंुची और जांच शुरू कर 
दी। मृतक की पहचान करीब 30 
वर्षीय समीर के रूप में हुई है, जो 
स्थानीय अनाज मंडी में तोले का 
काम करता था। शुक्रवार सुबह 
कुछ लोगों ने पुराने स्टेडियम की 
झाड़ियों के पास समीर को मृत 
अवस्था में पड़ा देखा। इसके बाद 
तुरंत पुलिस और नर सेवा नारायण 
सेवा समिति को सूचना दी गई।
  सूचना मिलने पर थाना नंबर-
1 से एएसआई भूपेंद्र सिंह अपनी 
टीम के साथ मौक ेपर पहुंचे।

समर न्यूज | फरीदकोट

शिरोमणि अकाली दल के उपाध्यक्ष 
और फरीदकोट के हलका इंचार्ज 
परमबंस सिंह बंटी रोमाणा को 
कनाडा में प्रवेश की अनुमति नहीं 
मिली, जिसके चलते उन्हें टोरंटो 
एयरपोर्ट से ही भारत लौटना पड़ा। 
वीरवार रात टोरंटो 
एयरपोर्ट पर कनाडाई 
अधिकारियों ने उन्हें 
रोक लिया। 
   इस घटनाक्रम पर 
प्रतिक्रिया देते हुए बंटी रोमाणा ने 
कहा कि उन्हें कनाडा में एंट्री नहीं 
दी गई, जिसके बाद वे वापस भारत 
लौट रहे हैं। बंटी रोमाणा ने बताया 
कि कनाडा के इमिग्रेशन मंत्रालय 
और एयरपोर्ट अथॉरिटी के पास 
उनके खिलाफ एक शिकायत दर्ज 
करवाई गई थी। शिकायत में उनके 
खिलाफ दर्ज विभिन्न मामलों का 
उल्लेख किया गया जिनमें, सीएम 
आवास घेराव और नगर काउंसिल 

चुनावों से जुड़े मामले शामिल थे। 
साथ ही इन मामलों की अदालती 
सुनवाई का विवरण भी शिकायत 
में दिया गया था। उन्होंने कहा कि 
उनके खिलाफ दर्ज सभी मामले 
राजनीतिक गतिविधियों और 
सरकार के खिलाफ किए गए 
प्रदर्शनों से जुड़े हैं। 
  इनमें से कोई भी मामला 
आपराधिक किस्म का नहीं है। बंटी 
रोमाणा के अनुसार, शिकायत में 
यह भी दावा किया गया था कि वह 
कनाडा राजनीतिक दौरे पर पहुंचे 
थे, जिसकी कनाडाई नियमों के 
तहत अनुमति नहीं है। 
  कनाडाई अधिकारियों ने उन्हें 
अपने देश में प्रवेश की अनुमति 
नहीं दी। इस मामले में बंटी 
रोमाणा ने आरोप लगाया कि उनके 
खिलाफ यह शिकायत मनीला में 
बैठे एक व्यक्ति द्वारा की गई।  
यह कार्रवाई पंजाब की आम 
आदमी पार्टी सरकार क ेइशारे पर 
करवाई गई है।

समर न्यूज | अमृतसर

अमृतसर स्थित श्री हरिमंिदर 
सािहब परिसर स्थित गुरुद्वारा 
शहीद बाबा गुरबख्श सिंह में 
बेअदबी की कोशिश हुई। युवक 
ने बुधवार देर शाम पावन स्वरूप 
के सामने रखी तलवार निकाल 
ली। हालांकि, सेवादारों ने मुस्तैदी 
दिखाते हुए उसे पकड़ लिया।
  शिरोमणि गुरुद्वारा प्रबंधक 
कमेटी (एसजीपीसी) के अध्यक्ष 
एडवोकेट हरजिदर सिंह धामी ने 
घटना की निंदा करते हुए बताया 
कि 35 वर्षीय युवक ने बेअदबी 
की। उसने श्री अकाल तख्त 
साहिब के पीछे स्थित गुरुद्वारे के 
दर्शन करने के बाद परिक्रमा की। 
गुरुद्वारे में श्री गुरु ग्रंथ साहिब जी 
का अखंड पाठ चल रहा था और 

उसने सामने रखी तलवार को 
उठा लिया। सेवादारों ने तुरंत उसे 
दबोच लिया।
   युवक को पुलिस के हवाले 
करने से पहले जब ऐसा करने का 
कारण पूछा गया तो उसने कछु 
नहीं बताया। सेवादारों ने आगे पूछा 
कि उसे किसने भेजा तो आरोपी ने 
कहा- मैं अपनी मर्जी से आया हंू। 
मैं कभी झूठ नहीं बोलता, न मैं 

किसी से डरता हंू। अगर गलत लगंू 
तो चाहे काट दो।

समर न्यूज | जालंधर

जालंधर के युवा क्रिकेटर अर्जुन 
राजपूत का भारतीय अंडर-
19 क्रिकेट टीम में चयन हुआ 
है। श्रीलंका दौरे पर जाने वाली 
बीसीसीआई की टीम में उनका 
नाम शामिल है। कूच बिहार ट्राफी 
में केरल के खिलाफ 200 रन 
बनाकर अर्जुन सिलेक्टर की नजर 
में आए। 
  अर्जुन ने अंडर-14 और अंडर-
16 स्तर पर शानदार प्रदर्शन 
किया है। कूच बिहार ट्रॉफी एलीट 
मुकाबले में पंजाब के लिए खेलते 
हुए उन्होंने सौराष्ट्र के खिलाफ 
121 रनों की यादगार शतकीय 
पारी भी खेली थी। पंजाब से 4 
प्लेयर का इंडिया की अंडर 19 
टीम में सिलेक्शन हुआ है। इनमें 
सागर विर्क (पटियाला) अर्जुन 

राजपूत (जालंधर), अनमोलजीत 
सिंह (लुधियाना) और इशान सूद 
(रोपड़) शामिल हैं। अर्जुन के 
पिता होती राम डीएवी (डीएवी) 
कॉलेज के पास छोले-कलुचे की 
रेहड़ी लगाते हैं। वो पहले घर में 
रखी मशीन से ही कुलचे बनाते हैं। 
  {अर्जुन ने 7 साल में खेलना 
शुरू किया : जालंधर के राम 
नगर निवासी अर्जुन ने 7 साल 
की उम्र में क्रिकेट खेलना शुरू 
किया था। लेफ्ट हेंडर अर्जुन ने 

अपनी शुरुआती कोचिग जालंधर 
में ही कोच विक्रम सिद्धू से ली 
है। विक्रम सिद्धू ही वह शख्स 
हैं जिन्होंने बचपन में अर्जुन की 
प्रतिभा को पहचाना, उन्हें गाइड 
किया और उनका पहला बैट तक 
स्पॉन्सर किया।
  {भज्जी की अकादमी से 
कोचिंग : अर्जुन ने जालंधर की 
अकादमियों पीएपी और पंजाब 
क्रिकेट एसोसिएशन में रहकर 
स्किल्स को निखारा। पीएपी 
जालंधर हरभजन सिंह (भज्जी) 
पूर्व क्रिकेटर की अकादमी है। 
अर्जुन का क्रिकेट के प्रति लगाव 
देखकर जालंधर के प्राइवेट 
स्कूल ने उनको 100 फीसदी  
स्कॉलरशिप दी। उनको पढ़ाई 
के साथ खेल निखारने का मौका 
दिया। अर्जुन के पिता होती राम 
डीएवी (डीएवी) कॉलेज के पास 

छोले-कुलचे की रेहड़ी लगाते हैं। 
उन्होंने बताया कि कम इनकम 
के बावजूद उन्होंने अपने बेटे के 
क्रिकेटर बनने के सपने को पूरा 
करने के लिए हर संभव प्रयास 
किया। पंजाब क्रिकेट एसोसिएशन 
(पीसीए) और जालंधर 
जिला क्रिकेट एसोसिएशन के 
पदाधिकारियों ने अर्जुन के चयन 
पर उनको बधाई दी।
   मां बोलीं- बेटे का सपना 
पूरा हो रहा : मां नंदिनी देवी ने 
भास्कर से बातचीत में बताया कि 
बेटे का भारतीय अंडर-19 क्रिकेट 
टीम में नाम आने पर परिवार में 
खुशी का माहौल है। 
  बेट े का सपना पूरा हो रहा है। 
वहीं बहन ने कहा कि भाई को रात 
को ही नाम आने क े बारे में पता 
लग गया था। अब लोगों के फोन 
आने शुरू हो गए हैं।

समर न्यूज | लुधियाना

क्लीन पंजाब मिशन का जायजा 
लेने स्थानीय निकाय मंत्री हरजोत 
बैंस शुक्रवार को लुधियाना पहुंचे। 
उन्होंने अलग-अलग इलाकों में 
सफाई व्यवस्था का निरीक्षण किया 
और सफाई कर्मियों को शहर को 
स्वच्छ रखने के लिए प्रेरित किया। 
इसी दौरान सफाई कर्मियों ने मंत्री 
के सामने दो महीने से वेतन न 
मिलने की शिकायत रख दी।
  दलित विकास बोर्ड के चेयरमैन 
विजय दानव भी इस मौके पर 
मौजूद रहे। सफाई कर्मियों ने मंत्री 
से कहा कि यदि समय पर वेतन 
मिल जाए तो वे लुधियाना को पूरी 
तरह साफ-सुथरा रखने में कोई 
कसर नहीं छोड़ेंगे। कर्मचारियों ने 
बताया कि लुधियाना नगर निगम 
में करीब 1,000 सफाई कर्मी 
कार्यरत हैं, जिन्हें दो से तीन महीने 

से वेतन नहीं मिला है। कर्मचारियों 
का कहना था कि वेतन समय पर 
न मिलने से उनके परिवारों का 
भरण-पोषण प्रभावित हो रहा है। 
उन्होंने यह भी सवाल उठाया कि 
वे सफाई कर क्षेत्र को साफ करते 
हैं, लेकिन लोग फिर से कूड़ा फेंक 
देते हैं, ऐसे में सफाई कर्मचारियों 
की क्या गलती है। मंत्री ने मौके 

पर अधिकारियों से कर्मचारियों को 
वेतन न मिलने का कारण पूछा। 
उन्होंने कहा कि यदि कर्मचारियों 
को समय पर वेतन नहीं मिलेगा 
तो वे अपना घर कैसे चलाएंगे। 
साथ ही उन्होंने अधिकारियों को 
भुगतान प्रणाली को दुरुस्त करने 
और सिस्टम को अपग्रेड करने के 
निर्देश दिए।

एजेंसी | कोलकाता 

पश्चिम बंगाल में सरकारी राहत 
सामग्री के कथित दुरुपयोग को 
लेकर राजनीतिक माहौल गरमा 
गया है। हाल के दिनों में राज्य के 
अलग-अलग हिस्सों में टीएमसी 
नेताओं या उनके करीबी लोगों 
से जुड़े परिसरों पर छापेमारी और 
तलाशी के दौरान बड़ी मात्रा में 
राहत सामग्री बरामद होने के दावे 
सामने आए हैं। 
   इन घटनाओं के बाद विपक्ष 
ने राज्य सरकार और सत्तारूढ़ 
दल को घेरा है, जबकि टीएमसी 
नेताओं ने कई मामलों में आरोपों 
को राजनीतिक साजिश बताया 
है। ताजा मामले में राजारहाट-
गोपालपुर क्षेत्र में पूर्व टीएमसी 
विधायक के कार्यालय से तिरपाल, 
साड़ियां, धोती और अन्य सामग्री 
मिलने का दावा किया गया। 

स्थानीय स्तर पर इस बरामदगी को 
लेकर विवाद खड़ा हो गया और 
मामले की जांच की मांग तेज हो 
गई। कुछ रिपोर्टों में यह भी कहा 

गया कि आसपास के एक अन्य 
परिसर से दस्तावेज और अन्य 
संदिग्ध वस्तुएं भी मिलीं, हालांकि 
इन दावों की आधिकारिक पुष्टि 

जांच एजेंसियों द्वारा की जानी 
बाकी है। इसी बीच कषृ्णानगर 
में पूर्व मंत्री उज्ज्वल विश्वास के 
आवास से कथित तौर पर सरकारी 

राहत सामग्री मिलने के बाद पुलिस 
ने कार्रवाई की। पुलिस का कहना 
है कि राहत सामग्री को अवैध रूप 
से रखा गया था, जबकि परिवार 
का दावा है कि ये सामग्री पहले 
से अधिकृत रूप से रखी गई थी 
और प्रशासन को वापस सौंपने की 
प्रक्रिया चल रही थी।
   संसाधनों के दुरुपयोग का आरोप
आसनसोल और दक्षिण 24 
परगना समेत अन्य क्षेत्रों से भी 
राहत सामग्री बरामद होने के 
दावे सामने आए हैं। विपक्ष इन 
घटनाओं को सरकारी संसाधनों 
के दुरुपयोग का उदाहरण बता रहा 
है, जबकि टीएमसी का कहना है 
कि कई आरोप बिना पूरी जांच के 
राजनीतिक लाभ के लिए उछाल े
जा रहे हैं। पुलिस और प्रशासनिक 
स्तर पर जांच जारी है तथा अंतिम 
निष्कर्ष जांच रिपोर्ट आने के बाद 
ही स्पष्ट हो सकेगा।

क्रेडिट ऑवर्स फीस माफ कर पंजाब 
सरकार ने हजारों डॉक्टरों को दी राहत

अबोहर में युवक की लाश 
मिली, हत्या की आशंका

पिता बेचते हैं छोले-कुलच,े भज्जी की अकादमी से कोचिंग ली; श्रीलंका दौरे पर अंडर-19 टीम में पंजाब के 4 प्लेयर

श्री हरिमंिदर साहिब परिसर में 
युवक ने की बेअदबी की कोशिश

टीम इंडिया के िलए खेलेगा जालंधर का अर्जुन 

क्लीन पंजाब का जायजा लेने पहुंचे मंत्री हरजोत 
सिंह बैंस ने सफाई व्यवस्था का किया निरीक्षण

एजेंसी | नई दिल्ली

दिल्ली के तुगलकाबाद इलाके में 
एक बिल्डिंग में आग लगने से तीन 
लोगों की मौत हो गई। इनमें एक 
युवक और दो महिलाएं हैं। 6 लोगों 
को बचाया गया है, सभी अस्पताल 
में भर्ती हैं। शुरुआती जानकारी के 
मुताबिक, आग पार्किंग में खड़ी 
गाड़ियों में लगी थी। 
   आग पांच मंजिला बिल्डिंग 
में फैल गई। फायर ब्रिगेड की 
टीम ने छत का ताला काटकर 
लोगों को बचाया। गुरुवार देर 
रात 2:35 बजे से 2:37 बजे के 
बीच इमरजेंसी कॉल मिलीं। आग 
तारा अपार्टमेंट के पास गली नंबर 
1 में स्थित एक इमारत में लगी 
थी। इमारत के अंदर कई लोगों 

के फंसे होने की खबर मिलने के 
बाद फायर फाइटर्स ने रेस्क्यू शुरू 

किया। 3:45 बजे तक आग पर 
काबू पा लिया गया।

बंगाल में टीएमसी नेताओं से जुड़े परिसरों पर छापे में राहत सामग्री बरामद 
सरकारी सहायता सामग्री के कथित दुरुपयोग पर जांच की मांग, टीएमसी नेताओं ने कई आरोपों को बताया राजनीतिक

श्री गुरु ग्रंथ साहिब के सामने रखी तलवार निकाली, सेवादारों ने पकड़ा
सफाईकर्मचारियों ने स्थानीय निकाय मंत्री से की रुकी हुई सैलरी दिलाने की मांग 

विकसित राष्ट्र की ओर बढ़ रहा भारत : सीएम योगी
 मुख्यमंत्री ने कहा- प्रधानमंत्री के नेतृत्व में आस्था व सांस्कृतिक विरासत को सम्मान िमलासंवाद

एजेंसी | लखनऊ 

सेवा, सुशासन और समर्पण को 
समर्पित प्रधानमंत्री नरेंद्र मोदी के 
नेतृत्व में 140 करोड़ भारतीयों 
की निरंतर सेवा के 12 वर्ष पूर्ण 
होने के अवसर पर मुख्यमंत्री 
योगी आदित्यनाथ ने शुक्रवार 
को लोकभवन में मीडिया संवाद 
किया। कार्यक्रम से पहले मुख्यमंत्री 
ने लोकभवन में आयोजित विशेष 
प्रदर्शनी का अवलोकन भी किया।
   मुख्यमंत्री ने कहा कि प्रधानमंत्री 
के नेतृत्व में भारत की आस्था 
व सांस्कृतिक विरासत को वह 
सम्मान प्राप्त हुआ, जिसकी लंबे 
समय से अपेक्षा थी। 500 वर्षों के 
संघर्ष के बाद अयोध्या में भगवान 
श्रीराम की जन्मभूमि पर भव्य 
मंदिर निर्माण का मार्ग प्रशस्त हुआ 
और प्रधानमंत्री मोदी देश के पहले 
प्रधानमंत्री बने, जिन्होंने राम मंदिर 
के शिलान्यास, प्राण-प्रतिष्ठा तथा 

मंदिर पर सनातन ध्वज आरोहण 
जैसे तीनों ऐतिहासिक कार्य अपने 
कर-कमलों से संपन्न किए। 
अयोध्या में रामलला की प्रतिष्ठा, 
काशी विश्वनाथ धाम, महाकाल 
लोक और केदारपुरी के पुनरुद्धार 
जैसे कार्य भारत की सांस्कृतिक 
चेतना के पुनर्जागरण के प्रतीक हैं।
   मुख्यमंत्री ने कहा कि स्वतंत्रता 
के बाद भी कई अवसरों पर 
देश की आस्था एवं सांस्कृतिक 
विरासत को अपेक्षित सम्मान नहीं 
मिला। उन्होंने स्मरण कराया कि 
सोमनाथ मंदिर के पुनरुद्धार के 
समय तत्कालीन प्रधानमंत्री ने 

वहां जाने से इनकार कर दिया 
था और राष्ट्रपति को भी कार्यक्रम 
में शामिल होने से रोका गया था। 
इसके विपरीत आज प्रधानमंत्री 
नरेंद्र मोदी के नेतृत्व में भारत की 
आस्था, परंपरा और सांस्कृतिक 
धरोहर को सम्मानपूर्वक 
पुनर्स्थापित किया जा रहा है।
  मुख्यमंत्री ने कहा कि पिछले 
12 वर्षों में भारत ने अभूतपूर्व 
परिवर्तन देखा है और आज देश 
का प्रत्येक नागरिक नए भारत का 
हिस्सा होने पर गर्व महसूस कर 
रहा है। मुख्यमंत्री ने कहा कि 
स्वतंत्रता के बाद लंबे समय तक 

योजनाएं बनती रहीं, लेकिन उनके 
प्रभावी क्रियान्वयन पर अपेक्षित 
ध्यान नहीं दिया गया। प्रधानमंत्री 
मोदी के नेतृत्व में पहली बार 
योजनाओं को जन आंदोलन का 
स्वरूप मिला। जनधन योजना के 
माध्यम से करोड़ों बैंक खाते खोले 
गए, स्वच्छ भारत मिशन के तहत 
12 करोड़ शौचालय बने, 4 करोड़ 
गरीब परिवारों को पक्के मकान 
मिले और आयुष्मान भारत योजना 
के माध्यम से करोड़ों लोगों को 
स्वास्थ्य सुरक्षा कवच प्राप्त हुआ। 
   डिजिटल इंडिया, स्टार्टअप इंडिया, 
स्टैंड-अप इंडिया और मुद्रा योजना 
जैसी पहलों ने देश को नई दिशा दी। 
मुख्यमंत्री ने कहा कि उत्तर प्रदेश 
को प्रधानमंत्री की योजनाओं का 
सर्वाधिक लाभ मिला है। राज्य 
में 65 लाख गरीबों को आवास, 
तीन करोड़ परिवारों को शौचालय, 
लगभग दाे करोड़ परिवारों को 
उज्ज्वला योजना का लाभ मिला है।

समर न्यूज | लुधियाना

मशहूर पंजाबी गायक आर नेत 
अपने एक नए गाने ‘रील’ को 
लेकर विवादों में घिर गए हैं। इस 
गाने को लेकर लुधियाना में हिदू 
संगठन शिवसेना पंजाब ने कड़ा 
ऐतराज जताया है। 
   संगठन का आरोप है कि आर 
नैत ने अपने गाने में हिदू साधुओं 
और सनातन धर्म के पवित्र प्रतीकों 
का बेहद आपत्तिजनक दिखाया है, 
जिससे करोड़ों हिदुओं की धार्मिक 
भावनाएं आहत हुई हैं। 
  इस मामले को लेकर शिवसेना 
ने लुधियाना के थाना डिवीजन 
नंबर 3 में सिंगर के खिलाफ 
लिखित शिकायत दे दी है 
और गायक के खिलाफ सख्त  
कानूनी कार्रवाई की मांग की है। 
पुलिस ने शिकायत मिलने की 
पुष्टि की है और वीडियो की जांच 
शुरू कर दी है।

पंजाबी गायक आर नेत 
के नए गाने पर विवाद

पार्किंग में टू-व्हीलर में आग लगी 5वीं मंजिल तक फैली; छत के रास्ते रेस्क्यू

फिरोजाबाद में शताब्दी एक्सप्रेस का ई-1 कोच बना निशानाबोले- अपनी बात रखना हमारा अधिकार, प्रदर्शन की अनुमति मिली

अकाली नेता बंटी रोमाणा को 
कनाडा में एंट्री की अनुमति नहीं 

आरोपी बोला- मरने का 
डर नहीं, चाहे काट दो

आरोपी युवक ने अभी तक अपनी 
पहचान नहीं बताई। बातचीत के 
दौरान आरोपी युवक ने कहा 
कि कहा कि वह खलासी लाइन 
गुरुद्वारे से बापू जी और साहिब 
सिंह जी से पैसे लेकर आया था। 
उसने दावा किया कि वह अमृतसर 
अकेला ही आया था और उसके 
साथ कोई अन्य व्यक्ति नहीं था। 
अंबाला कैंट में उसकी गाड़ी का 
चालान कट गया था, जिसके बाद 
वह बस से जालंधर पहुंचा और फिर 
अपने पास मौजूद 100 रुपये खर्च 
कर अमृतसर आया।



एजेंसी। नई दिल्ली

सोशल मीडिया पर एक युवा 
इंजीनियर की कहानी तेजी से 
वायरल हो रही है, जिसने कथित तौर 
पर बड़ी टेक कंपनी मेटा (फेसबुक 
की पेरेंट कंपनी) में नौकरी छोड़कर 
सड़क किनारे नूडल्स का स्टॉल 
शुरू कर दिया। वायरल वीडियो में 
वह अपनी गर्लफ्रेंड के साथ स्टॉल 
संभालते हुए नजर आता है, जो 
ग्राहकों को खाना परोसने में उसकी 
मदद करती है।
   फाइनेंशियल एडवाइजर और 
कंटेंट क्रिएटर लुइसा ते ने इंस्टाग्राम 
पर एक वीडियो इंटरव्यू शेयर 
किया। ये इंटरव्यू एल्विन का है 
जो मेटा कंपनी से नौकरी छोड़ कर 
नूडल्स बेचने का काम कर रहे थे। 
मेटा के एक कर्मचारी एल्विन ने 
अपनी नौकरी सिर्फ इसलिए छोड़ 
दी क्योंकि उसे ये बोरिंग लगी।
   दावा किया जा रहा है कि 
यह युवक पहले एक प्रतिष्ठित 
इंजीनियरिंग नौकरी में कार्यरत 
था, लेकिन कॉर्पोरेट जीवन की 
एकरसता और तनाव से ऊबकर 
उसने यह बड़ा फैसला लिया। 
   वीडियो में वह कहता दिखाई 
देता है कि उसे अपनी नौकरी बोरिंग 
और मानसिक रूप से थकाने वाली  
लगने लगी थी, जिसके बाद उसने 
अपने जुनून को फॉलो करने का 
निर्णय लिया।

हालांकि इस वायरल कहानी की 
स्वतंत्र रूप से पुष्टि नहीं हो सकी है 
कि संबंधित व्यक्ति वास्तव में मेटा 
कंपनी में ही कार्यरत था या नहीं। 

कई ऐसे वायरल मामलों में बाद में 
यह सामने आता है कि लोग अपनी 
कहानी को आकर्षक बनाने के लिए 
बड़ी कंपनियों के नाम जोड़ देते हैं।

एजेंसी। नई दिल्ली

भारत में कई ऐसे गांव हैं जो 
अपनी अनोखी परंपराओं और 
लोकविश्वासों के कारण चर्चा 
में रहते हैं। इनमें से एक गांव को 
अक्सर मीडिया और सोशल मीडिया 
में नाग नगरी के रूप में संदर्भित 
किया जाता है, जहां लोगों के सांपों 
के साथ सह-अस्तित्व की कहानियां 
लंबे समय से प्रचलित हैं। 
    इस गांव का नाम शेतपाल गांव 
है, जिसे स्नेक विलेज ऑफ इंडिया 
भी कहा जाता है। महाराष्ट्र के इस 
छोटे से गांव की पहचान यहां इंसानों 
और सांपों के बीच बने अनोखे रिश्ते 
से है। लोग कोबरा का नाम सुनते ही 
भाग जाते हैं, वहीं इस गांव के लोग 
कोबरा सांपों को दुश्मन नहीं, बल्कि 
नाग देवता का रूप मानते हैं।
   हालांकि विशेषज्ञों का कहना है कि 
कई दावों में लोककथा, आस्था और 
वास्तविक व्यवहार का मिश्रण होता 
है, इसलिए हर कहानी को वैज्ञानिक 

दृष्टिकोण से समझना जरूरी है। इस 
गांव की पहचान मुख्य रूप से इस 
बात से जुड़ी है कि यहां सांपों को 
लेकर डर के बजाय सम्मान और 
धार्मिक आस्था देखने को मिलती है। 
ग्रामीणों का मानना है कि सांपों को 
नुकसान नहीं पहुंचाना चाहिए और 
कई परिवार उन्हें प्रकृति का हिस्सा 
मानकर व्यवहार करते हैं। 
   कुछ स्थानों पर यह भी कहा जाता 
है कि सांप घरों या खेतों में दिखाई 
देने के बावजूद लोग उन्हें मारने 
के बजाय सुरक्षित तरीके से बाहर 
निकाल देते हैं।
{लोककथाओं में ‘नाग देवता’ 
की भूमिका
इस क्षेत्र से जुड़ी लोककथाओं में नाग 
देवता को विशेष स्थान दिया गया है। 
ग्रामीण मान्यताओं के अनुसार, सांपों 
को शुभ और संरक्षक शक्ति के रूप 
में देखा जाता है। कई मंदिरों और 
परंपराओं में नाग पूजा का विशेष 
महत्व है, जो मानसून और कृषि 
चक्र से भी जुड़ा हुआ माना जाता 

है। हालांकि वैज्ञानिक दृष्टिकोण यह 
स्पष्ट करता है कि सांप प्राकृतिक 
पारिस्थितिकी तंत्र का हिस्सा हैं और 
उनकी मौजूदगी खेतों और ग्रामीण 
क्षेत्रों में आम है, खासकर उन 
इलाकों में जहां हरियाली और नमी 
अधिक होती है।
{क्या वाकई सांपों के साथ रहते 
हैं लोग?
सांप विशेषज्ञों और वन्यजीव विभाग 

के अनुसार, किसी भी मानव बस्ती 
में जहरीले सांपों का स्थायी सह-
अस्तित्व सामान्य स्थिति नहीं है। 
सांप अक्सर भोजन, पानी और 
आश्रय की तलाश में ग्रामीण क्षेत्रों में 
आ जाते हैं। कई बार खेतों, झाड़ियों 
और पुराने घरों में उनका दिखना 
आम बात है। विशेषज्ञ यह भी बताते 
हैं कि भारत में हर साल हजारों 
सांपों के रेस्क्यू और रिहैबिलिटेशन 

के मामले सामने आते हैं, जिनमें 
अधिकतर सांप गैर-आक्रामक होते 

हैं और उन्हें सुरक्षित स्थानों पर छोड़ 
दिया जाता है।

भारत की अनोखी ‘नाग नगरी’ जहां सांपों के साथ रहते हैं इंसान
जहरीले सांपों के साथ रहने की अनोखी परंपरा, लोककथाओं और धार्मिक आस्था से जुड़ा रहस्यपेज 3 एंकर स्टोरी 

सोशल मीडिया ने बढ़ाई नाग नगरी की पहचान
हाल के वर्षों में सोशल मीडिया प्लेटफॉर्म्स पर इस गांव की कहानियां और 
वीडियो तेजी से वायरल हुए हैं, जिसमें लोगों को सांपों के साथ सहज रूप से 
रहते हुए दिखाया गया है। कुछ वीडियो में ग्रामीण सांपों को हाथ में पकड़ते 
या सुरक्षित रूप से निकालते हुए दिखाई देते हैं, जिससे यह धारणा बनी कि 
यहां सांप और इंसान साथ रहते हैं। हालांकि विशेषज्ञ चेतावनी देते हैं कि 
ऐसे वीडियो को बिना संदर्भ के समझना गलत हो सकता है, क्योंकि सांपों 
के साथ लापरवाही बेहद खतरनाक हो सकती है।

खतरे और सावधानियां
वन्यजीव विशेषज्ञों का कहना है कि सांप चाहे कितने भी शांत क्यों न 
दिखें, वे जंगली जीव हैं और खतरा महसूस होने पर हमला कर सकते हैं।  
इसलिए ग्रामीण क्षेत्रों में लोगों को जागरूक रहना और सावधानी बरतना 
बेहद जरूरी है। 
सरकारी वन विभाग समय-समय पर जागरूकता अभियान चलाता है, 
जिसमें लोगों को सांपों से सुरक्षित दूरी बनाए रखने और प्रशिक्षित रेस्क्यू 
टीम को सूचना देने की सलाह दी जाती है। नाग नगरी जैसी अवधारणा 
भारत की समृद्ध लोकसंस्कृति और प्रकृति के साथ मानव संबंधों को दर्शाती 
है। हालांकि वास्तविकता यह है कि सांपों के साथ पूर्ण सह-अस्तित्व 
की धारणा अधिकतर लोकविश्वास और मीडिया प्रस्तुति का मिश्रण है। 
वैज्ञानिक दृष्टिकोण और स्थानीय अनुभव दोनों को समझकर ही इस तरह 
की कहानियों को संतुलित रूप में देखा जाना चाहिए।

{वैज्ञानिकों ने बताया- यह कोई अलग 
घटना नहीं बल्कि चरम अल नीनो 
परिस्थितियों का संकेत

एजेंसी। नई दिल्ली

हाल के दिनों में सोशल मीडिया 
और कुछ गैर-वैज्ञानिक रिपोर्टों में 
गॉडजिला अल नीनो शब्द चर्चा 
में आया है, जिसे लेकर यह दावा 
किया जा रहा है कि यह एक बेहद 
शक्तिशाली जलवायु घटना है जो 
भारत की ओर बढ़ रही है और 
इससे खेती, बिजली व्यवस्था और 
अर्थव्यवस्था पर गंभीर असर पड़ 
सकता है।
  हालांकि जलवायु वैज्ञानिकों के 
अनुसार “गॉडजिला अल नीनो” 
कोई आधिकारिक मौसमीय शब्द 
नहीं है। यह दरअसल एक्स्ट्रीम अल 
नीनो यानी अत्यंत तीव्र अल नीनो 
परिस्थितियों को लोकप्रिय मीडिया 
में दिया गया नाम है। अल नीनो 
एक प्राकृतिक महासागरीय-जलवायु 
घटना है, जिसमें प्रशांत महासागर 
के सतही पानी का तापमान सामान्य 
से अधिक हो जाता है। इसका  
प्रभाव पूरी दुनिया के मौसम पैटर्न 
पर पड़ता है।
   {भारत पर क्या असर पड़ 
सकता है: भारत के मौसम पर 
अल नीनो का सीधा असर मानसून 
पर पड़ता है। सामान्यतः अल नीनो 

की स्थिति में मानसून कमजोर हो 
सकता है, जिससे वर्षा कम होने 
की आशंका बढ़ जाती है। कृषि 
विशेषज्ञों के अनुसार यदि वर्षा कम 
होती है, तो धान, गन्ना, दलहन और 
सब्जियों जैसी फसलों की पैदावार 
प्रभावित हो सकती है। 
    इससे खाद्य कीमतों में भी वृद्धि 
का दबाव बन सकता है। हालांकि 
यह जरूरी नहीं कि हर अल नीनो 
वर्ष में सूखा ही पड़े। मौसम वैज्ञानिक 
बताते हैं कि भारतीय महासागर 
की स्थिति, पश्चिमी विक्षोभ और 
स्थानीय जलवायु कारक भी मानसून 
को प्रभावित करते हैं।

}गॉडजिला शब्द क्यों इस्तेमाल 
हो रहा है: अंतरराष्ट्रीय जलवायु 
रिपोर्टों में सुपर अल नीनो या 
एक्स्ट्रीम अल नीनो शब्द का 
उपयोग किया जाता है, जब समुद्री 
तापमान असामान्य रूप से अधिक 
हो जाता है। कुछ मीडिया प्लेटफॉर्म्स 
ने इसे प्रभाव को दर्शाने के लिए 
गॉडजिला अल नीनो नाम दे दिया, 
ताकि इसकी तीव्रता को सरल भाषा 
में समझाया जा सके। वैज्ञानिकों 
के अनुसार यह नाम वैज्ञानिक नहीं 
बल्कि वर्णनात्मक है और इसे 
आधिकारिक जलवायु श्रेणी नहीं 
माना जाता।

}पावरग्रिड और इंफ्रास्ट्रक्चर 
पर असर की आशंका: यदि अल 
नीनो के कारण तापमान और मौसम 
पैटर्न में अत्यधिक अस्थिरता आती 
है, तो इसका असर ऊर्जा मांग पर 
भी पड़ सकता है। गर्मी बढ़ने से 
बिजली की खपत बढ़ सकती है, 
जिससे पावरग्रिड पर दबाव बढ़ने 
की संभावना रहती है। वहीं, सूखे 
की स्थिति में जलविद्युत उत्पादन 
प्रभावित हो सकता है। इसी तरह, 
अत्यधिक बारिश या सूखे के चक्र 
से परिवहन, आपूर्ति श्रृंखला और 
ग्रामीण अर्थव्यवस्था पर भी असर 
पड़ सकता है।

{वैज्ञानिक दृष्टिकोण: डर नहीं, 
तैयारी जरूरी: भारतीय मौसम 
विभाग और अंतरराष्ट्रीय जलवायु 
एजेंसियों के अनुसार अल नीनो एक 
नियमित चक्र का हिस्सा है, जो हर 
2 से 7 वर्षों में आता है। इसका 
प्रभाव हर बार अलग-अलग तीव्रता 
का होता है। विशेषज्ञों का कहना है 
कि इसे महाखतरा के रूप में देखने 
के बजाय तैयारी और अनुकूलन पर 
ध्यान देना चाहिए। बेहतर फसल 
योजना, जल प्रबंधन, और ऊर्जा 
ग्रिड की मजबूती से इसके प्रभाव 
को काफी हद तक कम किया जा 
सकता है।
   गॉडजिला अल नीनो कोई अलग 
या नई प्राकृतिक आपदा नहीं, 
बल्कि अत्यधिक तीव्र अल नीनो 
परिस्थितियों को दिया गया लोकप्रिय 
नाम है। इसके प्रभाव संभावित 
रूप से गंभीर हो सकते हैं, लेकिन 
वैज्ञानिकों का कहना है कि यह पूरी 
तरह अनुमान और तैयारी पर निर्भर 
करता है कि इसका असर कितना 
व्यापक होगा। भारत जैसे कृषि-
प्रधान देश के लिए यह जरूरी है 
कि मौसम संबंधी पूर्वानुमानों पर 
लगातार नजर रखी जाए और नीति 
स्तर पर समय रहते कदम उठाए 
जाएं, ताकि किसी भी संभावित 
जलवायु झटके का प्रभाव कम 
किया जा सके।

गॉडजिला अल नीनो : भारत की ओर 
बढ़ते संभावित जलवायु खतरे से चिंता

मेटा की नौकरी छोड़ नूडल्स का 
स्टॉल चलाने लगा आईटी इंजीनियर
बोरिंग नौकरी से तंग आकर बदला रास्ता, गर्लफ्रेंड के साथ वीडियो वायरल

खेती से लेकर पावरग्रिड तक असर की आशंका, पूरी दुनिया के मौसम पैटर्न पर पड़ता है इसका प्रभाव

गर्लफ्रेंड भी करती है मदद
वीडियो में दिखाया गया है कि स्टॉल पर छोटा सा लेकिन व्यवस्थित सेटअप 
है, जहां वह नूडल्स और अन्य फास्ट फूड आइटम तैयार कर रहा है। 
उसकी गर्लफ्रेंड भी ग्राहकों की सेवा और संचालन में मदद करती दिखाई 
देती है। दोनों की टीमवर्क को लेकर सोशल मीडिया पर लोग अलग-अलग 
प्रतिक्रियाएं दे रहे हैं। कई यूजर्स ने इस कदम को फ्रीडम ऑफ चॉइस और 
पैशन ओवर प्रेशर का उदाहरण बताया है, जबकि कुछ लोगों का कहना है 
कि यह कॉर्पोरेट नौकरी छोड़ने का अतिरंजित ट्रेंड बनता जा रहा है, जिसमें 
वास्तविकता और सोशल मीडिया प्रस्तुति के बीच अंतर कम हो जाता है।

नौकरी बनाम जुनून की बहस
विशेषज्ञों का मानना है कि आज के समय में युवा वर्ग नौकरी और व्यक्तिगत 
संतोष के बीच संतुलन तलाश रहा है। ऐसे में कई लोग पारंपरिक करियर 
छोड़कर छोटे व्यवसाय या स्टार्टअप की ओर रुख कर रहे हैं। फिलहाल यह 
कहानी पूरी तरह सोशल मीडिया पर आधारित है और इसके सभी दावों की 
स्वतंत्र पुष्टि नहीं हुई है। फिर भी यह वीडियो लगातार वायरल हो रहा है और 
नौकरी बनाम जुनून की बहस को एक बार फिर चर्चा में ला दिया है।

एजेंसी। मुरादाबाद

उत्तर प्रदेश के मुरादाबाद जिले में एक शादी समारोह के 
दौरान अनोखी और नियमों को चुनौती देने वाली बारात 
का मामला सामने आया है। सोशल मीडिया पर वायरल 
वीडियो में एक दूल्हा बुलडोजर पर बैठकर सिगरेट पीते 
हुए बारात की अगुवाई करता दिखाई दे रहा है। उसके 
आगे बैंड-बाजा बज रहा है और पीछे बाराती डांस करते 
हुए चलते नजर आ रहे हैं।
   वीडियो के वायरल होते ही यह मामला स्थानीय 
प्रशासन और पुलिस के संज्ञान में आया। बताया जा 
रहा है कि यह बारात मुख्य सड़क पर निकाली गई थी, 
जिससे यातायात व्यवस्था प्रभावित हुई और राहगीरों को 
भी परेशानी का सामना करना पड़ा।
   प्रत्यक्षदर्शियों के अनुसार, बारात में उपयोग किए गए 
बुलडोजर को प्रतीकात्मक रथ के रूप में सजाया गया था, 
जिस पर दूल्हा बैठा हुआ था। वह चलते-चलते सिगरेट 
पीता नजर आया, जिसे लेकर सोशल मीडिया पर भी 
लोगों ने मिश्रित प्रतिक्रियाएं दीं। कुछ लोगों ने इसे शो-
ऑफ कल्चर बताया, जबकि कई ने सार्वजनिक स्थान 
पर इस तरह के व्यवहार की आलोचना की।
  मामले की जानकारी मिलने पर मुरादाबाद पुलिस ने 
कार्रवाई करते हुए संबंधित वाहन और आयोजनकर्ताओं 

पर चालान काटा। पुलिस का कहना है कि सार्वजनिक 
स्थान पर ट्रैफिक नियमों का उल्लंघन, बिना अनुमति 
सड़क पर जुलूस निकालना और सुरक्षा मानकों की 
अनदेखी करने के चलते यह कार्रवाई की गई।
  नियमों के खिलाफ पुलिस अधिकारियों ने यह भी 
स्पष्ट किया कि सड़क पर इस तरह भारी मशीनरी का 
उपयोग बारात वाहन के रूप में करना न केवल नियमों 
के खिलाफ है, बल्कि इससे दुर्घटना का खतरा भी बढ़ 
सकता है। ऐसे आयोजनों में अनुमति लेना और ट्रैफिक 
नियमों का पालन करना अनिवार्य है। घटना का वीडियो 
सोशल मीडिया प्लेटफॉर्म्स पर तेजी से फैल गया, जिसके 
बाद यह चर्चा का विषय बन गया। कई यूजर्स ने इसे 
रियलिटी से ज्यादा रील कल्चर से जोड़कर देखा, जबकि 
कुछ ने इसे केवल मनोरंजन के रूप में लिया।

एजेंसी। लखनऊ

उत्तर प्रदेश से एक चौंकाने वाला 
मामला सोशल मीडिया पर तेजी 
से वायरल हो रहा है, जिसमें दावा 
किया जा रहा है कि एक नवविवाहित 
जोड़ा अपने हनीमून पर अकेले जाने 
के बजाय सास, ससुर, ननद और 
देवर को साथ ले गया। इस फैसले 
के बाद पति-पत्नी के रिश्ते में गंभीर 
तनाव पैदा हो गया और मामला 
तलाक की स्थिति तक पहुंचने की 
बात कही जा रही है।
  वायरल जानकारी के अनुसार, 
शादी के बाद हनीमून यात्रा की 
योजना मूल रूप से पति-पत्नी के 
लिए बनाई गई थी, लेकिन बाद में 
परिवार के अन्य सदस्यों के शामिल 
होने पर विवाद शुरू हो गया। दावा 
किया जा रहा है कि यात्रा के दौरान 
निजी समय और गोपनीयता की कमी 
के कारण दोनों के बीच मतभेद बढ़ 
गए। स्थानीय स्तर पर इस मामले को 
लेकर अलग-अलग दावे सामने आ 

रहे हैं। कुछ रिपोर्ट्स में कहा गया है 
कि यात्रा के दौरान लगातार हस्तक्षेप 
और पारिवारिक दबाव के कारण 
दंपति के बीच बहस बढ़ती गई, 
जबकि कुछ अन्य सोशल मीडिया 
पोस्ट इसे पारिवारिक परंपरा और 
गलत समझ का परिणाम बता रहे 

हैं। हालांकि इस घटना की स्वतंत्र 
और आधिकारिक पुष्टि स्पष्ट रूप 
से सामने नहीं आई है, और न ही 
किसी पुलिस या न्यायिक प्रक्रिया 
की आधिकारिक जानकारी उपलब्ध 
है। कई बार ऐसे मामलों में सोशल 
मीडिया पर कहानी को बढ़ा-चढ़ाकर 

प्रस्तुत किया जाता है, जिससे 
वास्तविकता और कथानक में अंतर 
आ सकता है।
  समाजशास्त्रियों का कहना है कि 
आज के समय में विवाह के बाद 
व्यक्तिगत स्पेस और पारिवारिक 
हस्तक्षेप को लेकर युवा दंपतियों 
में अपेक्षाएं बदल रही हैं। हनीमून 
जैसी निजी यात्रा में यदि अनावश्यक 
हस्तक्षेप होता है, तो यह रिश्तों में 
तनाव का कारण बन सकता है।
  वहीं, परिवार आधारित परंपराओं 
में कई बार बड़े-बुजुर्गों का साथ 
जाना सामान्य माना जाता है, लेकिन 
आधुनिक जीवनशैली में इसे लेकर 
मतभेद देखने को मिलते हैं। 
  यह मामला सोशल मीडिया पर 
चर्चा का विषय बना हुआ है और 
अलग-अलग प्लेटफॉर्म्स पर इसे 
लेकर बहस जारी है। अधिकारियों 
या संबंधित परिवार की ओर से 
कोई आधिकारिक बयान सामने नहीं 
आया है, इसलिए सभी दावों को पूरी 
तरह पुष्टि मानना उचित नहीं होगा।

बुलडोजर पर सिगरेट पीते हुए निकली अनोखी 
बारात, मुरादाबाद में पुिलस ने काटा चालान

हनीमून पर सास, ससुर, ननद और देवर साथ 
गए तो पती-पत्नी का रिश्ता तलाक तक पहुंचासड़क सुरक्षा नियमों के उल्लंघन पर पुलिस ने की कार्रवाई, वीडियो वायरल

32 मंजिला इमारत में ‘34वीं 
मंजिल’ का फ्लैट खरीदा

तेंदुलकर ने फ्लाइट में 
परिवार संग खेला क्रिकेट 

एजेंसी। बीजिंग

चीन से एक हैरान करने वाला रियल 
एस्टेट मामला सामने आया है, जहां 
एक व्यक्ति ने 32 मंजिला इमारत 
में कथित तौर पर 34वीं मंजिल 
पर स्थित फ्लैट खरीद लिया। यह 
मामला सोशल मीडिया पर तेजी से 
वायरल हो गया है और लोग इसे 
निर्माण और बिक्री प्रक्रिया में बड़ी 
लापरवाही का उदाहरण बता रहे हैं। 
  रिपोर्ट्स के अनुसार, खरीदार ने 
एक प्रतिष्ठित रियल एस्टेट प्रोजेक्ट 
में निवेश करते हुए फ्लैट बुक किया 
था। दस्तावेजों और विज्ञापन सामग्री 
में फ्लोर नंबर को लेकर भ्रम की 
स्थिति सामने आई, जिसके चलते 
वह 34वीं मंजिल का यूनिट बताकर 
बेचा गया फ्लैट खरीद बैठा। 
  बाद में जब निर्माण पूरा हुआ, 
तो पाया गया कि इमारत केवल 32 
मंजिल की ही है। इस गड़बड़ी के 
सामने आने के बाद खरीदार ने 
रियल एस्टेट डेवलपर के खिलाफ 
शिकायत दर्ज कराई।

एजेंसी। मुंबई

सचिन को बहु सानिया बॉलिंग करा 
रही थी। इसका वीडियो उन्होंने 
सोशल मीडिया में शेयर किया। 
सचिन तेंदुलकर परिवार के साथ 
फ्लाइट में क्रिकेट खेलते नजर आए। 
53 साल के पूर्व भारतीय बल्लेबाज 
ने शुक्रवार को इसका 31 सेकेंड का 
वीडियो सोशल मीडिया प्लेटफॉर्म 
एक्स पर शेयर किया। उन्होंने लिखा, 
‘एटीट्यूड नहीं बदलना चाहिए, भले 
ऑल्टीट्यूड कुछ भी हो।’
   वीडियो में सचिन उल्टे बल्ले से 
बेटी सारा तेंदुलकर और बहू सानिया 
चंडोक के साथ क्रिकेट खेल रहे 
हैं। सानिया गेंदबाजी करती दिखीं, 
जबकि उनकी एक गेंद पर सारा ने 
सचिन का कैच पकड़ लिया। इसके 
बाद तीनों हंसते नजर आए और इस 
हल्के-फुल्के पल का आनंद लेते 
दिखे। इससे पहले तेंदुलकर 28 
अप्रैल को पालघर के गुहिर गांव 
पहुंचे थे। वहां उन्होंने बच्चों के बीच 
क्लाइमेट स्मार्ट विलेज प्रोजेक्ट की 
शुरुआत की थी।

चीन में अजीब मामला

समर न्यूज | लुधियाना

नई सुबह का सुनहरा उजाला 
आपके जीवन को नई ऊर्जा, नई 
प्रेरणा और नई उपलब्धियों से 
भर दे। आज का दिन आपके 
लिए सफलता, खुशहाली और 
सकारात्मक अवसरों का द्वार 
खोले। विश्वास बनाए रखें, 
मुस्कुराते रहें और अपने लक्ष्यों 
को पाने के लिए पूरे मनोयोग से 
प्रयास करते रहें। इससे आपके 
जीवन में सकारात्मक ऊर्जा का 
संचार होगा।

जैसी नविता 
फैशन इंफ्लूएंर्स

समर न्यूज। चंडीगढ़

भीषण गर्मी और लगातार पड़ रही 
लू के बीच हरियाणा में गुरुवार और 
शुक्रवार की दरम्यानी रात मौसम ने 
अचानक करवट ले ली। अरब सागर 
और बंगाल की खाड़ी से पहुंची नमी 
के प्रभाव से प्रदेश के अधिकांश 
हिस्सों में तेज आंधी, गरज-चमक, 
ओलावृष्टि और बारिश का दौर 
देखने को मिला। 
  मौसम में आए इस बदलाव से 
लोगों को गर्मी से राहत जरूर मिली, 
लेकिन कई जिलों में तेज हवाओं 
और बारिश के कारण नुकसान की 
घटनाएं भी सामने आई हैं। आंधी-
तूफान के कारण कई जिलों में पेड़, 
बिजली के खंभे और अन्य ढांचे 
क्षतिग्रस्त हो गए, जिससे यातायात 
और बिजली आपूर्ति प्रभावित 
हुई। फतेहाबाद के जाखल क्षेत्र में 
डाकघर के निकट एक विशाल 
बरगद का पेड़ सड़क पर गिर गया। 
वहीं टोहाना के चंडीगढ़-बलियाला 
मार्ग पर करीब 10 फीट ऊंची दीवार 

गिरने से एक कार उसके नीचे दब 
गई। तलवाड़ा गांव में भी एक मकान 
की दीवार ढहने की सूचना है। 
कुरुक्षेत्र में एक मकान की छत गिरने 
से एक व्यक्ति के मलबे में दबने 
की खबर सामने आई है। वहीं जींद 

जिले के नरवाना-समैन मार्ग पर तेज 
आंधी के चलते बिजली की तारें टूट 
गईं, जिससे कई इलाकों में बिजली 
आपूर्ति बाधित हो गई। बारिश और 
तेज हवाओं का असर तापमान पर 
भी साफ दिखाई दिया।

हरियाणा में आंधी-बारिश का कहर : कई जिलों 
में नुकसान, 10 जिलों के लिए ऑरेंज अलर्ट जारी

समर न्यूज | जींद

हरियाणा के जींद में दिव्यांग 
(हैंडिकैप्ड) प्रमाण पत्र बनवाने के 
नाम पर रिश्वत मांगने का मामला 
सामने आया है। एंटी करप्शन 
ब्यूरो (एसीबी) सिरसा की टीम ने 
कार्रवाई करते हुए मुख्य चिकित्सा 
अधिकारी कार्यालय के एक ड्राइवर 
को 44 हजार रुपये की रिश्वत लेते 
हुए रंगे हाथ गिरफ्तार किया है। 
   आरोपी की पहचान जगदीश के 
रूप में हुई है। जानकारी के अनुसार, 
एक शिकायतकर्ता ने एसीबी को 
शिकायत देकर आरोप लगाया था 
कि दिव्यांग प्रमाण पत्र जारी करवाने 
के बदले उससे 44 हजार रुपये 
की रिश्वत की मांग की जा रही है। 

शिकायत मिलने के बाद एसीबी 
ने मामले का सत्यापन किया और 
आरोप सही पाए जाने पर कार्रवाई 
की योजना बनाई। पूर्व निर्धारित 
रणनीति के तहत शिकायतकर्ता ने 
नागरिक अस्पताल के मुख्य प्रवेश 
द्वार के समीप स्थित वीटा बूथ के 
पास आरोपी को रिश्वत की रकम 
सौंपी। जैसे ही आरोपी ने राशि 
स्वीकार की, शिकायतकर्ता ने टीम 
को संकेत दिया। एसीबी अधिकारियों 
ने तत्काल कार्रवाई करते हुए आरोपी 
को दबोच लिया। तलाशी के दौरान 
आरोपी के पास से 44 हजार रुपये 
की रिश्वत राशि भी बरामद कर ली 
गई। एसीबी ने आरोपी के खिलाफ 
भ्रष्टाचार निरोधक अधिनियम के 
तहत मामला दर्ज कर लिया है।

जींद में दिव्यांग प्रमाण पत्र के 
नाम पर रिश्वतखोरी का पर्दाफाश

समर न्यूज | गोहाना

देर रात हुई बारिश के बाद गोहाना 
के सेक्टर-7 में जलभराव की गंभीर 
समस्या सामने आई, जिससे नगर 
प्रशासन की तैयारियों और जल 
निकासी व्यवस्था पर सवाल खड़े 
हो गए हैं। 
   शहर के प्रमुख और विकसित 
रिहायशी क्षेत्रों में शामिल सेक्टर-7 
की कई सड़कें शुक्रवार सुबह तक 
पानी में डूबी रहीं, जिसके चलते 

स्थानीय लोगों को भारी परेशानियों 
का सामना करना पड़ा। सुबह जब 
लोग अपने घरों से बाहर निकले तो 
क्षेत्र की कई सड़कें तालाब जैसी 
दिखाई दीं। 
   जगह-जगह पानी जमा होने के 
कारण पैदल राहगीरों, दोपहिया वाहन 
चालकों और नौकरीपेशा लोगों को 
आवागमन में दिक्कतें झेलनी पड़ीं। 
कई स्थानों पर लोगों को अपने गंतव्य 
तक पहुंचने के लिए वैकल्पिक रास्तों 
का सहारा लेना पड़ा। 

गोहाना में बारिश ने खोल दी 
जल निकासी व्यवस्था की पोल

समर न्यूज | जींद

बलिन्द्र कुमार, कैथल। भारतीय 
जनता पार्टी के केंद्र में 12 वर्ष पूर्ण 
होने के अवसर पर भाजपा नेत्री 
अक्षरा गुप्ता ने पत्रकारों से बातचीत 
करते हुए केंद्र की मोदी सरकार 
और हरियाणा की नायब सिंह सैनी 
सरकार की उपलब्धियों को जनता 
के सामने रखा। 
   उन्होंने कहा कि पिछले 12 वर्षों 
में देश ने विकास, सुशासन और 
जनकल्याण के क्षेत्र में उल्लेखनीय 
प्रगति की है और सरकार की 
योजनाओं का लाभ समाज के हर 
वर्ग तक पहुंचा है। अक्षरा गुप्ता ने 
कहा कि प्रधानमंत्री नरेंद्र मोदी के 
नेतृत्व में केंद्र सरकार ने गरीब, 

किसान, महिला, युवा और मजदूर 
वर्ग के कल्याण के लिए अनेक 
ऐतिहासिक योजनाएं लागू की हैं। 
इन योजनाओं के प्रभाव से लोगों के 
जीवन स्तर में सुधार आया है और 
विकास का लाभ अंतिम व्यक्ति तक 
पहुंचाने का प्रयास सफल रहा है। 
उन्होंने कहा कि सरकार की नीतियां 
आमजन के जीवन को आसान 
बनाने और उन्हें आत्मनिर्भर बनाने 

की दिशा में लगातार काम कर रही 
हैं। उन्होंने हरियाणा भाजपा की नई 
प्रदेशाध्यक्ष डॉ. अर्चना गुप्ता की 
नियुक्ति का स्वागत करते हुए कहा 
कि यह निर्णय महिलाओं के सम्मान 
और उनके नेतृत्व को बढ़ावा देने की 
दिशा में महत्वपूर्ण कदम है। 
   भाजपा हमेशा महिलाओं को 
संगठन और राजनीति में आगे बढ़ाने 
के लिए अवसर प्रदान करती रही है। 
उन्होंने कहा कि डॉ. अर्चना गुप्ता 
के नेतृत्व में पार्टी प्रदेश में और 
अधिक मजबूती के साथ कार्य करेगी 
तथा महिलाओं की राजनीतिक और 
सामाजिक भागीदारी को नई दिशा 
मिलेगी। अक्षरा गुप्ता ने कहा कि 
मुख्यमंत्री नायब सिंह सैनी के नेतृत्व 
में हरियाणा सरकार भी जनहित को 

सर्वोच्च प्राथमिकता देते हुए कार्य कर 
रही है। शिक्षा, स्वास्थ्य, रोजगार, 
आधारभूत ढांचे और महिला 
सशक्तिकरण जैसे क्षेत्रों में सरकार 
द्वारा लगातार प्रभावी कदम उठाए जा 
रहे हैं। उन्होंने दावा किया कि सरकार 
की योजनाओं का लाभ समाज के 
अंतिम पायदान पर खड़े व्यक्ति तक 
पहुंच रहा है।
  उन्होंने कहा कि केंद्र और प्रदेश 
सरकार की पारदर्शी कार्यप्रणाली, 
विकासोन्मुखी सोच और जनहितैषी 
फैसलों के कारण जनता का 
विश्वास भाजपा के प्रति लगातार 
मजबूत हुआ है। आने वाले समय 
में भी पार्टी जनता की अपेक्षाओं पर 
खरा उतरने के लिए पूरी प्रतिबद्धता 
के साथ कार्य करती रहेगी।

मोदी सरकार के 12 साल के कार्यकाल पर अक्षरा गुप्ता 
बोलीं- विकास व सुशासन की नई पहचान बनी भाजपा

समर न्यूज | महेंद्रगढ़

हरियाणा के महेंद्रगढ़ जिले में शुक्रवार 
को एक दर्दनाक सड़क हादसे में दो 
व्यक्तियों की मौत हो गई, जबकि 16 
यात्री घायल हो गए। हादसा नेशनल 
हाईवे-152D पर बुचावास टोल 
प्लाजा के निकट उस समय हुआ, 
जब मनाली से जयपुर जा रही एक 
वॉल्वो बस की सामने चल रहे ट्रक 
से जोरदार टक्कर हो गई। 
   टक्कर इतनी भीषण थी कि बस 
का अगला हिस्सा बुरी तरह क्षतिग्रस्त 
हो गया। दुर्घटना के बाद मौके पर 
अफरा-तफरी का माहौल बन गया 
और यात्रियों में चीख-पुकार मच 
गई। हादसे में एक व्यक्ति ने मौके 
पर ही दम तोड़ दिया, जबकि बस 
में सवार 16 अन्य यात्री घायल हो 
गए। इनमें से कई की हालत गंभीर 
बताई जा रही है। घटना की सूचना 
मिलते ही स्थानीय पुलिस और 

राहत-बचाव दल मौके पर पहुंच 
गए। बचाव कर्मियों ने बस में फंसे 
यात्रियों को बाहर निकालकर तुरंत 
उपचार के लिए महेंद्रगढ़ के सरकारी 
अस्पताल भिजवाया। 
   घायलों को समय पर चिकित्सा 
सुविधा उपलब्ध कराने के लिए 
अस्पताल प्रशासन को अलर्ट कर 
दिया गया। नागरिक अस्पताल 
में आपात स्थिति घोषित करते 
हुए सभी डॉक्टरों और स्वास्थ्य 

कर्मियों को ड्यूटी पर बुलाया गया 
है। चिकित्सकीय टीम घायलों के 
इलाज में जुटी हुई है। वहीं प्रशासन 
और विभिन्न विभागों की टीमें भी 
घटनास्थल पर पहुंचकर राहत एवं 
बचाव कार्यों की निगरानी कर रही हैं। 
  प्रारंभिक जानकारी के अनुसार 
वॉल्वो बस हिमाचल प्रदेश के 
मनाली से राजस्थान के जयपुर जा 
रही थी। पुलिस ने दुर्घटना के कारणों 
की जांच शुरू कर दी है। 

महेंद्रगढ़ में भीषण सड़क हादसे 
में दो लोगों की मौत, 16 घायल

राकेश कुमार शर्मा | करनाल
समर न्यूज 

करनाल पुलिस ने सरकारी स्कूलों 
और आंगनवाड़ी केंद्रों को निशाना 
बनाकर मिड-डे मील योजना 
का सामान चोरी करने वाले दो 
संगठित गिरोहों का पर्दाफाश किया 
है। सीआईए-3 की टीम ने कार्रवाई 
करते हुए छह चोरों और चोरी का 
सामान खरीदने वाले दो कबाड़ियों 
को गिरफ्तार किया है। आरोपियों 
के कब्जे से बड़ी मात्रा में चोरी का 
सामान, नकदी और वारदातों में 
इस्तेमाल किए गए वाहन बरामद 
किए गए हैं।
  पुलिस जांच में सामने आया है 
कि पिछले करीब तीन महीनों से 
जिले के विभिन्न सरकारी स्कूलों 
और आंगनवाड़ी केंद्रों में लगातार 
चोरी की घटनाएं हो रही थीं। चोर 
राशन, गैस सिलेंडर, बर्तन, बैटरियां 
और अन्य आवश्यक सामग्री चोरी 
कर रहे थे। कई स्थानों पर मिड-

डे मील के लिए रखा गया राशन 
गायब होने से बच्चों के भोजन की 
व्यवस्था प्रभावित होने लगी थी। इन 
घटनाओं को लेकर विभिन्न थानों 
में 16 मामले दर्ज किए गए थे। 
लगातार बढ़ती वारदातों को देखते 
हुए पुलिस अधीक्षक के निर्देश पर 
जांच सीआईए-3 को सौंपी गई। 
इंस्पेक्टर अजय कुमार के नेतृत्व में 
टीम ने गुप्त सूचना के आधार पर 
कार्रवाई करते हुए छह आरोपियों 
को गिरफ्तार किया। पूछताछ के 
दौरान खुलासा हुआ कि आरोपी दो 

अलग-अलग गिरोहों में काम कर रहे 
थे और सुनियोजित तरीके से स्कूलों 
और आंगनवाड़ी केंद्रों को निशाना 
बनाते थे। जांच में पता चला कि 
आरोपी दिन के समय ऑटो में 
घूमकर स्कूलों और आंगनवाड़ी 
केंद्रों की रेकी करते थे। रात के समय 
वे चोरी की वारदातों को अंजाम देते 
और सामान को ऑटो के माध्यम से 
सुरक्षित स्थानों तक पहुंचाते थे। बाद 
में चोरी का सामान कबाड़ियों को 
बेच दिया जाता था। पुलिस ने चोरी 
का सामान खरीदने के आरोप में दो 

कबाड़ियों को भी गिरफ्तार किया है। 
उनकी निशानदेही पर बड़ी मात्रा में 
चोरी का माल बरामद किया गया। 
पुलिस अब इस नेटवर्क से जुड़े 
अन्य लोगों की भूमिका की भी जांच 
कर रही है। 
  आरोपियों के कब्जे से 26 गैस 
सिलेंडर, बड़ी मात्रा में बर्तन, 
इन्वर्टर, बैटरियां, करीब साढ़े सात 
क्विंटल गेहूं और अन्य सामान 
बरामद किया गया है। इसके अलावा 
चोरी के सामान की बिक्री से प्राप्त 
63 हजार रुपये नकद भी जब्त किए 
गए हैं। वारदातों में इस्तेमाल किए 
गए दो ऑटो भी पुलिस ने कब्जे में 
लिए हैं। प्रारंभिक जांच में सामने 
आया है कि आरोपियों ने घरौंडा, 
मधुबन, सदर, निसिंग, असंध, 
कुंजपुरा और सेक्टर-32/33 थाना 
क्षेत्रों में चोरी की अनेक वारदातों 
को अंजाम दिया। अब तक 24 
मामलों का खुलासा हो चुका है और 
अधिकांश घटनाओं से जुड़ा सामान 
बरामद कर लिया गया है।

करनाल में मिड-डे मील सामग्री चुराने वाल े
दो गैंग का भंडाफोड़, आठ आरोपी गिरफ्तार

समर न्यूज | राजपुरा/पटियाला

हरियाणा के मुख्यमंत्री नायब सिंह 
सैनी शुक्रवार को पंजाब के राजपुरा 
में सैनी समाज वेलफेयर कमेटी के 
महासम्मेलन में बतौर मुख्य अतिथि 
शामिल हुए। सम्मेलन में मुख्यमंत्री ने 
सैनी समाज के गौरवशाली इतिहास, 
राष्ट्र निर्माण में उनके योगदान का 
जिक्र किया।
   सैनी ने समाज को अपने अधिकारों 
के लिए संगठित होने का आह्वान 
किया और भरोसा दिलाया कि 
समाज के कल्याण और अधिकारों 
की रक्षा के लिए वे नीतिगत और 
व्यक्तिगत रूप से कोई कोर-कसर 
नहीं छोड़ेंगे।
  सैनी ने कहा कि अन्य पार्टियां 
ओबीसी को हमेशा से सिर्फ वोट 
बैंक के रूप में देखते हैं। जबकि 
भारतीय जनता पार्टी ओबीसी समाज 

को सिर्फ वोट बैंक के तौर पर यूज 
नहीं करती बल्कि नेतृत्व भी देती है। 
उन्होंने कहा कि आपके समाज का 
सैनी हरियाणा का मुख्यमंत्री के रूप 
में आपके सामने है।
  राजपुरा की धरती की तारीफ करते 
हुए सीएम ने कहा कि इस क्षेत्र का 
अपना एक महान धार्मिक और 
ऐतिहासिक महत्व है। यहां स्थित 
ऐतिहासिक शिव मंदिर हमारी अगाध 
आस्था, समृद्ध सांस्कृतिक विरासत 
और आध्यात्मिक चेतना का जागृत 
केंद्र है। यह पूरा क्षेत्र पंजाब, 
हरियाणा और पूरे देश की प्रगति को 

आपस में जोड़ने वाला एक मजबूत 
प्रवेश द्वार है। मुख्यमंत्री ने समाज 
के इतिहास को याद करते हुए कहा 
कि सैनी समाज का इतिहास कोई 
साधारण इतिहास नहीं है, बल्कि यह 
संघर्ष, त्याग, तपस्या और अटूट 
सेवा का इतिहास है। इस समाज ने 
हमेशा शिक्षा, कृषि, रक्षा और राष्ट्र 
निर्माण में सबसे आगे रहकर अपनी 
महत्वपूर्ण भूमिका निभाई है।
  केंद्र सरकार की तारीफ करते हुए 
उन्होंने कहा कि प्रधानमंत्री नरेंद्र 
मोदी के नेतृत्व में सामाजिक न्याय 
केवल चुनाव का नारा बनकर नहीं 
रहा है, बल्कि इसे सरकार की नीति 
और नियत दोनों में ईमानदारी से 
लागू किया गया है। पीएम मोदी के 
नेतृत्व में ही ओबीसी आयोग को 
संवैधानिक दर्जा दिया गया, जो कि 
एक ऐतिहासिक और युगांतकारी 
कदम है। उन्होंने विपक्षी दलों पर 

प्रहार करते हुए कहा कि हमारी 
पार्टी ने ओबीसी समाज को कभी 
सिर्फ वोट बैंक नहीं माना, बल्कि 
नेतृत्व सौंपकर उन्हें असल मायने में 
सशक्त बनाया है। 
  इसका सबसे बड़ा उदाहरण यह 
है कि पंजाब से ओबीसी समाज के 
वरिष्ठ नेता सरदार इकबाल सिंह 
लालपुरा जी को पार्टी के सर्वोच्च 
नीति निर्धारक संसदीय बोर्ड में 
शामिल किया गया है। मुख्यमंत्री ने 
अपनी सरकार की प्रतिबद्धता दोहराते 
हुए कहा कि हरियाणा में हमारी 
सरकार का एक ही नियम है कि जो 
वादा किया, उसे पत्थर की लकीर 
मानकर पूरा किया। उन्होंने समाज 
को आश्वस्त किया कि समाज के 
कल्याण, आपके अधिकारों की रक्षा 
और नीतिगत रूप से या व्यक्तिगत 
रूप से जो भी बन पड़ेगा, उसे करने 
में वे कोई कोर कसर नहीं छोड़ेंगे।

भाजपा ने ओबीसी समाज को नेतृत्व 
सौंपकर बनाया सशक्त: सीएम सैनी

समर न्यूज | हिसार

हरियाणा कृषि विश्वविद्यालय के 
गणित एवं सांख्यिकी विभाग में 
कार्यरत असिस्टेंट प्रोफेसर डॉ. हेमंत 
पूनिया की सड़क हादसे में मौत हो 
गई। यह हादसा उस समय हुआ 
जब वह विश्वविद्यालय से अपने 
घर लौट रहे थे। अचानक आई तेज 
आंधी के दौरान उड़ती धूल के कारण 
उनकी बाइक अनियंत्रित हो गई और 
वह सड़क पर गिर पड़े, जिससे 
उनके सिर में गंभीर चोट लग गई।
   जानकारी के अनुसार डॉ. हेमंत 
पूनिया विश्वविद्यालय में चल रही 
परीक्षाओं के दौरान उत्तर पुस्तिकाओं 
की जांच का कार्य कर रहे थे। रात 
करीब आठ बजे वह अपना कार्य 
समाप्त कर बाइक पर घर के लिए 
निकले थे। जब वे विश्वविद्यालय 

परिसर के निकट ऑर्गेनिक फार्म 
क्षेत्र के पास पहुंचे, तभी मौसम ने 
अचानक करवट ले ली और तेज 
आंधी के साथ धूल-मिट्टी उड़ने 
लगी। बताया जा रहा है कि उड़ती 
धूल उनकी आंखों में चली गई, 
जिससे उनका संतुलन बिगड़ गया 
और बाइक अनियंत्रित होकर सड़क 
पर गिर गई। 
   हादसे में उनके सिर पर गंभीर 
चोट आई। घटना के समय उनके 
पीछे आ रहे विश्वविद्यालय के कुछ 
कर्मचारियों ने तुरंत उन्हें संभाला 

और उपचार के लिए निजी अस्पताल 
पहुंचाया। अस्पताल में चिकित्सकों 
ने जांच के बाद उन्हें मृत घोषित कर 
दिया। घटना की सूचना मिलते ही 
विश्वविद्यालय परिसर और शिक्षकों 
में शोक की लहर दौड़ गई। डॉ. 
पूनिया के निधन से विश्वविद्यालय 
परिवार ने एक समर्पित शिक्षक और 
शिक्षाविद को खो दिया है। 
   पुलिस ने कानूनी प्रक्रिया पूरी करते 
हुए शव को पोस्टमार्टम के लिए 
जिला नागरिक अस्पताल भेज दिया। 
पोस्टमार्टम के बाद शव परिजनों को 
सौंपा जाएगा। डॉ. हेमंत पूनिया के 
आकस्मिक निधन से विश्वविद्यालय 
के शिक्षक, कर्मचारी और विद्यार्थी 
गहरे सदमे में हैं। उनके सहयोगी 
उन्हें एक मेहनती, अनुशासित और 
विद्यार्थियों के प्रति समर्पित शिक्षक 
के रूप में याद कर रहे हैं।

हिसार: सड़क हादसे में एचएयू के 
असिस्टेंट प्रोफेसर की गई जान

अनिल मंगला | फरीदाबाद
समर न्यूज 

फरीदाबाद के सूरजकुंड थाना क्षेत्र 
स्थित सेक्टर-46 की एक सोसाइटी 
में 23 वर्षीय विवाहिता की संदिग्ध 
परिस्थितियों में मौत का मामला 
सामने आया है। मृतका के परिजनों 
ने पति और ससुराल पक्ष पर दहेज 
के लिए हत्या करने का आरोप लगाते 
हुए जमकर विरोध प्रदर्शन किया। 
मामले की गंभीरता को देखते हुए 
पुलिस ने पति समेत चार लोगों के 
खिलाफ मामला दर्ज कर जांच शुरू 
कर दी है।
  मृतका सीमा की शादी करीब दो 
वर्ष पहले फरीदाबाद के सेक्टर-
21सी निवासी प्रवीण के साथ हुई 
थी। शादी के बाद दोनों परिवार के 
साथ रह रहे थे, लेकिन पारिवारिक 
मतभेदों के चलते पिछले कुछ 
महीनों से पति-पत्नी सेक्टर-46 
स्थित एक सोसाइटी में किराये के 
फ्लैट में रह रहे थे। सीमा मूल रूप 
से गुरुग्राम जिले के बिलासपुर क्षेत्र 
की रहने वाली थी।

फरीदाबाद में विवाहिता 
की संदिग्ध मौत: दहेज 
हत्या का लगाया आरोप 

अंकुर कपूर | अंबाला
समर न्यूज 

अंबाला छावनी के वार्ड नंबर-
19 में जल निकासी की बदहाल 
व्यवस्था स्थानीय निवासियों के 
लिए बड़ी समस्या बनी हुई है। क्षेत्र 
में हल्की बारिश के बाद ही सड़कें 
और गलियां जलमग्न हो जाती हैं, 
जबकि पानी की निकासी नहीं होने 
के कारण कई दिनों तक जलभराव 
की स्थिति बनी रहती है। इससे लोगों 
का दैनिक जीवन प्रभावित हो रहा है 
और आवाजाही में भी भारी दिक्कतों 
का सामना करना पड़ रहा है।
  स्थानीय निवासियों का कहना है 
कि उन्होंने इस समस्या को लेकर 
कई बार वार्ड पार्षद और नगर परिषद 
अधिकारियों के समक्ष शिकायतें दर्ज 
कराई हैं, लेकिन अब तक कोई 
ठोस समाधान नहीं निकाला गया। 
लोगों का आरोप है कि हर वर्ष 
बरसात के मौसम में यही हालात 
बनते हैं, लेकिन समस्या के स्थायी  
समाधान के लिए प्रभावी कदम नहीं 
उठाए जाते।

अंबाला छावनी के 
वार्ड-19 में जलभराव 
से लोग हो रहे परेशान

भारतीय किसान यूनियन टिकैत 15 जून को सौंपेगी ज्ञापन, वार्षिक शिविर को लेकर भी चर्चामुद्दा

सूंदर कुंडू | पलवल
समर न्यूज 

भारतीय किसान यूनियन (टिकैत) 
की ओर से पलवल स्थित जाट 
धर्मशाला में एक महत्वपूर्ण  
बैठक आयोजित की गई, जिसमें 
किसानों से जुड़े विभिन्न मुद्दों पर 
चर्चा की गई।    
   बैठक में संगठन के राष्ट्रीय सचिव 
रतन सिंह सौरोत मुख्य वक्ता के रूप 
में शामिल हुए, जबकि अध्यक्षता 

जिला अध्यक्ष समंदर सिंह चौहान ने 
की। बैठक के दौरान 16 से 18 जून 
तक हरिद्वार में आयोजित होने वाले 
भारतीय किसान यूनियन के वार्षिक 
शिविर को लेकर भी चर्चा की गई। 
    रतन सिंह सौरोत ने बताया कि 
इस शिविर में देश के 18 राज्यों के 
किसान प्रतिनिधि और पदाधिकारी 
भाग लेते हैं, जहां कृषि, किसान हितों 
और राष्ट्रीय स्तर के महत्वपूर्ण मुद्दों 
पर मंथन किया जाता है। पलवल 
जिले के किसानों को भी शिविर में 

भाग लेने के लिए आमंत्रित किया 
गया है। बैठक में सबसे अहम 
प्रस्ताव पलवल जिले को राष्ट्रीय 
राजधानी क्षेत्र (एनसीआर) से 
बाहर किए जाने की मांग को लेकर 
पारित किया गया। 
   किसान नेताओं का कहना है 
कि एनसीआर में शामिल होने के 
बावजूद जिले को अपेक्षित सुविधाएं 
नहीं मिल रही हैं, जबकि किसानों 
और आम लोगों पर विभिन्न नियमों 
और प्रतिबंधों का अतिरिक्त बोझ 

बढ़ गया है। उनका आरोप है कि 
एनसीआर की नीतियों के कारण 
खेती और ग्रामीण विकास से जुड़े 
कई कार्य प्रभावित हो रहे हैं। 
   रतन सिंह सौरोत ने कहा कि 
किसानों की समस्याओं को देखते 
हुए संगठन ने निर्णय लिया है कि 15 
जून को जिला उपायुक्त के माध्यम 
से एनसीआर सचिव के नाम ज्ञापन 
सौंपा जाएगा।  
   इसके अलावा जिले के सांसदों 
और विधायकों को भी इस मांग 

से अवगत कराया जाएगा, ताकि 
पलवल को एनसीआर से बाहर 
करने के मुद्दे को सरकार के समक्ष 
प्रभावी ढंग से उठाया जा सके। 
किसान नेताओं ने कहा कि यदि 
उनकी मांगों पर सकारात्मक विचार 
नहीं किया गया तो आगे व्यापक स्तर 
पर आंदोलन की रणनीति भी बनाई 
जा सकती है।  
  बैठक में बड़ी संख्या में 
किसान प्रतिनिधियों और यूनियन 
पदाधिकारियों ने भाग लिया।

पलवल को एनसीआर से बाहर करने की मांग तेज

कई जगह होगी बारिश, 15 के बाद मौसम साफ 
मौसम विभाग के आज मौसम में आंशिक सुधार देखने को मिल सकता है, 
लेकिन हिसार, सिरसा, फतेहाबाद, रोहतक समेत मध्य और पश्चिमी हरियाणा 
के कई जिलों में येलो अलर्ट जारी रहेगा। इन क्षेत्रों में 40 से 50 किलोमीटर 
प्रति घंटे की रफ्तार से हवाएं चलने और हल्की बारिश की संभावना बनी रहेगी।
विभाग का अनुमान है कि 14 और 15 जून को सिरसा, फतेहाबाद, हिसार और 
भिवानी के कुछ इलाकों में मौसम का असर बना रह सकता है। इसके बाद 15 
जून के पश्चात प्रदेश में मौसम के पूरी तरह साफ होने की संभावना जताई गई है।

 टोल प्लाजा के पास ट्रक से टकराई यात्रियों से भरी मनाली-जयपुर वॉल्वो बस

सैनी महासम्मेलन में हरियाणा के मुख्यमंत्री ने समाज को संगठित होने का किया आहवान

विश्वविद्यालय से अपने घर लौटते समय आंधी के दौरान बाइक से गिरे



संजू | शिमला
समर न्यूज 

केंद्रीय स्वास्थ्य एवं परिवार कल्याण 
मंत्री और भाजपा के पूर्व राष्ट्रीय 
अध्यक्ष जेपी नड्डा  के हिमाचल 
प्रदेश आगमन पर शिमला के 
पीटरहॉफ में भाजपा का विशेष 
स्वागत एवं संगठनात्मक कार्यक्रम 
आयोजित किया गया। इस अवसर 
पर भाजपा शिमला जिला अध्यक्ष 
केशव चौहान ने कहा कि नड्डा का 
प्रदेश दौरा कार्यकर्ताओं के लिए 
प्रेरणादायक होने के साथ संगठन को 
नई ऊर्जा प्रदान करने वाला साबित 
हुआ है।
   केशव चौहान ने कहा कि स्वास्थ्य 
क्षेत्र में नड्डा के नेतृत्व में देशभर में 
कई महत्वपूर्ण योजनाएं लागू की गई 
हैं, जिनका लाभ हिमाचल प्रदेश 
सहित करोड़ों नागरिकों को मिल 
रहा है। उन्होंने बताया कि आयुष्मान 
भारत जैसी स्वास्थ्य योजना ने 
गरीब और जरूरतमंद परिवारों को 

बेहतर चिकित्सा सुविधाएं उपलब्ध 
कराई हैं। इसके अतिरिक्त हिमाचल 
प्रदेश में एम्स, अटल स्वास्थ्य 

संस्थान तथा विभिन्न मेडिकल 
कॉलेजों की स्थापना में भी उनका 
महत्वपूर्ण योगदान रहा है।उन्होंने 

कहा कि भाजपा सरकारों ने प्रदेश 
में स्वास्थ्य अवसंरचना को मजबूत 
करने के लिए निरंतर कार्य किया है, 
जिससे आम जनता को गुणवत्तापूर्ण 
स्वास्थ्य सेवाएं प्राप्त हो रही हैं। 
चौहान ने केंद्रीय नेतृत्व के प्रति 
आभार व्यक्त करते हुए कहा कि 
प्रदेश के विकास और जनकल्याण 
के लिए केंद्र सरकार की प्रतिबद्धता 
स्पष्ट रूप से दिखाई देती है।इस 
अवसर पर भाजपा नेताओं और 
कार्यकर्ताओं ने केंद्रीय मंत्री का 
गर्मजोशी से स्वागत किया। 
   कार्यक्रम में हिमाचल प्रदेश के पूर्व 
मुख्यमंत्री जयराम ठाकुर, भाजपा 
प्रदेश अध्यक्ष राजीव बिंदल, हर्ष 
महाजन, सुरेश कश्यप, डॉ. सिकंदर 
कुमार, संजय टंडन, बलबीर वर्मा 
सहित प्रदेश, जिला एवं मंडल स्तर 
के अनेक पदाधिकारी और कार्यकर्ता 
उपस्थित रहे। कार्यक्रम के दौरान 
संगठन को और मजबूत बनाने तथा 
जनसेवा के कार्यों को गति देने पर 
भी चर्चा की गई।

केंद्रीय स्वास्थ्य मंत्री जेपी नड्डा के हिमाचल 
दौरे से भाजपा कार्यकर्ताओं को िमली ऊर्जा

राहुल चावला | धर्मशाला
समर न्यूज 

हिमाचल प्रदेश स्कूल शिक्षा बोर्ड ने 
13 जून को धर्मशाला में आयोजित 
होने वाले भारत-अफगानिस्तान 
एकदिवसीय अंतरराष्ट्रीय क्रिकेट 
मैच को देखते हुए टीईटी जून-
2026 परीक्षा में शामिल होने वाले 
अभ्यर्थियों के लिए विशेष दिशा-
निर्देश जारी किए हैं। 
   बोर्ड अध्यक्ष डॉ. राजेश शर्मा ने 
कहा कि मैच के कारण धर्मशाला 
और आसपास के क्षेत्रों में यातायात 
का दबाव सामान्य दिनों की तुलना में 
अधिक रहने की संभावना है, जिससे 
परीक्षा केंद्रों तक पहुंचने में देरी हो 
सकती है। उन्होंने अभ्यर्थियों से 
अपील की कि वे पहले ही योजना 
तैयार कर लें और परीक्षा के दिन 
किसी प्रकार की असुविधा से बचने 
के लिए समय से पहले केंद्र पर पहुुंचे।

टीईटी अभ्यर्थियों को समय से 
पहले केंद्र पहुंचने की सलाह

राकेश | ऊना
समर न्यूज 

ऊना शहर में एक मासूम बच्ची पर 
आवारा कुत्तों के झुंड द्वारा किए गए 
हमले के बाद नगर निगम प्रशासन ने 
सख्त कदम उठाते हुए आवारा कुत्तों 
के खिलाफ विशेष अभियान शुरू कर 
दिया है। घटना के बाद लोगों में भारी 
रोष देखने को मिला, जिसके चलते 
प्रशासन ने तत्काल कार्रवाई करते हुए 
शहर में घूम रहे आवारा कुत्तों को 
पकड़ने का अभियान चलाया। 
   नगर निगम की टीमों ने सोमवार 
को शहर के विभिन्न क्षेत्रों में पहुंचकर 
आवारा कुत्तों को पकड़ना शुरू किया। 
अभियान के तहत पकड़े गए कुत्तों को 
शहर से बाहर निर्धारित स्थानों पर ले 
जाया जा रहा है, जहां उनकी देखरेख 
और आवश्यक प्रबंधन की व्यवस्था 
की गई है। प्रशासन का कहना है कि 
इस अभियान का उद्देश्य लोगों की 
सुरक्षा सुनिश्चित करना और आवारा 
कुत्तों से होने वाली घटनाओं पर रोक 
लगाना है। एक दिन पहले शहर में 
एक बच्ची पर आवारा कुत्तों के झुंड ने 
हमला कर उसे घायल कर दिया था।

ऊना प्रशासन ने कुत्तों 
को पकड़ने के लिए 

चला विशेष अभियान

संजीव महाजन | नूरपुर
समर न्यूज 

नशा तस्करी के खिलाफ चलाए 
जा रहे विशेष अभियान के तहत 
पुलिस जिला नूरपुर ने दो अलग-
अलग स्थानों पर कार्रवाई करते 
हुए 290.25 ग्राम हेरोइन (चिट्टा) 
बरामद की है। इन अभियानों में 
कुल चार आरोपियों को गिरफ्तार 
किया गया है। पुलिस का कहना है 
कि बरामद नशीले पदार्थों के पीछे 
सक्रिय अंतरराज्यीय नेटवर्क की 
भी जांच की जा रही है और मामले 
से जुड़े अन्य लोगों की पहचान के 
प्रयास जारी हैं।
  पहली कार्रवाई सीआईए नूरपुर की 
टीम ने मीलवां क्षेत्र में की। पुलिस 
को गुप्त सूचना मिली थी कि एक 
कार के माध्यम से नशीले पदार्थों की 
तस्करी की जा रही है। सूचना के 
आधार पर उलेहड़ियां-मीलवां मार्ग 
पर रेलवे फाटक के निकट नाकाबंदी 
कर वाहनों की जांच शुरू की गई। 

इसी दौरान एक संदिग्ध होंडा अमेज 
कार को रोककर तलाशी ली गई। 
जांच के दौरान वाहन के स्टीयरिंग 
कवर के भीतर छिपाकर रखा गया 
264.6 ग्राम हेरोइन का पैकेट 
बरामद हुआ। 
   इस मामले में पुलिस ने पंजाब 
के गुरदासपुर जिले के भर्टवाल 
गांव निवासी 41 वर्षीय जितेंद्र सिंह 
को गिरफ्तार कर लिया। तस्करी 
में इस्तेमाल की जा रही कार को 
भी कब्जे में लिया गया है। पुलिस 
अधिकारियों के अनुसार प्रारंभिक 
जांच में यह सामने आया है कि 
आरोपी का संबंध हिमाचल प्रदेश, 
पंजाब और जम्मू-कश्मीर तक फैले 

एक बड़े नेटवर्क से हो सकता है। 
दूसरी कार्रवाई कंडवाल क्षेत्र में की 
गई। सीआईए विंग नूरपुर की टीम 
ने 11 जून की रात नाकाबंदी और 
गश्त के दौरान चक्की पुल के पास 
ज्योति होटल के समीप तीन संदिग्ध 
व्यक्तियों को जांच के लिए रोका। 
तलाशी लेने पर उनके कब्जे से 
25.65 ग्राम हेरोइन बरामद हुई। 
पुलिस ने मौके पर ही तीनों आरोपियों 
को हिरासत में ले लिया।
  गिरफ्तार किए गए आरोपियों की 
पहचान पंजाब के अमृतसर और 
तरनतारन जिलों के रहने वाले 
अरजिन्दर कुमार (42), अजय 
कुमार आनंद (28) और अरविन्दर 

कौर (21) के रूप में हुई है। 
पुलिस थाना नूरपुर में इस संबंध में 
एनडीपीएस अधिनियम की विभिन्न 
धाराओं के तहत मामला दर्ज किया 
गया है। 
   पुलिस अब आरोपियों से पूछताछ 
कर यह पता लगाने में जुटी है कि 
नशीले पदार्थों की खेप कहां से 
लाई गई थी और इसे किन क्षेत्रों 
में पहुंचाया जाना था। अधिकारियों 

का मानना है कि जांच आगे बढ़ने 
पर नशा तस्करी से जुड़े अन्य 
लोगों और नेटवर्क की महत्वपूर्ण 
जानकारियां सामने आ सकती हैं। 
पुलिस अधीक्षक कुलभूषण वर्मा 
ने कहा कि नूरपुर पुलिस नशे के 
कारोबार के खिलाफ सख्त रुख 
अपनाए हुए है। उन्होंने कहा कि नशा 
तस्करी में शामिल किसी भी व्यक्ति 
को बख्शा नहीं जाएगा।

समर न्यूज | शिमला

बेंगलुरु स्थित भारत सरकार के 
प्रतिष्ठित नेशनल इंस्टीट्यूट ऑफ 
मेंटल हेल्थ एंड न्यूरोसाइंसेज 
(निमहैंस) में मानसिक स्वास्थ्य 
एवं पुनर्वास विषय में पीएचडी हेतु 
आयोजित अखिल भारतीय प्रवेश 
परीक्षा में शिमला की प्रतिभाशाली 
छात्रा विपाशा श्रीवास्तव ने सर्वोच्च 
स्थान प्राप्त किया है। पीएचडी करने 
के लिए उन्हें इंस्टीट्यूट फेलोशिप भी 
प्रदान की जाएगी।
   निमहैंस को भारत सरकार से 
राष्ट्रीय महत्व के संस्थान का दर्जा 
प्राप्त है तथा मानसिक स्वास्थ्य और 
न्यूरोसाइंसेज के क्षेत्र में यह देश का 
अग्रणी संस्थान है।
   विपाशा ने हाल ही में चंडीगढ़ 
के सेक्टर-32 स्थित गवर्नमेंट 
मेडिकल कॉलेज एवं अस्पताल के 
मनोचिकित्सा विभाग से क्लिनिकल 

साइकोलॉजी में एम.फिल. उच्च 
प्रथम श्रेणी में उत्तीर्ण की है। 
इस पाठ्यक्रम में प्रवेश के लिए 
आयोजित अखिल भारतीय परीक्षा 
में भी उन्होंने टॉप किया था।
   उन्होंने पंजाब विश्वविद्यालय से 
मनोविज्ञान विषय में बीए (ऑनर्स) 
तथा दिल्ली विश्वविद्यालय से 
क्लिनिकल साइकोलॉजी में मास्टर्स 
की डिग्री प्राप्त की है। उनकी स्कूली 
शिक्षा शिमला के दयानंद पब्लिक 
स्कूल तथा लॉरेटो कॉन्वेंट स्कूल 
में हुई।

मंजूर पठान | चंबा
समर न्यूज 

चंबा जिले के डिगर प्रथम और डिगर 
द्वितीय क्षेत्रों में बुधवार को हुई भारी 
बारिश लोगों के लिए आफत बन 
गई। अचानक आई तेज जलधारा 
ने कई संपर्क मार्गों को नुकसान 
पहुंचाया, जबकि किसानों की मक्की 
की फसलें भी बुरी तरह प्रभावित 
हुई हैं।
  स्थानीय ग्रामीणों के अनुसार बारिश 
के बाद एक छोटे नाले में अचानक 
अत्यधिक पानी आने से आसपास 
के कई रास्ते बह गए। जिन संपर्क 
मार्गों का आवागमन नाले के ऊपर 
से होता था, वे पूरी तरह क्षतिग्रस्त हो 
गए हैं, जिससे लोगों की आवाजाही 
प्रभावित हुई है। कई खेतों में पानी 
और मलबा जमा होने से मक्की 
की फसल को भारी नुकसान पहुंचा 
है। इसके अलावा कुछ घरों में भी 

पानी घुसने की सूचना है, जिससे 
प्रभावित परिवारों को काफी परेशानी 
का सामना करना पड़ा।
   समाजसेवी पंकज राणा ने बताया 
कि जिस छोटी नाली में अचानक 
इतना तेज बहाव देखने को मिला, 
उससे आशंका जताई जा रही 
है कि ऊपरी क्षेत्र में कहीं बादल 
फटने जैसी घटना हुई हो सकती 
है। उनका कहना है कि आसपास 
के बड़े नालों में भी इतना पानी नहीं 

था, जितना इस छोटी जलधारा में 
देखने को मिला।ग्रामीणों ने प्रशासन 
से प्रभावित क्षेत्रों का जल्द निरीक्षण 
कर नुकसान का आकलन करने 
और प्रभावित किसानों व परिवारों 
को उचित राहत प्रदान करने की 
मांग की है। लोगों का कहना है कि  
क्षतिग्रस्त रास्तों की शीघ्र मरम्मत 
और राहत सहायता उपलब्ध करवाई 
जाए ताकि सामान्य जनजीवन जल्द 
बहाल हो सके।

जल शक्ति विभाग की इंजीनियर-इन-चीफ अंजू शर्मा ने 
किया समापन, प्रतिभागियों को वितरित किए प्रमाण पत्र

समर न्यूज | िशमला
 

वाश इंस्टीट्यूट द्वारा सुरक्षित पेयजल, जल गुणवत्ता 
परीक्षण एवं घरेलू जल उपचार विषय पर स्टेट 
एग्रीकल्चरल मैनेजमेंट एंड एक्सटेंशन ट्रेनिंग इंस्टीट्यूट, 
मशोबरा में आयोजित दो दिवसीय कार्यशाला 
सफलतापूर्वक संपन्न हुई। कार्यशाला में मशोबरा 
विकास खंड के विभिन्न स्वयं सहायता समूहों से जुड़ी 
45 महिलाओं ने भाग लेकर प्रशिक्षण प्राप्त किया। 
कार्यशाला की अध्यक्षता पूर्व अतिरिक्त मुख्य सचिव 
एवं सेवानिवृत्त आईएएस अधिकारी दीपक शानन ने 
की। कार्यशाला के समापन अवसर पर मुख्य अतिथि 
के रूप में उपस्थित जल शक्ति विभाग की इंजीनियर-
इन-चीफ अंजू शर्मा ने प्रतिभागी महिलाओं को संबोधित 
करते हुए कहा कि समाज में बदलाव लाने में महिलाओं 
की भूमिका सबसे महत्वपूर्ण होती है। उन्होंने कहा कि 
दृढ़ इच्छाशक्ति और समर्पण के साथ कार्य करने वाली 
महिलाएं ही समुदाय को नई दिशा प्रदान करती हैं। 
उन्होंने प्रदेश में सुरक्षित पेयजल एवं स्वच्छता के क्षेत्र 
में तकनीकी सहयोग और क्षमता निर्माण कार्यक्रमों के 

आयोजन के लिए वाश इंस्टीट्यूट का आभार व्यक्त किया 
समापन सत्र में सभी प्रतिभागियों को प्रमाण पत्र 
वितरित किए गए। साथ ही फील्ड स्तर पर जागरूकता 
गतिविधियों के संचालन हेतु एक मार्गदर्शन फ्लिपबुक 
भी जारी की गई, जिसका उपयोग महिलाएं अपने गांवों 
में जनजागरूकता अभियान चलाने के लिए करेंगी। 
वाश इंस्टीट्यूट की ओर से राज्य समन्वयक डॉ. ओ.पी. 
भुरेटा, कार्यक्रम सहयोगी अजय शर्मा, ब्लॉक समन्वयक 
अमित शर्मा एवं यशपाल शर्मा, जल विशेषज्ञ मोनिका 
ठाकुर और अनुराधा ने प्रशिक्षण सत्रों का संचालन किया। 
प्रशिक्षण प्राप्त करने वाली महिलाएं छह माह के दौरान 
अपने-अपने गांवों में सुरक्षित पेयजल एवं स्वच्छता 
के प्रति जागरूकता बढ़ाने के साथ-साथ जल गुणवत्ता 
परीक्षण गतिविधियों में विभागों का सहयोग भी करेंगी।

अरविंद | हमीरपुर
समर न्यूज 

मंडी/ धर्मवीर-:  चालक-परिचालक 
भाई-भाई, लेकर रहेंगे पाई-पाई। यह 
नारे मंडी बस स्टैंड पर उस वक्त 
गूंजे जब एचआरटीसी के चालकों 
और परिचालकों ने गेट मीटिंग के 
दौरान प्रदेश सरकार और प्रबंधन 
के खिलाफ अपनी मांगों को लेकर 
हुंकार भरी। 
   एचआरटीसी ड्राइवर यूनियन मंडी 
क्षेत्र के प्रधान राकेश जम्वाल ने 
बताया कि चालकों और परिचालकों 
का 120 महीनों का नाइट ओवरटाइम 
अलाउंस और एरियर का बकाया देने 
को है। पिछली सरकारों से कर्मचारी 
अपनी इस मांग को लगातार उठाते 
आ रहे हैं लेकिन अभी तक सरकार 
इसकी अदायगी की तरफ कोई ध्यान 

नहीं दे रही है। वर्दियां कर्मचारियों को 
दी नहीं जा रही और चालान कटवाए 
जा रहे हैं। बाकी कर्मचारियों की तर्ज 
पर एचआरटीसी के कर्मचारियों को 
कभी भी पहली तारीख को वेतन नहीं 
मिलता। परिवार चलाना मुश्किल 
हो गया है। एचआरटीसी कंडक्टर 
यूनियन मंडी यूनिट के प्रधान रूप 
लाल नेगी ने बताया कि सरकारों से 
हर बार मांग ही की जा रही है जबकि 

मांग को कोई भी सरकार पूरा नहीं 
कर रही है। कर्मचारी लगातार अपनी 
मांगों को लेकर आवाज बुलंद किए 
हुए हैं। न तो सरकार वार्ता के लिए 
बुला रही है और न ही कोई समाधान 
निकालने का प्रयास किया जा रहा है। 
  उन्होंने चेतावनी दी कि अगर 
24 तारीख तक कोई समाधान 
नहीं निकाला गया तो उसी रात को 
एचआरटीसी के पहिए रोक दिए 

चालक-परिचालक भाई-भाई, लेकर रहेंगे 
पाई-पाई... के नारों से गूंजा मंडी बस स्टैंड

अरविंद | हमीरपुर
समर न्यूज 

विदेशी जलक्षेत्र में हुए हमले में जान 
गंवाने वाले हमीरपुर जिले के भालू 
गांव निवासी 23 वर्षीय मर्चेंट नेवी 
कैडेट आदित्य शर्मा के परिवार पर 
दुखों का पहाड़ टूट पड़ा है। इकलौते 
बेटे की असमय मौत से परिवार 
गहरे सदमे में है और अब परिजन 
उसके पार्थिव शरीर के घर पहुंचने 
का इंतजार कर रहे हैं। गांव में शोक 
का माहौल है तथा रिश्तेदारों और 
स्थानीय लोगों का लगातार परिवार 
के घर पहुंचना जारी है।
  आदित्य के पिता राजेश शर्मा ने 
बताया कि उन्हें अधिकारियों के 
माध्यम से जानकारी मिली है कि 
उनके बेटे का पार्थिव शरीर अभी 
संबंधित प्रक्रिया के तहत दूसरे स्थान 
पर भेजा जा रहा है,जहां आवश्यक 
औपचारिकताएं पूरी की जाएंगी। 

उन्होंने कहा कि शुरुआती सूचना के 
अनुसार आदित्य को सिर में गंभीर 
चोट लगी थी। परिवार को अभी तक 
अंतिम रिपोर्ट का इंतजार है और वे 
चाहते हैं कि घटना से जुड़ी पूरी 
सच्चाई सामने आए। 
   उन्होंने कहा कि परिवार की सबसे 
बड़ी इच्छा अब अपने बेटे को 
अंतिम बार देखने और पूरे सम्मान 
के साथ अंतिम संस्कार करने की 
है।दूसरी ओर, आदित्य के चाचा 
हिमांशु शर्मा ने बताया कि उनकी 
डायरेक्टरेट जनरल ऑफ शिपिंग 
(डीजी शिपिंग) के अधिकारियों 
से बातचीत हुई है। अधिकारियों ने 
घटना पर गहरा दुख व्यक्त करते 
हुए निष्पक्ष जांच का भरोसा दिया 

है। उनका कहना है कि जहाज की 
स्थिति और उसकी गतिविधियों को 
लेकर अलग-अलग जानकारियां 
सामने आ रही हैं, जिससे संदेह की 
स्थिति पैदा हुई है। 
  हिमांशु शर्मा ने कहा कि आदित्य ने 
घटना से पहले अपने पिता को बताया 
था कि जहाज अपनी निर्धारित दिशा 
में आगे बढ़ रहा था, जबकि कंपनी 
की ओर से जहाज के एक स्थान पर 
खड़े होने की बात कही जा रही है। 
ऐसे में परिवार चाहता है कि सभी 
तथ्यों की स्वतंत्र और निष्पक्ष जांच 
की जाए। डीजी शिपिंग ने परिवार को 
आश्वासन दिया है कि मामले के हर 
पहलू की जांच होगी और सभी तथ्यों 
को सामने लाया जाएगा।

इकलौते बेटे आदित्य की मौत से सदमे में परिवार 
निष्पक्ष जांच और जवाबदेही तय करने की मांग

राहुल चावला | धर्मशाला
समर न्यूज 

धर्मशाला में भारत और 
अफगानिस्तान के बीच आज होने 
वाले एकदिवसीय क्रिकेट मुकाबले 
को लेकर जिला पुलिस और प्रशासन 
ने सुरक्षा एवं यातायात प्रबंधन की 
व्यापक तैयारियां पूरी कर ली हैं। मैच 
के दौरान दर्शकों की सुरक्षा, टीमों 
की निर्बाध आवाजाही और शहर 
में सुचारू ट्रैफिक व्यवस्था बनाए 
रखने के लिए विशेष योजना लागू 
की गई है।
    पुलिस प्रशासन के अनुसार 
स्टेडियम परिसर को पांच प्रमुख 
सुरक्षा सेक्टरों में विभाजित किया 
गया है। दर्शकों की एंट्री के लिए गेट 
नंबर-2, 3, 4 और 5 निर्धारित किए 
गए हैं, जहां सुरक्षा जांच के बाद ही 
प्रवेश दिया जाएगा। वहीं खिलाड़ियों 
और अधिकारियों की आवाजाही के 
लिए अलग व्यवस्था की गई है। 

यातायात प्रबंधन को सुचारू बनाए 
रखने के उद्देश्य से पूरे धर्मशाला 
शहर को आठ ट्रैफिक सेक्टरों में 
बांटा गया है। एयरपोर्ट से टीमों के 
होटल और स्टेडियम तक के मार्गों 
पर विशेष निगरानी रखी जाएगी। 
  प्रत्येक सेक्टर में पुलिस 
अधिकारियों और सेक्टर प्रभारियों 
की तैनाती की गई है, जो यातायात 
और सुरक्षा व्यवस्था पर लगातार 
नजर रखेंगे।मैच के दौरान वाहनों 
की पार्किंग के लिए पुलिस ग्राउंड, 
आईजी कार्यालय परिसर, डीसी 
कार्यालय पार्किंग, एसपी कार्यालय 
क्षेत्र, साइंस कॉम्प्लेक्स और थाड़ी 
ग्राउंड को मुख्य पार्किंग स्थल के 
रूप में चिन्हित किया गया है। इसके 

अलावा ट्रैफिक दबाव बढ़ने की 
स्थिति में कुछ सरकारी स्कूलों तथा 
रफर स्टेडियम में अतिरिक्त पार्किंग 
की व्यवस्था भी रखी गई है।पुलिस 
ने बताया कि पूरे आयोजन के दौरान 
लगभग 700 पुलिस जवान सुरक्षा 
और ट्रैफिक व्यवस्था संभालेंगे। 
स्टेडियम के भीतर और बाहर पर्याप्त 
संख्या में सुरक्षा कर्मी तैनात किए 
जाएंगे। सभी अधिकारियों व जवानों 
को ड्यूटी संबंधी आवश्यक दिशा-
निर्देश भी जारी कर दिए गए हैं। 
  प्रशासन ने अपील की है कि वे 
अपने वाहन केवल निर्धारित पार्किंग 
स्थलों पर ही खड़े करें और सड़क 
किनारे पार्किंग से बचें। साथ ही 
टीजीटी परीक्षा देने आने वाले 
अभ्यर्थियों से भी निर्धारित पार्किंग 
व्यवस्था का पालन करने को कहा 
गया है। स्कूल-कॉलेज के विद्यार्थियों 
और कर्मचारियों को वैध पहचान पत्र 
या प्रवेश पत्र दिखाने पर आवागमन 
में आवश्यक सुविधा दी जाएगी।

भारत-अफगानिस्तान मैच के लिए 
धर्मशाला में सुरक्षा के कड़े इंतजाम 

आईआई मंडी में प्रदर्शित हुई अत्याधुनिक ईईजी तकनीकतकनीक

धर्मवीर | मंडी
समर न्यूज 

मस्तिष्क की जटिल कार्यप्रणाली को 
समझने और उससे जुड़ी बीमारियों 
की अधिक सटीक जांच के लिए 
अब 256 चैनल वाली अत्याधुनिक 
ईईजी (इलेक्ट्रोएन्सेफेलोग्राफी) 
तकनीक नई उम्मीद बनकर सामने 
आई है। इस उन्नत प्रणाली का 
प्रदर्शन भारतीय प्रौद्योगिकी संस्थान 
(IIT) मंडी में किया गया, जहां 
विद्यार्थियों और शोधार्थियों को 
इसके उपयोग और संभावनाओं की 
जानकारी दी गई।
   विशेषज्ञों के अनुसार, वर्तमान में 
देश के अधिकांश अस्पतालों और 
शोध संस्थानों में 8, 16 या 32 चैनल 
वाले ईईजी सिस्टम का उपयोग किया 
जाता है। इन प्रणालियों के माध्यम 

से मस्तिष्क के सीमित हिस्सों की 
गतिविधियों का ही अध्ययन संभव 
हो पाता है। इसके विपरीत 256 
चैनल ईईजी में पूरे सिर पर बड़ी 
संख्या में सेंसर लगाए जाते हैं, जो 
मस्तिष्क के लगभग हर हिस्से की 
विद्युत गतिविधियों को रिकॉर्ड करने 
में सक्षम हैं। इससे दिमाग की सूक्ष्म 
गतिविधियों का विस्तृत और अधिक 
सटीक विश्लेषण किया जा सकता 
है। ईईजी प्रबंधक अश्वनी राव ने 
बताया कि यह तकनीक फिलहाल 

विदेशों से आयात की जा रही है। 
इसका मुख्य उद्देश्य शोधकर्ताओं 
और विद्यार्थियों को अत्याधुनिक 
न्यूरोसाइंस तकनीकों से परिचित 
कराना है, ताकि भविष्य में भारत में 
भी इस क्षेत्र में उन्नत अनुसंधान को 
बढ़ावा मिल सके।उन्होंने कहा कि 
256 चैनल ईईजी मिर्गी, ब्रेन ट्यूमर, 
नींद से संबंधित विकारों और अन्य 
न्यूरोलॉजिकल बीमारियों के निदान 
में महत्वपूर्ण भूमिका निभा सकती 
है। अधिक संख्या में सेंसर होने के 

कारण मस्तिष्क के विभिन्न भागों के 
बीच होने वाले संचार और उनकी 
कार्यप्रणाली का अध्ययन पहले की 
तुलना में कहीं अधिक सटीकता से 
किया जा सकता है। इससे वैज्ञानिकों 
को मस्तिष्क की जटिल संरचना 
और व्यवहार को बेहतर ढंग से 
समझने में सहायता मिल रही है। 
   यह प्रणाली सलाइन-आधारित 
तकनीक पर कार्य करती है, जिससे 
परीक्षण प्रक्रिया सरल, तेज और 
प्रभावी बन जाती है। पहले ईईजी 
परीक्षणों में इलेक्ट्रोड लगाने के लिए 
विशेष प्रकार के पेस्ट या मुल्तानी 
मिट्टी आधारित सामग्री का उपयोग 
किया जाता था, जबकि नई तकनीक 
में सलाइन सॉल्यूशन आधारित 
सेंसरों का प्रयोग किया जाता है। 
इससे परीक्षण की तैयारी में कम 
समय लगता है।

256 सेंसरों से मस्तिष्क की हर गतिविधि पर नजर

700 पुलिस जवान रहेंगे तैनात, ट्रैफिक व्यवस्था सुचारू करने के िलए खास योजना

नशे के िखलाफ प्रदेश में सख्ती: नुरपुर पुलिस ने दो अभियानों में पकड़ी हेरोइन

शिमला की विपाशा निमहैंस 
पीएचडी प्रवेश परीक्षा में टॉप

चंबा जिले के डिगर क्षेत्र में भारी बारिश से 
तबाही, रास्ते क्षतिग्रस्त और फसलें बर्बाद

सुरक्षित पेयजल एवं जल गुणवत्ता 
परीक्षण पर कार्यशाला संपन्न

चिट्टा सेवन करते पकड़े तीन युवक, ग्रामीणों ने की धुनाई
मंडी-बिलासपुर सीमा से सटे त्रिफालघाट क्षेत्र के पास ग्रामीणों ने नशे के सेवन के 
आरोप में तीन युवकों को पकड़ लिया। घटना के बाद इलाके में तनावपूर्ण माहौल 
बन गया और बड़ी संख्या में लोग मौके पर एकत्र हो गए। प्रत्यक्षदर्शियों के अनुसार, 
ग्रामीणों ने युवकों से पूछताछ की और उन पर नशे से जुड़े गतिविधियों में शामिल 
होने का आरोप लगाया। इस दौरान कुछ लोगों ने गुस्से में आकर युवकों की पिटाई 
भी कर दी। घटना से संबंधित एक वीडियो सोशल मीडिया पर तेजी से वायरल हो रहा 
है, जिसने क्षेत्र में नशे के बढ़ते प्रभाव को लेकर नई बहस छेड़ दी है। वीडियो में एक 
युवक कथित तौर पर यह स्वीकार करता दिखाई दे रहा है कि उसने 500 रुपये प्रति 
पुड़िया के हिसाब से कुल 16 पुड़ियां बेची थीं। वीडियो में कुछ युवाओं के नामों का भी 
उल्लेख होने की चर्चा है, हालांकि इन दावों की आधिकारिक पुष्टि नहीं हुई है।घटना 
के बाद स्थानीय लोगों ने नशे के बढ़ते कारोबार पर गहरी चिंता व्यक्त की है। 

विधायक कुलवंत सिंह ने किया रवाना, तीन दिन तक एक गांव में करेगा जागरूकयुद्ध नशे के विरुद्ध अभियान…

डेराबस्सी में करोड़ों खर्च के बाद भी ड्रेनेज सिस्टम फेल, मामूली बािरश के बाद ही सड़कें गलियां पानी में डूबीं 
अनुशासनात्मक कार्रवाई में राहत दिलाने के नाम पर 60 हजार रुपये रिश्वत मांगने का आरोप

स्थानीय निकाय मंत्री हरजोत सिंह बैंस ने शहरी बुनियादी ढांचे के विकास की घोषणा की; विकास कार्यों की साप्ताहिक समीक्षा का आदेश

समर न्यूज | मोहाली

मुख्यमंत्री भगवंत मान के नेतृत्व 
वाली आम आदमी पार्टी सरकार 
द्वारा शुरू किए गए युद्ध नशे के 
विरुद्ध विशेष अभियान के तहत 
आज मोहाली के विधायक कुलवंत 
सिंह ने क्षेत्र के युवाओं को जागरूक 
करने के लिए एक विशेष मुहिम की 
शुरुआत की। 
  इस अवसर पर विधायक 
कुलवंत सिंह के साथ नशा मुक्ति 
टीम के सदस्य जगजीत सिंह और 
कमलजीत सिंह भी उपस्थित रहे। 
इस अभियान के तहत विधायक 
कुलवंत सिंह ने तीन ऑटो रिक्शा 
को हरी झंडी दिखाकर रवाना किया। 
   इन ऑटो के माध्यम से गांवों में 
नशा विरोधी संदेशों का प्रचार किया 
जाएगा। प्रत्येक ऑटो लगातार तीन 
दिनों तक एक गांव में लोगों को 
नशों के दुष्प्रभावों के प्रति जागरूक 

करेगा, ताकि समाज से इस बुराई को 
खत्म किया जा सके।
   विधायक कुलवंत सिंह ने कहा कि 
मुख्यमंत्री भगवंत मान के नेतृत्व में 
पंजाब में चलाए जा रहे “युद्ध नशों 
के विरुद्ध” अभियान के सकारात्मक 
परिणाम सामने आ रहे हैं। बड़े स्तर 
पर नशा तस्करों को गिरफ्तार कर 
जेल भेजा जा रहा है तथा उनके 
खिलाफ सख्त कानूनी कार्रवाई 

की जा रही है। उन्होंने कहा कि 
युवाओं को नशे की दलदल से बाहर 
निकालने के लिए विशेष जागरूकता 
अभियान चलाया जा रहा है और 
यह अभियान भविष्य में भी लगातार 
जारी रहेगा। विधायक कुलवंत सिंह 
ने कहा कि मुख्यमंत्री भगवंत मान 
की इच्छा है कि युवाओं के लिए ऐसा 
माहौल तैयार किया जाए, जिससे वे 
अपना खाली समय खेल मैदानों में 

बिताएं। इसी उद्देश्य से पंजाब के 
लगभग हर गांव में खेल स्टेडियमों 
का निर्माण किया जा रहा है, ताकि 
युवा खेलों से जुड़कर स्वस्थ 
जीवनशैली अपनाएं और अपनी 
प्रतिभा के बल पर अपने माता-
पिता, पंजाब तथा देश भारत का 
नाम राष्ट्रीय और अंतरराष्ट्रीय स्तर 
पर रोशन कर सकें। आप सरकार 
पंजाब के हर वर्ग और हर क्षेत्र से 
जुड़े लोगों की लंबित समस्याओं का 
स्थायी समाधान कर रही है। साथ ही 
पूरे प्रदेश में विकास कार्यों की गति 
भी लगातार तेज हो रही है।
  विकास संबंधी कार्यों का उल्लेख 
करते हुए विधायक कुलवंत सिंह ने 
कहा कि शहर की सुंदरता बनाए 
रखने और यातायात व्यवस्था को 
बेहतर बनाने के लिए बड़े स्तर पर 
चौकों का निर्माण किया जा रहा है 
तथा लिंक सड़कों का विकास भी 
तेजी से किया जा रहा है।

नशे के खिलाफ प्रचार के लिए तीन ऑटो को दिखाई हरी झंडी

समर न्यूज | मोहाली

शुक्रवार को 3B2 रोज गार्डन, 
मोहाली में सफाई सेवक यूनियन 
पंजाब की जनरल हाउस मीटिंग 
आयोजित की गई। इस संदर्भ में 
जानकारी देते हुए धनंजय कुमार 
(चेयरमैन) ने बताया कि आज 
मीटिंग में पब्लिक टॉयलेट पर काम 
कर रहे सफाई कर्मचारियों को आ 
रही परेशानियो का मुद्दा प्रमुखता से 
उठाया गया। 
   उन्होंने बताया कि यूनियन ने पाया 
कि नगर निगम की ओर से ठेके पर 
चलाए जा रहे पब्लिक टॉयलेट्स 
में सुलभ कंपनी के कर्मचारियों से 
काम करवाया जा रहा है। यूनियन ने 
प्रशासन को चेतावनी देते हुए कहा 
के जल्द से जल्द उनकी मांगे नहीं 
मानी गई तो संघर्ष किया जाएगा। 
यूनियन के प्रमुख आरोप व 
मांगें: 1. महिला कर्मचारियों 

से जेंट्स टॉयलेट की सफाई: 
सुलभ कंपनी द्वारा महिला सफाई 
कर्मचारियों से जबरन पुरुष 
शौचालयों की सफाई करवाई जा 
रही है, जो सरासर अत्याचार और 
गरिमा के खिलाफ है। 2. ठेकेदारी 
प्रथा खत्म हो: नगर निगम में चल 
रही पब्लिक टॉयलेट की ठेकेदारी 
प्रथा को तुरंत बंद किया जाए और 
सभी कर्मचारियों को निगम के 
अधीन किया जाए। 3. ठेकेदार 
पर कानूनी कार्रवाई: सुलभ 
कंपनी के ठेकेदार पर वाल्मीकि 

समाज और सफाई कर्मचारियों के 
शोषण के आरोप में एससी/एसटी 
एक्ट के तहत एफआईआर दर्ज 
कर कड़ी से कड़ी कानूनी कार्रवाई 
की जाए। 4. इंसाफ की मांग: 
पीड़ित सफाई कर्मचारियों को तुरंत 
इंसाफ दिलवाया जाए। यूनियन ने 
सर्वसम्मति से फैसला लिया है कि 
इस ठेकेदारी प्रथा के खिलाफ एक 
बड़ी रणनीति तैयार कर आने वाले 
दिनों में जोरदार संघर्ष किया जाएगा। 
मांगें नहीं मानी गईं तो यूनियन बड़ा 
आंदोलन कियाा जाएगा।

पब्लिक टॉयलेट पर काम कर रहे सफाई 
कर्मचारियों ने किया बड़े संघर्ष का एलान 

मोनिका रावत | चंडीगढ़
समर न्यूज 

हिमाचल प्रदेश में पैराग्लाइडिंग के 
दौरान हुए गंभीर हादसे में घायल 
हालीवुड के सिनेमेटोग्राफर जार्ज 
रिचमंड को पीजीआइ के डाक्टरों ने 
नई जिंदगी दी है। समय रहते की गई 
जटिल स्पाइन सर्जरी से न केवल 
उनकी जान बचाई गई, बल्कि 
लकवे का खतरा भी टाल दिया गया। 
  सिनेमेटोग्राफर जार्ज रिचमंड 
(54) नौ जून को कुल्लू के देव 
टिब्बा क्षेत्र में पैराग्लाइडिंग के दौरान 
करीब 25 फीट ऊंचाई से गिर गए 
थे। हादसे में उनकी गर्दन की हड्डियां 
बुरी तरह क्षतिग्रस्त हो गई थीं। स्थिति 
इतनी गंभीर थी कि उनके हाथ-पैरों 
की ताकत लगभग खत्म हो गई थी 
और सांस नियंत्रित करने वाली नसों 
पर भी असर पड़ने का खतरा पैदा 
हो गया था। हादसे के बाद भारतीय 

वायुसेना और ब्रिटिश दूतावास के 
सहयोग से विशेष रेस्क्यू अभियान 
चलाया गया। उन्हें एयरलिफ्ट कर 
पीजीआइ के एडवांस टारॉमा सेंटर 
लाया गया। जांच में सामने आया कि 
गर्दन की सी-5 और सी-6 वर्टिब्रा 
अपनी जगह से खिसक चुकी थीं, 
जिससे स्पाइनल कार्ड पर गंभीर 
दबाव पड़ रहा था। ट्राॅमा सेंटर के 
इंचार्ज एवं वरिष्ठ आर्थोपेडिक 
स्पाइन सर्जन डा. विशाल कुमार 
के नेतृत्व में विशेषज्ञों की टीम ने 
तत्काल सर्जरी का निर्णय लिया। 
करीब डेढ़ घंटे चली सर्जरी में गर्दन 
की हड्डियों को दोबारा सही स्थिति में 
लाकर टाइटेनियम प्लेट और विशेष 
स्क्रू की मदद से स्थिर किया गया। 

पीजीआई ने बचाई हाॅलीवुड 
सिनेमेटोग्राफर की जिंदगी

गुरमीत सिंह | डेराबस्सी
समर न्यूज 

डेराबस्सी, मुस्लिम वेलफेयर रोजा 
कमेटी 359 डेरा बस्सी की ओर 
से एक विशेष सम्मान समारोह 
का आयोजन किया गया, जिसमें 
पंजाब मुस्लिम डेवलपमेंट बोर्ड के 
नवनियुक्त सदस्य इस्लाम अली 
और मोहाली के नवनियुक्त चेयरमैन 
सौदागर खान को सम्मानित किया 
गया। इस अवसर पर डेरा बस्सी के 
मुस्लिम भाईचारे के लोगो ने बड़ी 
संख्या में भाग लेकर दोनों नेताओं 
को शुभकामनाएं दीं। समारोह के 

दौरान उपस्थित लोगों ने पंजाब 
सरकार, आम आदमी पार्टी के 
राष्ट्रीय संयोजक अरविंद केजरीवाल 
तथा पंजाब के मुख्यमंत्री भगवंत 
मान का आभार व्यक्त किया। 
  समुदाय के सदस्यों ने उम्मीद 
जताई कि इन नियुक्तियों से मुस्लिम 
समाज की समस्याओं के समाधान 
और विकास कार्यों को नई गति 
मिलेगी। कार्यक्रम को संबोधित करते 
हुए वक्ताओं ने कहा कि इस्लाम 
अली और सौदागर खान लंबे समय 
से समाज सेवा और जनहित के 
कार्यों से जुड़े रहे हैं। उनकी नियुक्ति 
से समुदाय का सम्मान बढ़ा है।

पंजाब मुस्लिम डेवलपमेंट बोर्ड में 
नियुक्तियों पर सम्मान समारोह

मोनिका रावत | चंडीगढ़

हरियाणा सरकार ने सरकारी खर्चों 
में कटौती और वित्तीय अनुशासन 
को मजबूत करने के उद्देश्य से 
अधिकारियों के विदेश दौरों पर 
सितंबर 2026 तक रोक लगाने का 
फैसला किया है। 
   सरकार की ओर से जारी निर्देशों 
के अनुसार इस अवधि में किसी भी 
अधिकारी को सामान्य परिस्थितियों 
में विदेश यात्रा की अनुमति नहीं 
दी जाएगी। केवल चिकित्सीय 
आपात स्थिति के मामलों में ही 
विशेष अनुमति दी जा सकेगी। 
सूत्रों के अनुसार यदि वित्तीय  
परिस्थितियां ऐसी ही बनी रहीं तो इस 
प्रतिबंध की अवधि आगे भी बढ़ाई 
जा सकती है।
   राज्य सरकार ने चालू वित्त वर्ष 
में अधिकारियों की विदेश यात्राओं 
के लिए करीब 6 करोड़ 90 लाख 

रुपये का बजट निर्धारित किया था। 
हालांकि अब इस बजट में बड़ी 
कटौती करने की तैयारी चल रही है 
और सरकार इसे आधा या उससे 
भी कम करने पर विचार कर रही है। 
उल्लेखनीय है कि पिछले वित्त वर्ष 
में विदेश यात्राओं के लिए केवल ढाई 
करोड़ रुपये का प्रावधान था, जबकि 
इस बार बजट में लगभग 175 
प्रतिशत की बढ़ोतरी की गई थी। वित्त 

विभाग के आंकड़ों के अनुसार मुख्य 
सचिवालय के लिए विदेश यात्राओं 
पर 4 करोड़ रुपये, सिंचाई विभाग 
के लिए ढाई करोड़ रुपये और लोक 
स्वास्थ्य अभियंत्रिकी विभाग के लिए 
30 लाख रुपये का बजट रखा गया 
था। इसके अलावा कृषि, पशुपालन, 
सहकारिता तथा अन्य विभागों के 
लिए भी अलग-अलग राशि निर्धारित 
की गई थी। हालांकि अब सरकार 

बढ़ते खर्चों को नियंत्रित करने के 
लिए इन प्रावधानों की समीक्षा कर 
रही है। सरकार ने केवल विदेशी दौरों 
पर ही नहीं बल्कि वाहनों और ईंधन 
पर होने वाले खर्च को भी कम करने 
का निर्णय लिया है। 
   वित्त विभाग के अनुसार मंत्रियों 
की गाड़ियों के ईंधन के लिए लगभग 
6 करोड़ रुपये और अधिकारियों 
के वाहनों के लिए 4 करोड़ 20 
लाख रुपये का प्रावधान किया गया 
था। अब सभी विभागों को सितंबर 
2026 तक पेट्रोलियम संबंधी खर्चों 
में 20 प्रतिशत की कमी लाने के 
निर्देश दिए गए हैं।
   इसके साथ ही प्रत्येक विभाग को 
हर महीने वाहन उपयोग में कम से 
कम 10 प्रतिशत कमी का विवरण 
सरकार को देना होगा। खर्चों की 
निगरानी और बचत के आकलन 
के लिए राज्य सरकार एक विशेष 
डिजिटल पोर्टल विकसित करने की 

तैयारी भी कर रही है, जिसके माध्यम 
से विभागवार अनुपालन की समीक्षा 
की जाएगी।
   हरियाणा सरकार ने पिछले वर्ष 
अधिकारियों और कर्मचारियों की 
विदेश यात्राओं को लेकर नई नीति 
लागू की थी। इसके तहत किसी 
अधिकारी को एक वित्तीय वर्ष में 
अधिकतम एक सरकारी और एक 
निजी विदेश यात्रा की अनुमति दी 
जाती है। वहीं निजी खर्च पर विदेश 
जाने वाले अधिकारियों के लिए भी 
एक वित्तीय वर्ष में केवल एक यात्रा 
की सीमा निर्धारित की गई है। 
    सरकार का मानना है कि इन 
उपायों से अनावश्यक खर्चों पर 
अंकुश लगेगा, सरकारी संसाधनों 
का बेहतर उपयोग होगा और वित्तीय 
प्रबंधन को अधिक प्रभावी बनाया 
जा सकेगा। वित्तीय अनुशासन की 
दिशा में इसे राज्य सरकार का एक 
महत्वपूर्ण कदम माना जा रहा है।

हरियाणा में अफसरों के विदेश दौरों पर रोक, सितंबर तक नहीं मिलेगी अनुमति

डेराबस्सी में हुई मामूली बारिश ने 
प्रशासन के करोड़ों रुपये के दावों 
के दाग उजागर कर दिए। अधिकारी 
बार-बार कहते रहे कि बड़े पैमाने पर 
विकास कार्य किए गए हैं, लेकिन 
जमीनी हकीकत कुछ और ही 
दिखाती है- सड़कों और गलियों में 
पानी जमा होने पर आवाजाही ठप 
हो गई।
   स्थानीय लोगों का कहना है 
कि बरवाला रोड पर पानी भरने 
की समस्या कोई नई बात नहीं है। 
हालिया बारिश ने पुराने जलभराव 
के रिकॉर्ड तोड़ दिए और दो-पहिया 
वाहन व कारों के निकलने में भारी 
दिक्कत हुई। बरवाला रोड पर बने 
भगत सिंह नगर की एक गली भी पूरी 
तरह पानी में डूबी दिखी। गौरतलब 
है कि बरवाला रोड का पुनर्निर्माण 

पिछले दो साल से चल रहा है; जो 
काम एक साल में पूरा होना था, वह 
अब भी अधूरा है।
   दूसरी ओर, अकाली मार्केट व 
एसडीएम कार्यालय जाने वाली 
सड़क पर समस्या के समाधान के 
लिए लाखों रुपए खर्च कर टाइलें 
बिछाई गईं और नई पाइपलाइन भी 
डाली गई- पर परिणाम नाममात्र। 

इन मुख्य सड़कों के किनारे वाली 
गलियों के स्तर को ठीक से नहीं 
समझा गया, इसलिए पानी गलियों 
में जमा रहा। स्थानीय निवासी इसे 
सार्वजनिक धन की बर्बादी बता 
रहे हैं। लोगों ने आरोप लगाए कि 
ठेकेदारों के काम की निगरानी करने 
वाले अधिकारी ईमानदारी से ड्यूटी 
नहीं कर रहे और उच्च अधिकारी 

शिकायतों पर ध्यान नहीं देते। उन्होंने 
चेतावनी दी कि अगर मामूली बारिश 
में ही यही हाल है तो तीव्र मानसून में 
क्या स्थिति होगी।
   स्थानीय नागरिकों और व्यापारियों 
ने प्रशासन से शीघ्र, समन्वित और 
दीर्घकालिक ड्रेनेज योजना लागू 
करने की मांग की है ताकि भविष्य में 
ऐसे जलभराव से राहत मिल सके।

बारिश की हल्की बूंदों ने खोली विकास के दावों की पोल

केंद्रीय अन्वेषण ब्यूरो (सीबीआई) 
की भ्रष्टाचार निरोधक शाखा 
(एसीबी) चंडीगढ़ ने उत्तरी रेलवे, 
फिरोजपुर मंडल के दो कर्मचारियों 
तथा एक अज्ञात अधिकारी के 
खिलाफ रिश्वतखोरी के आरोप में 
नियमित मामला दर्ज किया है। 
  आरोप है कि शिकायतकर्ता के 
खिलाफ चल रही अनुशासनात्मक 
कार्रवाई में राहत दिलाने के बदले 
60 हजार रुपये की अवैध रिश्वत 
मांगी गई थी। सीबीआई को दी 
गई शिकायत में उत्तरी रेलवे के 
डीआरएम कार्यालय, फिरोजपुर में 
कार्यरत वरिष्ठ लिपिक पवन कुमार 
ने आरोप लगाया था कि कार्यालय में 
तैनात तकनीशियन-1 विजय कुमार 

और वरिष्ठ अनुभाग अभियंता 
(एसएसई) धर्मवीर ने मंडल 
कार्मिक अधिकारी (डीपीओ) की 
ओर से 60 हजार रुपये की रिश्वत 
की मांग की। शिकायतकर्ता के 
अनुसार उसके खिलाफ जारी तीन 
चार्जशीटों से जुड़े अनुशासनात्मक 
मामलों में अनुकूल निर्णय दिलाने के 
लिए यह रकम मांगी गई थी।
  {जांच में आरोपों की हुई पुष्टि:
सीबीआई ने 13 मई 2026 को 
शिकायत का सत्यापन किया। जांच 
के दौरान रिकॉर्ड की गई बातचीत में 
रिश्वत मांगने के आरोप प्रथम दृष्टया 
सही पाए गए। जांच एजेंसी के 
अनुसार बातचीत से यह स्पष्ट हुआ 
कि शिकायतकर्ता से 60 हजार रुपये 
की मांग की गई थी और यह राशि 
अनुशासनात्मक मामलों में राहत 
दिलाने के बदले मांगी जा रही थी।

{रिश्वत न देने पर लगाई गई 
पेनाल्टी : सीबीआई की आगे की 
जांच में यह भी सामने आया कि 
शिकायतकर्ता द्वारा कथित रिश्वत 
राशि न देने पर उस पर विभागीय दंड 
लगाया गया। इसके बाद भी संबंधित 
कर्मचारियों ने दोबारा 60 हजार 
रुपये की मांग दोहराई और भरोसा 
दिलाया कि अपील के स्तर पर दंड 
को प्रभावित किया जा सकता है।
  सीबीआई ने शिकायत और 
सत्यापन रिपोर्ट के आधार पर विजय 
कुमार, धर्मवीर तथा डीआरएम 
कार्यालय के एक अज्ञात लोकसेवक 
के खिलाफ भारतीय न्याय संहिता 
(बीएनएस) 2023 की धारा 
61(2) तथा भ्रष्टाचार निवारण 
अधिनियम, 1988 (संशोधित 
2018) की धारा 7 और 7ए के 
तहत नियमित मामला दर्ज किया है।

सीबीआई ने रेलवे के दो कर्मचारियों समेत अज्ञात 
अधिकारी के खिलाफ दर्ज किया भ्रष्टाचार का केस

भारत विकास परिषद विवेकानंद 
डेराबस्सी ने आज एटीएस वैली 
स्कूल में आयोजित एक सम्मान 
समारोह में 8वी नेशनल कैटलबेल 
लिफ़्टिंग चैंपियनशिप में गोल्ड 
,सिल्वर,ब्रोंज पदक जीतने वाले 
छात्त्रो को सम्मानित किया। परिषद 
के प्रधान नितिन जिंदल ने जानकारी 

देते हुए बताया कि यह चैंपियनशिप 
महाराष्ट्र के शिरडी शहर में 
आयोजित हुई जिसमे जूनियर वर्ग में 
कीरतवीर पुत्री गुरदेव सिंह ,परियांशी 
पुत्री रमणप्रकाश ,अधृत पुत्र प्रदीप 
ने गोल्ड जबकि दिविशा पुत्री संदीप 
ने सिल्वर और समरित पुत्री गुरजंट 
सिंह ने ब्रोंज मेडल जीतकर अपने 
स्कूल एटीएस वैली स्कूल और 
डेराबस्सी का नाम रोशन किया।इस 
अवसर पर परिषद द्वारा बच्चों को 

सम्मान चिन्ह और गिफ्ट देकर 
सम्माननित किया।इस तरह वेटेरन 
केटेगरी में डेराबस्सी की ही सुषमा 
बाजवा,संदीप कौर ,जसकरण कौर 
ने भी गोल्ड जीतकर डेराबस्सी का 
नाम रोशन किया। परिषद द्वारा उनका 
भी सम्मान किया। इस अवसर पर 
एटीएस स्कूल की प्रिंसिपल नीना 
पांडे डायरेक्टर जय अमरदीप सिंह, 
बरखा राम, उपेश बंसल, जय 
प्रकाश समेत पैरेंट्स उपस्थित थे।

भारत विकास परिषद ने नेशनल कैटलबेल लिफ्टिंग 
चैंपियनशिप में विजेता बच्चों को किया सम्मानित 

हरियाणा के मौलिक शिक्षा निदेशालय 
ने ऑनलाइन प्रॉपर्टी रिटर्न दाखिल 
करने को लेकर सख्त रुख अपनाया 
है। निदेशालय ने प्रदेश के सभी 
जिला मौलिक शिक्षा अधिकारियों को 
दूसरा रिमाइंडर जारी करते हुए निर्देश 
दिए हैं कि अधीनस्थ कर्मचारियों 
से निर्धारित समय सीमा के भीतर 
प्रॉपर्टी रिटर्न भरवाना सुनिश्चित 
किया जाए। 
    जारी पत्र में स्पष्ट किया गया है 
कि जिन कर्मचारियों द्वारा अनिवार्य 
प्रॉपर्टी रिटर्न दाखिल नहीं किया 
जाएगा और इसके परिणामस्वरूप 
उनका वेतन रुकता है, तो इसकी 
पूरी जिम्मेदारी संबंधित कर्मचारी की 
होगी। विभाग ने इस कार्य को सर्वोच्च 
प्राथमिकता के आधार पर पूरा करने 
के निर्देश दिए हैं। 

प्रॉपर्टी रिटर्न जमा नहीं 
करने वाले कर्मचारियों 
का रुक सकता है वेतन

ट्राईसिटी क्षेत्र के कस्बों की सुधरेगी तस्वीर

विधायक कुलवंत सिंह युद्ध नशे के विरुद्ध अभियान के तहत तीन ऑटो को हरी 
झंडी दिखाकर रवाना करते हुए। उनके साथ नशा मुक्ति टीम के सदस्य जगजीत 
सिंह, कमलजीत सिंह तथा अन्य उपस्थित हैं।� - समर न्यूज

{भगवंत मान सरकार ने खरड़, 
जीरकपुर, डेराबस्सी, नयागांव, बनूड़, 
कुराली और घड़ुआं में बड़े शहरी 
बुनियादी ढांचे की पहल शुरू की 

ट्राईसिटी के परिधीय कस्बों में शहरी 
बुनियादी ढांचे को मजबूत करने 
और नागरिक सुविधाओं में सुधार 
के लिए पंजाब के स्थानीय निकाय 
मंत्री हरजोत सिंह बैंस ने शुक्रवार 
को नगर परिषदों खरड़, डेराबस्सी, 
जीरकपुर, नयागांव, बनूड़,  
कुराली और घड़ुआं के लिए 
समयबद्ध विकास परियोजनाओं की 
घोषणा की। 
   नगर भवन में कार्यकारी 
अधिकारियों के साथ चल रहे 
कार्यों की समीक्षा करते हुए मंत्री 
ने अधिकारियों को समयसीमा का 
सख्ती से पालन करने का निर्देश 
दिया और सभी परियोजनाओं की 
साप्ताहिक समीक्षा का आदेश दिया।
समीक्षा बैठक के बाद हरजोत सिंह 

बैंस ने बताया कि सातों कस्बों में 
250 किलोमीटर से अधिक सड़कें 
निर्माणाधीन हैं और कई प्रमुख 
सड़क मार्गों को सौंदर्यीकरण के 
तहत विकसित किया जाएगा। 
उन्होंने कहा कि खरड़, डेराबस्सी, 
जीरकपुर, नयागांव, बनूड़, कुराली 
और घड़ुआं में 250 किलोमीटर से 
अधिक सड़कें निर्माणाधीन हैं। सड़क 
ढांचे को मजबूत करने के साथ-साथ 
प्रमुख मार्गों का सौंदर्यीकरण भी 
किया जाएगा ताकि शहरी परिदृश्य 
बेहतर हो और नागरिकों को सुगम 

संपर्क मिले। मंत्री ने बताया कि 
बड़े पैमाने पर सीवर की सफाई का 
कार्य चल रहा है। निरंतर पेयजल 
आपूर्ति सुनिश्चित करने के लिए इन 
शहरी निकायों में 50 नए ट्यूबवेल  
लगाए जाएंगे। खरड़ में 15, 
जीरकपुर और नयागांव में 10-10, 
डेराबस्सी में 5, लालड़ू में 4, बनूर 
में 3 और कुराली में 1 ट्यूबवेल 
लगाया जाएगा। सीवर की सफाई 
का कार्य भी तेज़ी से चल रहा है 
ताकि स्वच्छता सेवाओं में सुधार 
हो। उन्होंने निर्देश दिया कि अगले 

15 दिनों के भीतर कई महत्वपूर्ण 
सड़क परियोजनाओं पर काम शुरू 
किया जाए। इनमें बनूर में अस्पताल 
से तेपला रोड, कुराली में रेलवे 
रोड, मेन बाज़ार रोड और बदाली 
रोड, जीरकपुर में अंबाला-चंडीगढ़ 
रोड (सिंहपुरा की ओर) और हाई 
ग्राउंड रोड, खरड़ में अस्पताल रोड 
और मेन एयरपोर्ट रोड (गोपाल 
स्वीट्स के पास), डेराबस्सी में 
हैबतपुर रोड, नयागांव में क्रोरन 
रोड और नाडा रोड, और लालड़ू 
में बनूड़ से जलालपुर रोड और 

आईटीआई से कौलीमाजरा रोड 
शामिल हैं। जवाबदेही और समय 
पर क्रियान्वयन पर ज़ोर देते हुए मंत्री 
ने चेतावनी दी कि परियोजनाओं में 
देरी बर्दाश्त नहीं की जाएगी। उन्होंने 
कहा कि हम हर किलोमीटर सड़क, 
हर ट्यूबवेल और हर समयसीमा की 
निगरानी कर रहे हैं। पंजाब के लोग 
इससे कम के हकदार नहीं हैं। सभी 
परियोजनाओं की साप्ताहिक समीक्षा 
होगी और अनावश्यक देरी के लिए 
जिम्मेदार अधिकारियों के खिलाफ 
सख्त कार्रवाई की जाएगी।
  भगवंत मान सरकार की 
दीर्घकालिक बुनियादी ढांचा विकास 
प्रतिबद्धता को रेखांकित करते हुए 
मंत्री ने कहा कि ध्यान टिकाऊ 
और भविष्य-उन्मुख शहरी ढांचे 
पर है। अस्थायी समाधान का दौर 
खत्म हो गया है। हम भविष्य-तैयार 
पंजाब बना रहे हैं। यह मुख्यमंत्री 
भगवंत सिंह मान का शासन 
मॉडल है: पारदर्शी, समयबद्ध और 
परिवर्तनकारी।

(1) अकाली मार्केट के पास लौहारा मोहल्ले  में भरा पानी। (2) पानी में डूबी बरवाला सड़क की तस्वीर, जो विकास के दावों 
की पोल खोल रही है। (3) बरवाला सड़क पर स्थित काॅलोनी की एक गली में भरा पानी।� - समर न्यूज

सरकारी खर्चों पर लगाम लगाने के लिए बड़ा फैसला, ईंधन और वाहन उपयोग में भी कमी लाने के निर्देश, 7 करोड़ के बजट में कटौती की तैयारी



एजेंसी। मैक्सिको

फुटबॉल वर्ल्ड कप की शुरुआत हो 
चुकी है। गुरुवार रात को मैक्सिको 
में 39 दिन चलने वाले इस टूर्नामेंट 
की ओपनिंग सेरेमनी हुई। इसमें पॉप 
स्टार शकीरा और नाइजीरियाई सिंगर 
बर्ना बॉय ने परफॉर्म किया। दोनों 
ने मिलकर फीफा का ऑफिशियल 
सॉन्ग ‘डाई-डाई’ गाया। 
  करीब 2 घंटे तक चली ओपनिंग 
सेरेमनी के बाद फीफा प्रेसिडेंट 
जियानी इन्फेंटिनो ने हॉलीवुड 
एक्ट्रेस सलमा हाएक की मौजूदगी 
में वर्ल्ड कप ट्रॉफी पेश की। यहां 
कोलंबियाई सिंगर जे बलवीन ने भी 
परफॉर्म किया। इसके बाद मैक्सिको 
ने ओपनिंग मैच में साउथ अफ्रीका 
को 2-0 से हराया।

साउथ कोरिया ने चेक रिपब्लिक 
को हराया: साउथ कोरिया ने 
फुटबॉल वर्ल्ड कप अभियान 

की शुरुआत जीत से की। उसने 
शुक्रवार को चेक गणराज्य को 2-1 
से हराया। ग्रुप-ए मुकाबले में ह्वांग 

इन-बोम ने एक गोल किया और 
एक गोल में मदद की। मैक्सिको 
के एस्टाडियो ग्वाडलाहारा में खेले 
गए मैच का पहला हाफ गोल रहित 
रहा। 59वें मिनट में चेक गणराज्य 
के कप्तान लाडिस्लाव क्रेजी ने हेडर 
से टीम को बढ़त दिलाई। हालांकि, 
साउथ कोरिया ने 67वें मिनट में ह्वांग 
इन-बोम के गोल से बराबरी कर ली। 
  80वें मिनट में उनके सटीक क्रॉस 
पर ओह ह्योन-ग्यू ने गोल कर टीम 
को 2-1 से आगे कर दिया। साउथ 
कोरिया ने 2010 के बाद पहली बार 
फुटबॉल वर्ल्ड कप में अपना पहला 
मैच जीता है। टीम ने लगातार तीसरे 
वर्ल्ड कप में किसी यूरोपीय टीम 
को हराया है। उसका अगला मैच 
मेजबान मैक्सिको से 19 जून को 
सुबह 6:30 बजे होगा।

पॉपस्टार शकीरा ने फुटबॉल वर्ल्डकप 
ओपनिंग में गाया ‘डाई-डाई’ सॉन्ग

एजेंसी। ढाका

बांग्लादेश ने गुरुवार को ढाका 
स्टेडियम में खेले गए दूसरे वनडे 
में ऑस्ट्रेलिया को 5 विकेट से हरा 
दिया। इसके साथ ही बांग्लादेश ने 3 
मैचों की सीरीज में 2-0 से अजेय 
बढ़त बना ली। 
  यह क्रिकेट इतिहास में पहली बार 
है, जब बांग्लादेश ने ऑस्ट्रेलिया को 
वनडे सीरीज में हराया है। बांग्लादेश 
ने सीरीज का पहला मैच डकवर्थ 
लुइस नियम के तहत 86 रन से 
जीता था।
  टॉस जीतकर पहले बल्लेबाजी 
करने उतरी ऑस्ट्रेलिया की शुरुआत 
किसी बुरे सपने की तरह रही। टीम 
ने बिना खाता खोले 3 विकेट गंवा 
दिए। पहले ओवर में तस्कीन अहमद 

ने मैथ्यू शॉर्ट को शून्य पर आउट 
किया। अगले ओवर में मुस्तफिजुर 

रहमान ने कूपर कॉनोली और 
मैट रेनशॉ को बिना खाता खोले 

पवेलियन भेजा। टीम ने 22वें ओवर 
में 81 रन तक 6 विकेट गंवा दिए 

थे। इसके बाद मार्नस लाबुशेन और 
जेवियर बार्टलेट के बीच 7वें विकेट 
के लिए 103 रन की साझेदारी हुई। 
हालांकि 184 रन पर ही ऑस्ट्रेलिया 
का 7वां और फिर 8वां विकेट गिरा।
   {डकवर्थ लुइस से बांग्लादेश 
को टारगेट मिला: 42 ओवर 
में ऑस्ट्रेलिया का स्कोर 187/8 
था, तभी बारिश आ गई। इसके 
बाद डकवर्थ लुइस नियम के तहत 
बांग्लादेश को 41 ओवर में 192 रन 
का टारगेट दिया गया। 
    ऑस्ट्रेलिया के लिए लाबुशेन 
ने सबसे ज्यादा नाबाद 55 रन 
बनाए। बार्टलेट 52 रन बनाकर 
आउट हुए। श्रीलंका के लिए 
मुस्तफिजुर और तस्कीन ने 3-3 
विकेट लिए। तन्वीर इस्लाम ने 2 
विकेट लिए।

बांग्लादेश ने वनडे सीरीज में ऑस्ट्रेलिया को पहली बार हराया

एजेंसी। रावलकोट

पाकिस्तान अधिकृत कश्मीर 
(पीओके) के रावलकोट में 
प्रदर्शनकारियों पर पाकिस्तानी सेना 
और रेंजर्स की फायरिंग में कम 
से कम 16 लोगों की मौत हो गई, 
जबकि 37 से ज्यादा लोग घायल 
बताए जा रहे हैं। यह घटना उस 
समय हुई जब हजारों लोग महंगाई, 
बिजली दरों में वृद्धि और बुनियादी 
राजनीतिक-आर्थिक अधिकारों की 
मांग को लेकर प्रदर्शन कर रहे थे।
  स्थानीय सूत्रों के मुताबिक 
रावलकोट के ईदगाह मैदान में 
बड़ी संख्या में लोग एकत्र हुए थे। 
इसी दौरान सुरक्षा बलों ने भीड़ पर 
गोलीबारी की। फायरिंग के बाद 
मौके पर अफरा-तफरी मच गई और 
घायलों को अस्पताल पहुंचाया गया।
  पीओके में पिछले कई दिनों से 
सस्ती बिजली, सब्सिडी वाला गेहूं-
चावल और अधिक अधिकारों की 
मांग को लेकर आंदोलन चल रहा 
है। हाल ही में जॉइंट अवामी एक्शन 
कमेटी (जेएएसी) पर प्रतिबंध 

लगाए जाने के बाद तनाव और बढ़ 
गया। प्रशासन ने कई गिरफ्तारियां की 
हैं तथा कुछ क्षेत्रों में इंटरनेट सेवाएं 
भी बंद कर दी हैं। रावलकोट की 
घटना के बाद खाई गाला समेत कई 
इलाकों में विरोध प्रदर्शन तेज हो गए। 
बाजार बंद रहे और लोगों ने सुरक्षा 
बलों की कार्रवाई के खिलाफ मार्च 
निकाला। महिलाओं, बच्चों और 

बुजुर्गों ने भी प्रदर्शन में भाग लिया।
{अब तक 53 नागरिकों की 
मौत: स्थानीय दावों के अनुसार 5 
जून से जारी आंदोलन के दौरान अब 
तक 53 नागरिकों की मौत हो चुकी 
है। प्रदर्शन नेताओं ने कहा है कि 
वे आर्थिक राहत और लोकतांत्रिक 
अधिकारों की मांग को लेकर अपना 
आंदोलन जारी रखेंगे। भारत ने 

इस घटना की निंदा करते हुए इसे 
“नरसंहार” बताया है और कहा 
है कि यह पाकिस्तान के नियंत्रण 
वाले क्षेत्रों में लोगों के अधिकारों 
के दमन को दर्शाता है। भारत ने 
अंतरराष्ट्रीय समुदाय से मामले का 
संज्ञान लेने और पाकिस्तान से लोगों 
के अधिकारों का सम्मान करने की 
अपील की है।

एजेंसी। सियोल

दक्षिण कोरिया की सियोल जिला 
अदालत ने पूर्व राष्ट्रपति यून सुक 
योल को उत्तर कोरिया में ड्रोन 
भेजकर तनाव भड़काने के मामले में 
30 साल अतिरिक्त जेल की सजा 
सुनाई है। 
  अदालत ने माना कि इस अभियान 
का मकसद उत्तर कोरिया को 
उकसाकर आपात स्थिति पैदा करना 
और बाद में मार्शल लॉ लागू करने 
के लिए माहौल तैयार करना था।
  अदालत ने यून सुक योल, पूर्व 
रक्षा मंत्री किम योंग-ह्यून, डिफेंस 
काउंटर इंटेलिजेंस कमांड के 
पूर्व प्रमुख यो इन-ह्युंग और ड्रोन 
ऑपरेशन कमांड के पूर्व प्रमुख किम 
योंग-डे को देशद्रोह और सत्ता के 
दुरुपयोग का दोषी ठहराया। अदालत 

ने कहा कि इन अधिकारियों ने सैन्य 
अभियान की आड़ में उत्तर कोरिया 
को उकसाया, जिससे दोनों देशों 
के बीच सैन्य संघर्ष का खतरा 
बढ़ गया। फैसले में कहा गया कि 
अक्टूबर 2024 में प्योंगयांग में 
प्रचार सामग्री गिराने के लिए ड्रोन 

भेजे गए थे। अदालत के अनुसार 
यह कार्रवाई यून सुक योल के निर्देश 
पर हुई थी और उन्हें उम्मीद थी कि 
उत्तर कोरिया जवाबी प्रतिक्रिया देगा।
  अभियोजन पक्ष का दावा था कि 
यह अभियान दिसंबर 2024 में 
मार्शल लॉ लागू करने की तैयारी का 

हिस्सा था। यून ने 3 दिसंबर को 
मार्शल लॉ लागू करते हुए कहा था 
कि देश को राष्ट्र-विरोधी ताकतों से 
बचाने की जरूरत है, लेकिन भारी 
जनविरोध के बाद उन्हें फैसला 
वापस लेना पड़ा।
{अभियोजन पक्ष के आरोपों 

को सही माना : यून सुक योल 
पहले ही विद्रोह के मामले में 
आजीवन कारावास की सजा काट 
रहे हैं। इसके अलावा उन्हें सत्ता के 
दुरुपयोग और गिरफ्तारी में बाधा 
डालने के मामले में पांच साल 
की अलग सजा भी मिल चुकी है। 
बचाव पक्ष ने अदालत में कहा कि 
ड्रोन अभियान उत्तर कोरिया द्वारा 
कचरे से भरे गुब्बारे भेजने की 
कार्रवाई का जवाब था। 
   हालांकि अदालत ने इस दलील को 
खारिज करते हुए अभियोजन पक्ष के 
आरोपों को सही माना। इस मामले ने 
दक्षिण कोरिया में राजनीतिक संकट 
को और गहरा कर दिया था। बाद 
में हुए चुनाव में विपक्षी डेमोक्रेटिक 
पार्टी के नेता ली जे-म्युंग सत्ता में 
आए और देश में राजनीतिक नेतृत्व 
बदल गया।

उ. कोरिया में ड्रोन भेजने पर द. कोरिया के पूर्व राष्ट्रपति को 30 साल अतिरिक्त जेल

एजेंसी। वॉशिंगटन डीसी

अमेरिका यूरोप में नाटो अभियानों 
के लिए उपलब्ध कराए जाने वाले 
लड़ाकू विमानों, टोही विमानों और 
युद्धपोतों की संख्या में बड़ी कटौती 
की तैयारी कर रहा है। मीडिया रिपोर्ट 
के मुताबिक इस कदम से नाटो की 
लंबी दूरी के हमले और निगरानी 
क्षमता प्रभावित हो सकती है।
  रिपोर्ट के अनुसार अमेरिका नाटो 
अभियानों के लिए उपलब्ध एफ-
16 और एफ-15ई लड़ाकू विमानों 
की संख्या लगभग 150 से घटाकर 
100 करने की योजना बना रहा है। 
समुद्री निगरानी में इस्तेमाल होने 
वाले विमानों की संख्या भी 26 से 

घटाकर 15 किए जाने का प्रस्ताव 
है। योजना के तहत यूरोप के लिए 
उपलब्ध कराए गए सभी आठ 
एरियल रिफ्यूलिंग टैंकर विमानों को 
हटाया जा सकता है। इसके अलावा 
एक मिसाइल-सक्षम पनडुब्बी, एक 
विमानवाहक पोत और उससे जुड़े 
कई युद्धपोतों को अन्य क्षेत्रों में पुनः 
तैनात किए जाने की संभावना है। 
  विमानवाहक पोत के साथ 
अभियान में शामिल होने वाले 
दर्जनों लड़ाकू विमानों को भी हटाया 
जा सकता है। रिपोर्ट में यह भी कहा 
गया है कि यूरोप की सुरक्षा के लिए 
निर्धारित दो बमवर्षक समूहों में से 
एक को किसी अन्य क्षेत्र में भेजा जा 
सकता है। इससे नाटो की रणनीतिक 

और निगरानी क्षमताओं पर असर 
पड़ने की आशंका है। हालांकि, इस 
संबंध में नाटो और अमेरिकी रक्षा 
विभाग की ओर से तत्काल कोई 
आधिकारिक टिप्पणी नहीं आई है। 
   अमेरिकी ईस्टर्न कमांड ने हाल 
ही में संकेत दिया था कि वह नाटो 
फोर्स मॉडल में अपने योगदान को 
राइटसाइज करेगा। अमेरिकी राष्ट्रपति 
डोनाल्ड ट्रंप का प्रशासन लंबे समय 
से यूरोपीय देशों पर रक्षा खर्च बढ़ाने 
का दबाव बना रहा है। वॉशिंगटन का 
कहना है कि यूरोपीय सहयोगी अपनी 
सुरक्षा के लिए अत्यधिक अमेरिका 
पर निर्भर हैं और उन्हें अपने रक्षा 
बजट को बढ़ाकर जीडीपी के 3.5% 
तक ले जाना चाहिए।

यूरोप में नाटो अभियानों के लिए लड़ाकू 
विमान और युद्धपोत घटाएगा अमेरिका

एजेंसी। मुंबई

मुंबई की चमक-दमक के पीछे ठगी, 
ताने और संघर्ष की लंबी कहानी भी 
छुपी है। नोरा फतेही की जिंदगी भी 
ऐसी ही रही, जहां काम दिलाने का 
वादा कर 20 लाख रुपए ठग लिए 
गए और कई बार उन्हें बिना फीस के 
गाने करने पड़े। 
   मेरा मजाक उड़ाया गया, दिलबर 
जैसे कई गाने फ्री में करने पड़े- यह 
दौर उनकी पहचान बनने से पहले 
के संघर्ष को दिखाता है। कनाडा से 
मुंबई आई नोरा ने वेटर से लेकर 
ऑडिशन तक हर रास्ता अपनाया, 
लेकिन हार नहीं मानी। यही संघर्ष 
आगे चलकर उनकी स्टारडम की 
सबसे बड़ी ताकत बना। नोरा का 
जन्म एक रूढ़िवादी मुस्लिम परिवार 

में हुआ। घर में डांस को लेकर 
कड़ा विरोध था, लेकिन उनके 
अंदर बचपन से ही डांस का जुनून 
था। उन्होंने कभी प्रोफेशनल डांस 
ट्रेनिंग नहीं ली। वे अलग-अलग 
डांस स्टाइल्स वीडियो देखकर और 
लगातार प्रैक्टिस से सीखती रहीं। 
नोरा बचपन में घर के अंदर बंद 
कमरे में छिपकर डांस करती थीं। 
उन्हें डर रहता था कि परिवार को 
पता चल गया तो डांट पड़ेगी।
  डांस करना नहीं छोड़ा: विरोध 
के बावजूद नोरा ने डांस करना 
नहीं छोड़ा और अपने सपनों के 
लिए लगातार मेहनत करती रहीं। 
परिवार के विरोध और मुश्किल 
माहौल के बीच उन्होंने पढ़ाई पूरी 
की और इसके बाद भारत आने का  
फैसला किया। 

काम दिलाने की आड़ में 
ठगे गए 20 लाख रुपए एजेंसी। बीजिंग

चीन ने उत्तर-पश्चिमी क्षेत्र 
शिनजियांग और आसपास के 
इलाकों में इस गर्मी अत्यधिक 
बाढ़ की चेतावनी जारी की है। 
अधिकारियों के मुताबिक सामान्य से 
अधिक तापमान, भारी बारिश और 
तेजी से पिघलते ग्लेशियरों के कारण 
रेगिस्तानी क्षेत्रों में भी बाढ़ का खतरा 
बढ़ गया है। 
  चीन के सबसे बड़े तकलामकान 
रेगिस्तान में जून की शुरुआत में इस 
साल की पहली बाढ़ दर्ज की गई। 
आमतौर पर ऐसे हालात अगस्त में 
देखने को मिलते हैं, लेकिन इस बार 
मौसम में असामान्य बदलाव के 
कारण बाढ़ अपेक्षा से पहले आ गई। 
12 जून को शिनजियांग का तापमान 
सामान्य से 7.3 डिग्री सेल्सियस 
अधिक दर्ज किया गया।

चीन के रेगिस्तानी इलाकों 
में बाढ़ की चेतावनी जारी

एजेंसी। विनित्सिया

पोलैंड ने यूक्रेन के विनित्सिया शहर 
में स्टेपन बांदेरा के नाम पर रखी गई 
सड़क का नाम बदलने की मांग की 
है। पोलिश अधिकारियों का कहना 
है कि बांदेरा और उनके संगठन 
की विरासत पोलैंड में द्वितीय विश्व 
युद्ध के दौरान पोलिश नागरिकों के 
नरसंहार से जुड़ी मानी जाती है और 
ऐसे प्रतीक दोनों देशों के संबंधों को 
नुकसान पहुंचाते हैं।
    विनित्सिया में जिस सड़क का नाम 
पहले रूसी लेखक लियो टॉल्स्टॉय 
के नाम पर था, उसका नाम 2022 
में बदलकर स्टेपन बांदेरा के नाम 
पर रखा गया था। यह कदम यूक्रेन 
द्वारा रूसी प्रभाव से जुड़े नामों को 
हटाने के अभियान का हिस्सा था। 
स्टेपन बांदेरा यूक्रेनी राष्ट्रवादी नेता 
थे। यूक्रेन में उन्हें राष्ट्रवादी प्रतीक 
के रूप में सम्मान मिलता है, जबकि 
पोलैंड उन्हें द्वितीय विश्व युद्ध के 
दौरान पोलिश नागरिकों के नरसंहार 
से जोड़ता है। 
  पोलैंड के प्रधानमंत्री डोनाल्ड टस्क 
ने हाल में चेतावनी दी थी कि यदि 
यूक्रेन ऐतिहासिक विवादों पर पोलैंड 
की चिंताओं को गंभीरता से नहीं लेता, 
तो वारसॉ भविष्य में अपने राष्ट्रीय 
हितों को प्राथमिकता देते हुए अधिक 
व्यावहारिक नीति अपना सकता है।

पोलैंड ने यूक्रेन से 
सड़क का नाम बदलने 

की मांग उठाई

एजेंसी। नई दिल्ली

1970 में फीफा विश्व कप का 
खिताब जीतने वाली ब्राजील टीम 
के सदस्य दिग्गज डिफेंडर ब्रिटो का 
86 वर्ष की उम्र में निधन हो गया। 
ब्राजीलियन फुटबॉल कन्फेडरेशन 
ने उनके निधन की पुष्टि करते हुए 
बताया कि वह निमोनिया से पीड़ित 
थे और पिछले एक सप्ताह से 
अस्पताल में भर्ती थे। 
  ब्रिटो को ब्राजील के महानतम 
डिफेंडरों में गिना जाता है। उन्होंने 
1964 में ब्राजील की राष्ट्रीय टीम के 
लिए पदार्पण किया था और लगभग 
आठ वर्षों तक देश का प्रतिनिधित्व 
किया। अपने शानदार खेल, ताकत 
और बेहतरीन रक्षात्मक कौशल के 
कारण वह टीम के अहम खिलाड़ी रहे। 
1970 के फीफा वर्ल्ड कप में ब्रिटो 
ने ब्राजील की सफलता में महत्वपूर्ण 
भूमिका निभाई थी। महान फुटबॉलर 
पेले भी इस टीम का हिस्सा थे।

ब्राजील की विश्व 
विजेता टीम का हिस्सा 

रहे ब्रिटो का निधन 

एजेंसी। किंग्स्टन

जमैका के किंग्स्टन में खेले गए पहले 
टी-20 मुकाबले में वेस्टइंडीज ने 
श्रीलंका को 7 विकेट से हरा दिया। 
श्रीलंका के कप्तान कुसल मेंडिस ने 
टॉस जीतकर पहले बल्लेबाजी का 
फैसला किया। पहले बल्लेबाजी 
करते हुए श्रीलंका ने निर्धारित 20 
ओवर में 9 विकेट के नुकसान पर 
147 रन बनाए। 148 रन के लक्ष्य 
का पीछा करने उतरी वेस्टइंडीज की 
टीम ने 19.2 ओवर में 3 विकेट 
खोकर लक्ष्य हासिल कर लिया। 
   टीम की जीत में कप्तान शाई 
होप ने अहम भूमिका निभाई और 
53 गेंदों पर नाबाद 65 रन की 
पारी खेली। उनकी कप्तानी पारी की 
बदौलत वेस्टइंडीज ने 4 गेंद शेष 
रहते मुकाबला अपने नाम कर लिया।

कामिंदु मेंडिस और कुसल 
मेंडिस ने संभाली श्रीलंका की 
पारी: श्रीलंका के लिए कामिंदु 
मेंडिस सबसे ज्यादा रन बनाने वाले 
बल्लेबाज रहे। उन्होंने 39 गेंदों 
में 51 रन बनाए, जिसमें 4 चौके 
और 2 छक्के शामिल रहे। कप्तान 
कुसल मेंडिस ने 23 गेंदों में 36 
रन बनाकर दूसरी सबसे बड़ी पारी 
खेली। उन्होंने 2 चौके और 3 छक्के 

लगाए। श्रीलंका की शुरुआत अच्छी 
रही। पथुम निसांका और कुसल 
मेंडिस ने पहले विकेट के लिए 43 
रन जोड़े। निसांका 18 रन बनाकर 
आउट हुए। इसके बाद 43 रन पर  
लसित क्रूसपुले बिना खाता खोले 
पवेलियन लौट गए। टीम का तीसरा 
विकेट 49 रन पर गिरा, जबकि 
कुसल मेंडिस 65 रन के कुल स्कोर 
पर आउट हुए।

पहले टी-20 में वेस्टइंडीज न े
श्रीलंका को सात विकेट हराया

पीओके में प्रदर्शनकारियों पर पाक सेना 
और रेंजर्स की गोलीबारी से 16 की मौत

दूसरा वनडे 5 विकेट से जीता; मुस्तफिजुर-तस्कीन ने 3-3 विकेट लिएअजेय बढ़त

3 साल से ज्यादा समय तक कोमा 
में रहीं थाई राजकुमारी का निधन

एजेंसी। बैंकॉक

थाईलैंड की राजकुमारी 
बज्रकिटियाभा का 47 वर्ष 
की उम्र में निधन हो गया। वह 
दिसंबर 2022 से कोमा में थीं। 
थाई शाही परिवार ने शुक्रवार को 
इसकी घोषणा करते हुए बताया 
कि लगातार चिकित्सा प्रयासों के 
बावजूद उनकी हालत बिगड़ती 
रही और गुरुवार शाम बैंकॉक के 
चुलालॉन्गकॉर्न अस्पताल में उनका 
निधन हो गया।
  राजकुमारी बज्रकिटियाभा दिसंबर 
2022 में अपने कुत्तों के साथ 
व्यायाम कर रही थीं, तभी अचानक 
बेहोश हो गई थीं। डॉक्टरों ने 
बाद में बताया कि उनके हृदय में 
मायकोप्लाज्मा संक्रमण हुआ था, 
जिससे गंभीर अनियमित धड़कन 
की समस्या पैदा हुई और वह कोमा 
में चली गईं।
  7 दिसंबर 1978 को जन्मीं 
बज्रकिटियाभा, थाईलैंड के राजा 
महा वजिरालोंगकोर्न की सबसे 
बड़ी संतान थीं। उन्होंने कानून की 
पढ़ाई की और अमेरिका की कॉर्नेल 
यूनिवर्सिटी से दो स्नातकोत्तर 
डिग्रियां हासिल कीं। संयुक्त राष्ट्र 

में थाई मिशन के साथ काम करने 
के बाद उन्होंने थाईलैंड में अटॉर्नी 
जनरल कार्यालय में सेवाएं दीं।
  वर्ष 2012 से 2014 तक वह 
ऑस्ट्रिया में थाईलैंड की राजदूत 
रहीं। इस दौरान उन्होंने जेल सुधार 
और महिला कैदियों के अधिकारों 
के मुद्दे पर सक्रिय भूमिका निभाई। 
बाद में वह संयुक्त राष्ट्र ड्रग्स एवं 
अपराध कार्यालय की ‘रूल ऑफ 
लॉ’ एम्बेसडर भी रहीं। 
  2021 में राजा वजिरालोंगकोर्न 
ने उन्हें अपनी निजी सुरक्षा इकाई 
का चीफ ऑफ स्टाफ नियुक्त किया 

और जनरल का दर्जा दिया। उनकी 
प्रशासनिक क्षमता और सार्वजनिक 
छवि के कारण उन्हें थाई राजशाही 
के संभावित उत्तराधिकारियों में भी 
देखा जाता था। राजा ने अब तक 
अपना आधिकारिक उत्तराधिकारी 
घोषित नहीं किया है। 
  ऐसे में राजकुमारी बज्रकिटियाभा 
के निधन ने थाई राजपरिवार 
में उत्तराधिकार को लेकर नई 
अनिश्चितता पैदा कर दी है। कई 
राजभक्त उन्हें भविष्य में रानी या 
रीजेंट की भूमिका निभाने वाली 
संभावित शख्सियत मानते थे।

शाई होप ने बनाए नाबाद 65 रन, होल्डर-जोसेफ ने 3-3 विकेट लिए
नाइजीरियाई सिंगर बर्ना बॉय ने भी परफॉर्म किया; ओपनिंग मैच में मैक्सिको ने साउथ अफ्रीका को हराया

महंगाई, बिजली दरों में वृद्धि और अधिक अधिकारों की मांग को लेकर लंबे समय से आंदोलन कर रहे थे लोग

हल्का नॉर्थ के अंतर्गत आने वाले 
वार्ड नंबर 70 के भाजपा पार्षद 
सुमन वर्मा अपने वार्ड में लगातार 
विकास कार्यों को गति देने में 
जुटें हैं। करीब 40 से 45 हजार 
आबादी वाले इस वार्ड में लगभग 
12 से 13 हजार मतदाता हैं। 
   वर्ष 2024 के नगर निगम 
चुनाव में लोगों के प्यार और 
विश्वास के दम पर सुमन वर्मा ने 
करीब 1700 वोटों के बड़े अंतर 
से जीत हासिल की थी। चुनाव में 
वार्ड से करीब 5500 मतदाताओं 
ने अपने मताधिकार का प्रयोग 
किया था।
पार्षद सुमन वर्मा ने बताया कि 
उनके वार्ड में 15 से 20 मोहल्ले 
आते हैं। उन्होंने कहा कि जनसेवा 

की प्रेरणा उन्हें अपने परिवार से 
मिली है। उनके पिता स्वर्गीय सुरेश 
वर्मा लंबे समय तक पार्षद रहे और 
उस दौर में, जब नगर निगम की 
जगह कमेटी हुआ करती थी, वे 
लगातार तीन बार लोगों के समर्थन 
से पार्षद चुने गए थे। 
    उन्होंने बताया कि उनका परिवार 
वर्ष 1987 में वेट गंज से कुंदनपुरी 
में आकर बस गया था। शुरू से 
ही उनका परिवार भाजपा से जुड़ा 
रहा है और क्षेत्र में लोगों की सेवा 
करता आया है। सुमन वर्मा ने 
कहा कि जब उन्हें वर्ष 2024 
में पार्षद बनने का अवसर मिला 
तो उन्होंने सबसे पहले वार्ड के 
बुनियादी विकास कार्यों पर ध्यान 
केंद्रित किया। उन्होंने बताया कि 
चंपा गली और पाहवा धर्मशाला, 

उपकार नगर में ट्यूबवेल लगाने 
के लिए वर्क ऑर्डर जारी करवाया 
गया, जिसमें से एक ट्यूबवेल लग 
चुका है। इसके अलावा प्रेम नगर, 
कुंदनपुरी, डॉक्टर वधवा वाली 
गली, भंडारी गली, गांधी गली और 
कैलाश सिनेमा क्षेत्र में आरएमसी 
की नई सड़कों का निर्माण करवाया 
जा रहा है। कई स्थानों पर कार्य 
पूरा हो चुका है, जबकि कुछ 
जगहों पर निर्माण कार्य जारी है। 
    वार्ड के तीन प्रमुख पार्कों 
प्रेम नगर टंकी वाला पार्क, गोल 
पार्क और पार्क लेन पार्क में भी 
नवीनीकरण और सौंदर्यीकरण का 
कार्य चल रहा है। वहीं प्रेम नगर 
क्षेत्र में नई सीवरेज लाइन और 
पेयजल पाइपलाइन भी बिछाई गई 
है, जिससे हजारों लोगों को राहत 

मिलेगी। सुमन वर्मा ने बताया 
कि उनके वार्ड में करीब 106 
स्थान ऐसे हैं, जिन्हें डार्क स्पॉट 
के रूप में चिन्हित किया गया है। 
इन स्थानों पर स्ट्रीट लाइट लगाने 
के लिए उन्होंने मेयर को कई बार 
पत्र लिखकर मांग रखी है। शाही 
मोहल्ला क्षेत्र में बुड्ढा नाले की 
सफाई का कार्य भी जारी है।
   पार्षद सुमन वर्मा ने कहा कि 
उनके पिता की जनसेवा की 
भावना से प्रेरित होकर पूरा परिवार 
वर्षों से क्षेत्रवासियों की सेवा करता 
आ रहा है। उन्होंने कहा कि लोगों 
के प्यार और विश्वास ने उन्हें 
पार्षद बनने का अवसर दिया और 
वह तथा उनका परिवार 24 घंटे 
वार्डवासियों की सेवा के लिए 
तत्पर हैं।

हंबड़ा रोड स्थित डेयरी कॉम्प्लेक्स में 
सड़कों पर फैले गोबर और गंदे पानी 
की समस्या को लेकर डेयरी संचालकों 
का आक्रोश बढ़ता जा रहा है। 
   उनका आरोप है कि धरना-प्रदर्शन 
के दौरान नगर निगम अधिकारियों 
ने 15 दिनों में समस्या का स्थायी 
समाधान करने का भरोसा दिया था, 
लेकिन समय बीतने के बाद भी हालात 
जस के तस बने हुए हैं।
   {गोबर से अटी सड़कें, लोगों का 
निकलना हुआ मुश्किल: डेयरी 
संचालकों के साथ-साथ आसपास 
की कॉलोनियों के लोग भी समस्या 
से परेशान हैं। स्थानीय निवासी 
अमित शर्मा, हरमन और जगजीत 
सिंह ने बताया कि सड़क पर फैला 

गोबर और गंदगी लोगों के लिए 
रोजाना परेशानी का कारण बन रही 
है। कई जगहों पर गोबर के ढेर लगे 
हैं, जबकि सफाई व्यवस्था पूरी 
तरह नाकाम साबित हो रही है।
   {मानसून से पहले नहीं 
हुआ समाधान तो बढ़ेगा संकट: 
निवासियों का कहना है कि बरसात 
का मौसम शुरू होने वाला है। यदि 
समय रहते गोबर और गंदे पानी की 
निकासी का इंतजाम नहीं किया गया 
तो सीवरेज जाम, जलभराव और 
दुर्गंध की समस्या गंभीर रूप ले 

सकती है।
{निगम के आश्वासन से नहीं, 
कार्रवाई से होगा समाधान: हंबड़ा 
रोड डेयरी एसोसिएशन के प्रधान 
कुलदीप सिंह लाहौरिया ने कहा कि 
निगम अधिकारियों ने समाधान का 
भरोसा दिया था, लेकिन अब तक 
कोई ठोस कदम नहीं उठाया गया। 
उन्होंने आरोप लगाया कि  
ठेकेदार द्वारा नियमित सफाई नहीं 
करवाई जा रही और लगाए गए 
ट्रीटमेंट प्लांट भी प्रभावी साबित 
नहीं हो रहे।

{आर-पार की लड़ाई के मूड 
में डेयरी संचालक: लाहौरिया ने 
चेतावनी दी कि यदि अगले चार 
दिनों में समस्या का स्थायी समाधान 
नहीं किया गया तो डेयरी संचालक 
फिरोजपुर रोड पर प्रदर्शन करेंगे। 
गोबर से भरी ट्रॉलियां लेकर सड़क 
जाम की जाएगी, जिसकी जिम्मेदारी 
निगम और प्रशासन की होगी।
{बरसात बनी खतरे की घंटी, अभी 
नहीं जागा निगम तो हालात होंगे 
बेकाबू: डेयरी कॉम्प्लेक्स में जमा 
गोबर और गंदे पानी की समस्या 
बारिश के दौरान विकराल रूप ले 
सकती है। डेयरी संचालकों का 
कहना है कि समय रहते सफाई और 
निकासी व्यवस्था दुरुस्त नहीं की 
गई तो पूरा इलाका जलभराव, दुर्गंध 
और सीवरेज संकट की चपेट में 
आ सकता है।

नगर निगम सीमा के भीतर संचालित 
हॉट मिक्स प्लांट से जुड़े कथित 
पर्यावरणीय उल्लंघनों के मामले 
में पंजाब प्रदूषण नियंत्रण बोर्ड 
(पीपीसीबी) द्वारा जारी किए गए 
शो कॉज नोटिस पर पब्लिक एक्शन 
कमेटी (पीएसी) ने कड़ा एतराज 
जताया है। 
   पीएसी सदस्यों का कहना है कि 
यह नोटिस राष्ट्रीय हरित अधिकरण 
(एनजीटी) के आदेशों की भावना 
के विपरीत है और शिकायतकर्ताओं 
को ही कटघरे में खड़ा करने जैसा 
है। पीएसी सदस्यों कुलदीप सिंह 
खैहरा और जसकीरत सिंह ने बताया 

कि एनजीटी ने पीपीसीबी को मामले 
की जांच कर शिकायतकर्ताओं को 
सुनने तथा उचित कार्रवाई करने के 
निर्देश दिए थे। इसके बावजूद बोर्ड ने 
सुनवाई नोटिस जारी करने की बजाय 
“शो कॉज नोटिस” जारी कर दिया, 
जो कानूनी रूप से अनुचित है।
   डॉ. अमनदीप सिंह बैंस और 
गुरप्रीत सिंह ने कहा कि शो कॉज 
नोटिस सामान्यतः उस व्यक्ति को 
जारी किया जाता है जिसके विरुद्ध 
कोई प्रतिकूल या दंडात्मक कार्रवाई 
प्रस्तावित हो। जबकि इस मामले में वे 
शिकायतकर्ता हैं, जिन्होंने पर्यावरणीय 
मुद्दों के समाधान के लिए एनजीटी का 
रुख किया था। ऐसे में उन्हें शो कॉज 
नोटिस भेजना न्यायिक प्रक्रिया की 
गलत व्याख्या है।

इंजीनियर कपिल अरोड़ा और मोहित 
सग्गर ने कहा कि बोर्ड की यह 
कार्रवाई मामले के मूल पर्यावरणीय 
मुद्दों से ध्यान भटकाने वाली है तथा 
शिकायतकर्ताओं पर अनावश्यक 
दबाव बनाने का प्रयास प्रतीत होती है। 
   उन्होंने मांग की कि विवादित नोटिस 
को तत्काल वापस लेकर कानून के 
अनुरूप सुनवाई नोटिस जारी किया 
जाए। पीएसी ने अपने प्रतिनिधित्व 
में पीपीसीबी से अनुरोध किया है कि 
वह एनजीटी के निर्देशों तथा प्राकृतिक 
न्याय के सिद्धांतों का पालन करते हुए 
निष्पक्ष और प्रभावी सुनवाई सुनिश्चित 
करे। समिति ने उम्मीद जताई कि बोर्ड 
अपनी त्रुटि सुधारते हुए मामले में आगे 
की कार्रवाई न्यायाधिकरण के आदेशों 
के अनुरूप करेगा।

समर न्यूज | लुधियाना 

गांव लादियां खुर्द स्थित गुरुद्वारा श्री सिंह 
सभा साहिब में चोरी और बेअदबी का 
मामला सामने आया है। मुख्य सेवादार 
यादविंदर सिंह की शिकायत पर थाना 
हैबोवाल पुलिस ने मामला दर्ज किया 
है। शिकायत के अनुसार 6 जून को 
गुरुद्वारे से पवित्र शस्त्र श्री साहिब और 
लोहे-स्टील का तीर गायब पाए गए। 
   जांच के दौरान सीसीटीवी फुटेज 
में गोलक से नकदी चोरी होने का भी 
आरोप सामने आया। पुलिस ने पूजा 
नामक महिला को नामजद किया है, जो 
मूल रूप से मध्य प्रदेश की रहने वाली 
है। पुलिस ने बीएनएस की धारा 305 
और 298 के तहत केस दर्ज कर मामले 
की जांच शुरू कर दी है।

दलजीत विक्की/ जगमीत सिंह | 
लुधियाना | समर न्यूज 

पुलिस कमिश्नरेट लुधियाना ने 
अपराधियों के खिलाफ चलाए जा 
रहे विशेष अभियान के तहत बड़ी 
सफलता हासिल करते हुए पुलिस 
अधिकारी बनकर लोगों को लूटने वाले 
एक शातिर आरोपी को गिरफ्तार किया 
है। आरोपी के कब्जे से विभिन्न ब्रांडों 
के 10 मोबाइल फोन तथा दो चोरीशुदा 
हीरो स्प्लेंडर प्लस मोटरसाइकिलें 
बरामद की गई हैं।
  थाना जमालपुर के प्रभारी श्री प्रमोद 
राज के दिशा-निर्देशन में एएसआई 
परमजीत सिंह, प्रभारी चौकी मुंडियां 
कलां की टीम ने यह कार्रवाई 
की।पुलिस के अनुसार 10 जून को 

एक व्यक्ति ने चौकी मुंडियां कलां 
में शिकायत दर्ज करवाई थी कि एक 
अज्ञात व्यक्ति ने उसका मोबाइल 
फोन छीन लिया। शिकायत के आधार 
पर पुलिस ने जांच शुरू की। जांच 
के दौरान 11 जून को गश्त के समय 

पुलिस टीम ने गुरजीत सिंह उर्फ लाडी 
पुत्र रेशम सिंह निवासी गांव झाबेवाल, 
लुधियाना को गिरफ्तार कर लिया।   
   तलाशी के दौरान आरोपी के कब्जे से 
विभिन्न कंपनियों के 10 मोबाइल फोन 
तथा बिना नंबर प्लेट की दो चोरीशुदा 

हीरो स्प्लेंडर प्लस मोटरसाइकिलें 
बरामद हुईं। प्रारंभिक पूछताछ में 
खुलासा हुआ कि आरोपी स्वयं 
को पुलिस अधिकारी बताकर आम 
लोगों को रोकता था और विश्वास में  
लेकर उनके मोबाइल फोन छीनकर 
फरार हो जाता था।
   पुलिस अधिकारियों ने बताया कि 
आरोपी को माननीय अदालत में पेश 
किया जाएगा। पुलिस रिमांड हासिल 
कर उससे गहन पूछताछ की जाएगी 
ताकि उसके द्वारा की गई अन्य 
वारदातों तथा उसके संभावित साथियों 
के बारे में जानकारी जुटाई जा सके।
पुलिस का मानना है कि आरोपी से 
पूछताछ के दौरान कई और लूट तथा 
चोरी की वारदातों का खुलासा होने की 
संभावना है।

लक्की भट्टी  | लुधियाना  
 समर न्यूज 

श्री सिद्ध पीठ श्री दंडी स्वामी मंदिर में 
अधिक मास (पुरुषोत्तम मास) के पावन 
अवसर पर आयोजित 30 दिवसीय 
महामंत्र जाप महोत्सव अब अपने अंतिम 
चरण की ओर बढ़ रहा है। 
  यह आध्यात्मिक आयोजन 26वें दिन 
में प्रवेश कर चुका है। कार्यक्रम की 
अध्यक्षता पंडित राज कुमार शर्मा द्वारा 
की जा रही है। बदाना संकीर्तन मंडल 
के आशु भाटिया, हिमांशु लुथरा, रोहित 

मल्होत्रा, पाहुल मल्होत्रा, तुषार डावर, 
ध्रुव डावर, ललित शर्मा तथा सोमनाथ 
(बबू) मल्होत्रा ने सामूहिक रूप से 
“हरे कृष्ण हरे कृष्ण, कृष्ण कृष्ण हरे 
हरे, हरे राम हरे राम, राम राम हरे हरे” 
महामंत्र का संकीर्तन किया। पंडित राज 
कुमार शर्मा ने कहा कि अधिक मास का 
समापन निकट है। 
  यह दुर्लभ आध्यात्मिक अवसर शीघ्र 
ही समाप्त होने वाला है। मंदिर में चल 
रहे 30 दिवसीय महामंत्र जाप का विश्राम 
एवं पूर्णाहुति समारोह 15 जून को श्रद्धा 
और भक्ति के साथ संपन्न होगा।

शुभम शर्मा  | फिल्लौर 
 समर न्यूज 

फिल्लौर इलाके में समाज सेवा के 
कामों के लिए समर्पित सरबत दा भला 
एनजीओ ने एनजीओ के 2 साल पूरे 
होने पर गुरुद्वारा तख्त गढ़ साहिब में 
सरबत दा भला के लिए सुखमणि 
साहिब जी का पाठ करवाया। 
   इस दौरान जलंधर से पूर्व सांसद 
संतोख सिंह चौधरी की धर्म पत्नी बीबी 
करमजीत कौर चौधरी, आम आदमी 
पार्टी हलका इंचार्ज मैडम हरजोत कौर 
लोहटिया और आप पार्टी के जॉइंट 
सेक्टरी पंजाब प्रिंसिपल प्रेम कुमार 
मौजूद थे। इस मौके पर प्रिंसिपल प्रेम 
कुमार,मैडम हरजोत कौर लोहटिया 
और बीबी करमजीत कौर चौधरी ने 
संबोधित करते हुए कहा कि आज 
सरबत दा भला एनजीओ द्वारा समाज 
सेवा के कामों के दो साल पूरे हो गए 
हैं। उन्होंने दो साल में करीब 400 

लोगों की जान बचाई, 4 लाख 50 
हजार की लागत से तीन बस स्टैंड 
बनवाए, इसके अलावा वे समय-
समय पर जरूरतमंद आम लोगों की 
मदद भी करते हैं। उन्होंने कहा कि 
हमारा दिल चाहता है कि सरबत दा 
भला एनजीओ दिन दूनी रात चौगुनी 
तरक्की करे। 
  इस मौके पर मौजूद जाने-माने लोगों 
को सिरोपा देकर सम्मानित किया 
गया। एनजीओ के सदस्य जतिन 
मेहता, एडवोकेट विशु भंडारी, अरुण 
शर्मा ,साहिल मेहरा, बंटी अरोड़ा, 
सुखी सर इंद्रजीत सिंह, अमन 
चड्ढा, निशा संधू, प्रीति प्रीति थापर, 
एडवोकेट मनप्रीत कौर, सारिका 
सपरा, निशा विर्क गीता, श्रेया मेहता 
और दूसरे लोग मौजूद थे। फिल्लौर 
के काम अब तक 400 मरीज़ों की 
जान बचाई जा चुकी है और फिल्लौर 
में करीब 4.5 लाख रुपये की लागत 
से 3 बस स्टैंड बनाए गए हैं।

शुभम शर्मा  | फिल्लौर 
 समर न्यूज 

पंजाब स्कूल एजुकेशन बोर्ड ने क्लास 
8, 9 और 10 के लिए रजिस्ट्रेशन 
की तारीख 10 जुलाई तय की है। इस 

बार स्टूडेंट्स के लिए 
अपने डिजिटल बर्थ 
सर्टिफिकेट अपलोड 
करना ज़रूरी कर 
दिया गया है। 

   इस समय स्कूलों में छुट्टियां हैं, 
जिस वजह से स्कूल प्रिंसिपल बच्चों 
से डिजिटल सर्टिफिकेट लाने को कह 
रहे हैं। जिससे पेरेंट्स को परेशानी हो 
रही है क्योंकि कई बच्चे अपने रिश्तेदारों 
के पास गए हुए हैं। इसके अलावा कई 
के पास यह डिजिटल सर्टिफिकेट नहीं 
है। हैरानी की बात यह है कि एक तरफ 
तो बोर्ड ने एडमिशन की तारीख 15 
अगस्त 2026 तय की है। 
   ऐसे में अगर कोई स्टूडेंट 1 अगस्त 
को एडमिशन लेता है तो उसका 
रजिस्ट्रेशन कैसे होगा? इस बारे में एक 
पेरेंट सीता रानी ने कहा कि बोर्ड को 
रजिस्ट्रेशन की तारीख भी 15 अगस्त 
कर देनी चाहिए। क्योंकि इससे बच्चे 
अपना रिकॉर्ड ठीक से रजिस्टर कर 
पाएंगे। एक स्कूल प्रिंसिपल अजमेर 
सिंह ने कहा कि बोर्ड की साइट बहुत 
धीरे चल रही है और कभी-कभी तो 

खुल भी नहीं रही है। जिस वजह से 
बच्चों का रजिस्ट्रेशन करना मुश्किल 
हो रहा है, इसलिए बोर्ड को यह तारीख 
20 अगस्त कर देनी चाहिए ताकि 
बच्चों का डेटा सही से भरा जा सके। 
स्कूल के एक कंप्यूटर टीचर ने कहा 
कि बच्चों का आठवीं, नौवीं और 
दसवीं क्लास का डेटा बहुत ध्यान से 
भरना होता है क्योंकि दसवीं क्लास का 
सर्टिफिकेट बच्चे के लिए ज़िंदगी भर 
काम आता है। 
   इसलिए यह काम जल्दी नहीं होता, 
इसलिए बोर्ड को अगस्त का पूरा 
महीना स्कूलों को देना चाहिए ताकि 
बच्चों का रिकॉर्ड सही से भरा जा सके। 
उन्होंने मांग की है कि जब एडमिशन 
की तारीख 15 अगस्त है तो बच्चों के 
रजिस्ट्रेशन का समय भी 15 अगस्त 
तक बढ़ाया जाना चाहिए। दूसरा, 
कभी-कभी बोर्ड की साइट पर बच्चे 
का रिकॉर्ड भरने के लिए घंटों इंतज़ार 
करना पड़ता है, इसलिए या तो बोर्ड को 
अपना सर्वर तेज़ करना चाहिए या फिर 
यह तारीख बढ़ा देनी चाहिए क्योंकि 
बच्चे स्कूल नहीं आ रहे हैं। 
   यह काम बच्चों को दिखाकर 
करवाना पड़ता है क्योंकि बाद 
में बहुत ज्यादा करेक्शन फीस 
देनी पड़ती है, इसलिए बोर्ड को 
रजिस्ट्रेशन के लिए अगस्त का पूरा 
महीना देना चाहिए।

1700 वोटों से जीतकर बने पार्षद, वार्ड के विकास को दी नई रफ्तार

106 डार्क स्पॉट पर स्ट्रीट लाइट की मांग, सड़कें 
ट्यूबवेल और पार्कों के सौंदर्यीकरण पर फोकस

पुलिस की बड़ी कार्रवाई, राहगीरों को झांसा देकर बनाता था निशाना

पुलिस अफसर बनकर लूटा; 10 मोबाइल, दो बाइक समेत काबू

250 बच्चों ने सत्संग और सांस्कृतिक प्रस्तुतियों से मनोहारी अनुभव प्राप्त किया
ग्रीष्मकालीन अवकाश में संत निरंकारी मिशन ने किया बाल संत समागम आयोजनबाल समागम

समर न्यूज | लुधियाना 

ग्रीष्मकालीन अवकाश के दौरान 
जहां बच्चे मनोरंजन और घूमने-
फिरने में व्यस्त रहते हैं, वहीं संत 
निरंकारी मिशन द्वारा बच्चों के जीवन 

को सही दिशा प्रदान करने, उन्हें 
एक आदर्श नागरिक बनाने तथा 
उनके कोमल मन में प्रेम, विनम्रता 
और आपसी भाईचारे की भावना को 
मजबूत करने के उद्देश्य से देशभर 
में बाल संत समागम आयोजित किए 

जा रहे हैं। इसी श्रृंखला के अंतर्गत 
स्थानीय संत निरंकारी सत्संग भवन, 
भारत नगर में संयोजक स्तर के बाल 
संत समागम का आयोजन किया 
गया। समागम में इंद्रापुरी, झांडे, न्यू 
अमर नगर, भारत नगर, फिल्लौर, 

खन्ना, समराला, माछीवाड़ा, पायल 
और दोराहा शाखाओं से लगभग 
250 बच्चों ने भाग लिया। 
   बच्चों ने संत निरंकारी मिशन के 
सत्य, प्रेम और मानवता के संदेश को 
अपनी विभिन्न प्रस्तुतियों के माध्यम 
से प्रभावशाली ढंग से प्रस्तुत किया। 
कविता, स्किट, कव्वाली, विज्ञान 
आधारित प्रस्तुतियों तथा अन्य 
सांस्कृतिक कार्यक्रमों ने उपस्थित 
संगत का मन मोह लिया। इस अवसर 

पर बच्चों के साथ उनके अभिभावकों 
तथा स्थानीय महापुरुषों सहित लगभग 
3,000 श्रद्धालुओं ने बड़ी संख्या में 
उपस्थित होकर बाल संत समागम का 
आनंद लिया। कार्यक्रम का आयोजन 
एवं संचालन भाई साहिब नवदीप 
शर्मा (क्षेत्रीय संचालक, मोगा) के 
मार्गदर्शन में संपन्न हुआ। बच्चों को 
सतगुरु का आशीर्वाद प्रदान करते हुए 
भाई साहिब नवदीप शर्मा ने अपने 
संबोधन में कहा कि बच्चों का यह 

प्रेरणादायक रूप देखकर अत्यंत 
प्रसन्नता का अनुभव हो रहा है। उन्होंने 
कहा कि जो बच्चे सत्संग से जुड़कर 
जीवन व्यतीत करते हैं, वे समाज में 
सभी के प्रिय बनते हैं, क्योंकि सत्संग 
जीवन में सकारात्मक परिवर्तन और 
निखार लाता है। सत्संग के माध्यम से 
बच्चों में अनुशासन, आपसी सहयोग, 
सामूहिकता तथा सकारात्मक सोच 
विकसित होती है, जो उन्हें बेहतर 
जीवन जीने की प्रेरणा देती है। उन्होंने 
बच्चों के माता-पिता को भी बधाई दी, 
जिन्होंने अपने बच्चों को बचपन से 
ही ऐसे श्रेष्ठ संस्कार प्रदान किए हैं। 
   लुधियाना के संयोजक अमित 
कुंदरा ने भाई साहिब नवदीप शर्मा 
का स्वागत करते हुए लुधियाना 
की समस्त साध संगत की ओर 
से उनका हृदय से धन्यवाद  
व्यक्त किया। 

ग्रुप एडिटर: अर्शदीप सिंह। मुद्रक, प्रकाशक, इंप्रेशन प्रिंटिंग एंड पैकेजिंग लिमिटेड, प्लॉट- 22, औद्योगिक क्षेत्र, फेज-2, पंचकूला। *समाचार चयन के लिए PRP एक्ट के तहत जिम्मेदार। सभी विवादों का न्यायाधिकार क्षेत्र लुधियाना होगा। RNI No. CHMUL/25/A1155

श्री दंडी स्वामी मंदिर में महामंत्र 
जाप, 15 जून को होगी पूर्णाहुति

एनजीओ के 2 साल पूरे होने पर 
सुखमणि साहिब का पाठ कराया

छुिट्टयाें के कारण जन्म प्रमाणपत्र 
डिजिटल करने में दिक्कत: चरणजीत 

15 दिन का वादा भूला लुधियाना निगम, गोबर-पानी की 
समस्या पर डेयरी संचालकों की सड़क जाम की चेतावनीएनजीटी के आदेशों पर उठा सवाल, पीपीसीबी 

के शो कॉज नोटिस का पीएसी ने किया विरोध
गुरुद्वारा श्री सिंह सभा 
साहिब में चोरी और 
बेअदबी का मामला

शुभम शर्मा  | फिल्लौर 
 समर न्यूज 

बीती रात फिल्लौर में अचानक तेज 
हवा और बारिश से कई जगहों पर 
नुकसान हुआ। मोहल्ला जगतपुरा 
(पंज डेरा) में एक घर के आंगन में 
एक बड़ा पेड़ जड़ से उखड़कर गिर 
गया, जिससे बड़ा हादसा टल गया।    
   घर के मालिक ने बताया कि 
रात को तेज हवा चलने से पेड़ 
उनके घर के आंगन में गिर गया। 
इस दौरान परिवार के एक सदस्य 
को चोटें भी आईं, जबकि एक 
छोटा बच्चा पेड़ की चपेट में आने 
से बाल-बाल बच गया। परिवार ने 
प्रशासन से मांग की है कि गिरे हुए 

पेड़ को तुरंत हटाया जाए ताकि घर 
की तरफ जाने वाला रास्ता फिर से 
खुल सके।
   इस मामले को लेकर मोहल्ला 
जगतपुरा पंज डेरा के अध्यक्ष ने 
कहा कि इलाके में तेज हवाओं 

के दौरान हर समय ऐसे हादसों 
का खतरा बना रहता है। उन्होंने 
कहा कि एक और सफेदे का पेड़ 
भी खतरनाक हालत में खड़ा है, 
जो कभी भी गिर सकता है और 
जान-माल का नुकसान हो सकता 

है। मोहल्ले के लोगों ने प्रशासन 
से अपील की है कि खतरनाक 
पेड़ों की तुरंत जांच की जाए और 
उन्हें काटा या हटाया जाए, ताकि  
भविष्य में किसी बड़े हादसे से 
बचा जा सके।

फिल्लौर में तेज हवा से तबाही, पेड़ गिरने से बड़ा हादसा टला


